
1. VÅR LEVANDE JORD 

VISJON 2045 
 

 
I 2045 har vi eit samfunn som skaper verdier og velferd for alle, utan å 
øydelegge livsgrunnlaget vårt. Vi beskyttar og restaurerer natur og 
dyrelivet vert rikare igjen. Noreg har nådd netto null utslepp, og vi 
forvaltar klodens felles ressursar etter prinsipp om varsemd, rettferd og 
langsiktigheit. Samtidig har vi blitt rikare på tid og opplevingar. Ein 
nyskapande og inkluderande sirkulærøkonomi har frigjort oss frå 
overforbruk, tidspress og naturøydeleggingar. Vi deler meir, lev meir og 
sløser mindre.  



 
Fleire har tilgang på opplevingar som beriker liva våre, i naturen og i 
nabolaga sine. Vi har hytte, båt og bil gjennom stadig betre deletenester, 
så vi ikkje treng å eige alt vi treng. Det vi eig varer lengre, og vi har lært 
oss å reparere igjen. Kvardagslege val, som kva vi skal ha til middag og 
korleis vi skal komme oss til jobb, etterlet seg ikkje lenger arr på jorda, 
men nærar ho. Tenåringen kan få sin første sprellande villaks på kroken, 
og bestemor kan framleis peike på rypa i fjellet.  
 
Det er meir levande og myldrande dyre- og naturliv rundt oss. Vi bygg 
ikkje lenger motorveger eller store kjøpesenter utanfor bysentrum, men 
skaper heller gode stader for både folk og natur, der vi har det vi treng til 
våre daglege behov i nærleiken. Loven vernar naturen, som endeleg vinn i 
møte med kortsiktige økonomiske interesser.   

 
Vi har slutta å basere samfunnet på fossil energi, og eksporterer heller 
ikkje klimagassutslepp gjennom sal av olje og gass. Internasjonalt viser 
Noreg veg gjennom at kraft, kapital og kompetanse går til næringar som 
aukar livskvaliteten, kuttar utslepp og styrkar naturen. Dette er vårt 
viktigaste bidrag til langsiktig fred. 
 
Dette er ein arv vi er stolte av å gje vidare til barna våre. 

 

 

VINNERLØYSINGAR PÅ NATUR- OG KLIMAKRISA 
Naturen og atmosfæren er mennesket sin heim og ramma for alt liv. Å beskytte 
dette er føresetnaden for å leve gode liv i tryggleik og med god helse. Menneskeleg 
aktivitet forureinar lufta, naturen, vatnet og maten vår. Bønder mistar avlingar, vi 
opplever større flaumar og fleire jordras, isbreane våre smeltar og mange stader i 
verda er ekstremvêr blitt normalt. Land over heile verda er einige om at krisene må 
løysast, og har blitt einige om Paris-avtalen og ein global naturavtale.  
 
Klimakrisa er vår tids største urettferd. Det er dei som har minst som rammast 
hardast - både i Noreg og i verda, medan dei rikaste forureinar og forbruker mest. 
Dei unge sine moglegheiter til fridom og velferd vert dårlegare for kvar dag som går. 
Politikarane her og no har ansvaret for å handle. Det ansvaret kan ikkje overlatast til 
nokon andre, til ei anna tid, ein annan stad. 

 



Det er politiske val som har skapt samfunnet vi har i dag, og det er politiske val som 
bestemmer kva samfunn vi får i framtida. Effektiv klima- og miljøpolitikk er bra for 
både menneske og natur. For at grøn politikk skal lykkast må vi samarbeide 
internasjonalt. Ved å bruke av vår rikdom og kompetanse til å finne løysningar som 
hjelper globalt, kan vi legge grunnlaget for å fortsatt vere verdas beste land å bu i. 
 
Samanhengande natur skal takast vare på slik at dyr og plantar kan overleve. Havet 
og fjordane må reddast etter år med forsøpling, overfiske, forsuring og forureining. 
Dei store utsleppa frå industri, olje og gass skal stansast. Heller enn å subsidiere det 
som øydelegg natur og klima, vil vi skattlegge det. Vi vil satse på arbeidsplassar som 
tener pengar på at naturen og klimaet vert betre, ikkje verre. Samstundes skal dei 
med minst i samfunnet få betre råd, med ein større andel av inntektene enn i dag.  

MATEN, LUFTA OG VATNET SKAL VERE REINT 

Plast og miljøgifter spreiast i dag over heile jordkloten, til jord, luft, vatn og mat. For 
mange av stoffa har vi avgrensa kunne om langtidsverknadene på menneske si 
helse, men vi veit likevel at barn og gravide er særleg sårbare. Føre-var-prinsippet 
må leggjast til grunn både når det gjeld produksjon, bruk og opprydding av stoff vi 
veit er skadelege, og nye stoff med ukjent effekt på menneske og natur.  

ENERGI SKAL PRODUSERAST UTAN UTSLEPP OG FORDELAST 
RETTFERDIG 
Framtida sitt energisystem er fornybart, føreseieleg og arealeffektivt. Å kutte Noreg 
sine utslepp krev massiv satsing på energisparing kombinert med utbygging av den 
mest naturvenlege fornybare energiproduksjonen. Våre løysingar gjer at vi framleis 
kan ha nok kraft, utan at naturverdiar, friluftsliv og lokalsamfunn ofrast. Vi vil slutte 
med sløsing av energi, og leggje til rette for strømsparing i næringsliv og heim. Dei 
mest unødvendige energisluka, som å bruke straum på å utvinne olje og gass, til 
kryptoutvinning og nye hyttebyar, må stoggast.  
 
Ved å legge til rette for solceller på tak, og vindkraft til havs og på allereie nedbygde 
areal vil Noreg produsere meir straum utan klimagassutslepp, auke beredskapen vår 
og gi inntekter tilbake til lokalsamfunn. Straumnettet vårt kan unngå overbelastning 
ved å spreie straumproduksjonen, og å ta i bruk batteri, overskotsvarme, bergvarme, 
fjernvarme og biogass i mykje større grad enn i dag. 

 
Straumprisen vil variere meir når vi har meir fornybar energi basert på sol og vind i 
Noreg og i Europa. I Noreg hamnar mesteparten av inntektane frå høge straumpriser 
i statskassa. Alle som opplever høge straumpriser bør få statlege strauminntekter 



utbetalt direkte. Dermed vil ein framleis spare pengar på å redusere forbruk, og 
unngå at dei som har minst får ei urettferdig belastning. 

 

DYRA SKAL FÅ LEVE NATURLEGE LIV 

Menneske deler jorda med eit mangfald av arter som har eigenverdi. Alle dyr skal ha 
moglegheit til å utfalde seg slik det er naturleg for dei. Der strukturar og 
driftsmetodar skaper store lidingar for husdyr, må strukturane endrast. Ville dyr sine  
leveområder må bevarast, restaurerast og knytast saman igjen.  Dyr som avlast i 
oppdrettsmerder, haller og fjøs må få det betre, mellom anna ved at bonden og 
oppdrettarane ikkje pressast til å maksimere produksjonen sin. Mishandling av dyr 
skal straffast og rettast opp i. 

 

RESSURSAR SOM GÅR I KRETSLØP 
Løysingane våre set klima og natur som ramme for all politikk. Programmet vårt viser 
korleis samfunnet og økonomien kan organiserast innanfor naturen sine tolegrenser. 
Vi lykkast ikkje med omstillinga berre ved å bevilge fleire ressursar og meir pengar, 
men gjennom å sjå samanhengane mellom velferds- og verdiskapingssektorane og 
utnytte dei slik at dei gavnar både menneske og natur.  
 

PARTIET SOM PRIORITERER DET VIKTIGASTE 

Vi meiner det viktigaste Noreg gjer dei neste fire åra er å få opp farta når det kjem til 
klima- og naturomstillinga, halde Noreg trygt, og Ukraina og resten av Europa fritt. I 
kva mon vi lykkast med prioriteringane i dette programmet vil vere avhengig av kor 
store vi blir i valet og på den økonomiske utviklinga.  
  
Ein grøn økonomi er ikkje avhengig av å vekse. Med vår politikk vil produksjon og 
forbruk basere seg på fornybare ressursar, redusert arealbruk og uttak av 
naturressursar, og reparasjon og vedlikehald, deling, ombruk og resirkulering. Slik 
lærer økonomien av økologien, der ressursar går i kretsløp. 
 

 

1. VÅRE LØYSNINGAR 

1.1 KLIMA 

Dei Grøne vil: 



NOREGS MÅL OG TILTAK 

1.​ At Noreg skal oppfylle sine internasjonale forpliktingar i Parisavtalen. Vi skal 
nå netto null utslepp i 2045, og kutte minst 80 prosent av våre territorielle 
utslepp innan 2035, utan at handel med internasjonale klimakvoter eller 
internasjonal innsats reknast med. 

2.​ Sette eige klimamål for utslepp som kjem av endringar i skog, arealbruk og 
karbonlagring til havs, og eit eige mål for å kutte utslepp som kjem frå 
forbruket vårt. 

3.​ Alltid legge føre-var-prinsippet og mest mogleg oppdatert kunne  til grunn 
når vi utarbeider politikk og gjennomfører klimatiltak.  

4.​ At alle planar, meldingar, budsjett, utreiingar, tildelingsbrev og notatar 
regjeringa lagar, og alle større statlege beslutningar, skal ta utgangspunkt i at 
Noreg skal bli eit lågutsleppsamfunn.  

5.​ At regjeringa jamleg skal legge fram ein langsiktig klima- og energiplan for 
Noreg, som inkluderer ei vurdering av korleis vedteke politikk bidreg til å nå 
klimamåla. 

6.​ At Stortinget vedtek femårige utsleppsbudsjett fram til 2050, med rettsleg 
bindande utsleppskutt i alle sektorar for dei to kommande femårsperiodane. 

7.​ Sette ein føreseieleg bane for karbonprisen som gjer at vi når klimamåla. 
Prisen fastsettast basert på råd frå uavhengig fagekspertise, slik at han ikkje 
vert uthola av unntak og smotthôl. 

8.​ Opprette eit uavhengig, fagleg fundert klimaråd med mandat til å vurdere 
måloppnåing, foreslå naudsynte tiltak og verkemiddel for å nå klimamåla og 
føre uavhengig kontroll med om måla etterlevast.​
 

9.​ Greie ut eit forbrukarvennleg og breitt tilgjengeleg system for karbonmerking 
av alle produkt (varar og tenester) og frakt av dei. Og at Noreg skal vere ein 
pådrivar for felles europeiske standardar for karbonmerking. 

GLOBALE KLIMAKUTT 

10.​At Noreg skal samarbeide med andre land som treng finansiering for å fase ut 
fossil energi og omstille til nullutslippsløysingar. 

11.​ Jobbe for ein avtale mellom produsentland om å redusere mengda fossile 
brensel som vert tilbydt på det internasjonale marknaden. 



12.​Styrke garantiordninga for investeringar i fornybar energi og matsystem i 
utviklingsland hos Norad, og arbeide for at Norfund i større grad tilbyr 
småskala lån til utvikling av fornybar energi i låginntektsland. 

13.​At klimaavtrykket av vårt forbruk og vår eksport reduserast kraftig, mellom 
anna gjennom å å fase ut produksjon av olje og gass og ved å innføre 
klimatoll på importerte varar i samarbeid med EU (Carbon Border Adjustment 
Mechanism, CBAM). 

14.​Sørge for at staten sine offentlege finansieringsstraumer er i tråd med 
klimamåla, ved å bruke statens eigarskap til å vri selskap som Equinor og 
oljefondets investeringar frå fossilt til fornybart. 

SEKTORVISE TILTAK 

15.​Olje og gass (11,5 millionar tonn CO2e i 2023): Utarbeide ein plan for 
sluttfasen av norsk olje og gass, der dei mest utslippsintensive feltene fasast 
ut først. Kraft frå land skal brukast til berekraftig industri fremfor 
elektrifisering av sokkelen (se eige kapittel). 

16.​Industri og bergverk: Fjerne alle punktutslipp og sikre at industrien samla sett 
når netto null innan 2040 og bidrar med negative utslepp innan 2045. Vi skal 
sikre føreseieleg og langsiktigheit gjennom krav og avgifter, støtteordningar 
og risikoavlastning, samt insentiver til karbonfjerning. 

17.​Vegtrafikk (8,0 millionar tonn CO2e i 2023): Fortsette å omstille transporten i 
Noreg gjennom satsing på kollektiv, sykkel og gange, krav til nullutslepp ved 
nysal av køyretøy, satsing på grøn infrastruktur for tungtransport, bildeling, 
redusert biltrafikk og effektivisering av transport. 

18.​Luftfart, sjøfart, anleggsmaskinar m.m. (7,6 millionar tonn CO2e i 2023): 
Etablere næringsfond for utsleppsfrie skip, fly og tungtransport og satse på 
elektrifisering av båtruter og anleggsmaskinar, og dei kortaste flyrutene. 

19.​Jordbruk (4,5 millionar tonn CO2e i 2023): Bidra til at bonden kan gjere 
effektive klimakutt utan tap av inntekter, og utan at det går ut over våre mål 
for matforsyninga. 

20.​Andre kjelder, energiforsyning og oppvarming (4,1 millionar tonn CO2e i 
2023): Redusere avfallsmengden, tette utslepp frå avfallsdeponi og sikre 
CO2-fangst på alle større forbrenningsanlegg i Noreg.  

21.​Forby all bruk av privatfly som ikkje er anten utsleppsfrie, hobbyfly, sportsfly, 
eller brukast av tryggleiksmessige årsaker. 



 

1.2 NATUREN PÅ LAND 
Dei Grøne vil: 

1.​ Verne natur- og friluftsområde i og rundt dei største byane i Noreg gjennom 
ein nasjonal nærnaturlov. Innbyggjarane skal involverast i utveljinga  av slike 
område i sitt nærmiljø. 

2.​ Sikre at tilstanden til norsk natur blir kraftig forbetra, ved å igangsette 
restaurering av minst 30 prosent av forringa norsk natur innan 2030, lovfeste 
at Noreg skal vere arealnøytrale innan 2030, og jamleg utarbeide eit nasjonalt 
arealbudsjett som følgjer opp måla om null netto tap av natur. 

3.​ Sikre at nasjonale villreinområder, myr og våtmarksområde, biologisk gammal 
skog og andre spesielt verdifulle naturtyper ikkje byggjast ned eller på andre 
måter øydeleggjast.​
 

4.​ Innføre miljøavgift på omsetning av torv.  

5.​ Sikre at allemannsretten blir halden i hevd, men opne for regulering av ferdsel 
i særleg utsette og belasta naturområde, slik at naturverdiane og besøkande 
sin tryggleik ivaretakast.. 

6.​ Stanse alle nye motorvegprosjekt. Prioritere vedlikehald av allereie 
eksisterande vegnett. 

7.​ Berre tillate nybygging av hytter og tilhøyrande infrastruktur som fortetting 
av eksisterande hytteområde. 

8.​ Utvide dagens nasjonalparkar og etablere minst ti nye før 2030, for å verne 
og restaurere meir natur som er underrepresentert i dagens vern, som 
gruntvann, elvedelta og høgproduktiv skog. Vi vil etablere mellom anna Søre 
Bjørnafjorden, Preikestolen og Nordmarka-Krokskogen nasjonalparker, samt 
utvide nasjonalparkane i Jotunheimen, Rondane og Østmarka. 

9.​ Gi villreinen større leveområde ved å koble saman fragmenterte område med 
nye korridorer.  

10.​Forvalte rovdyrbestandane i Norge på ein berekraftig måte, som inneber 
betydeleg større bestandar av ulv, gaupe, jerv, bjørn og kongeørn. Vi vil ha ein 
livskraftig bestand med genetisk variasjon, avvikle rovviltnemndene og støtte 
førebyggjande tiltak mot rovdyrskader.​
 



11.​ Innføre strengare restriksjonar for innførsel av planter, jord, sopp og levande 
dyr, for å avgrense spreiing av fremmedartar som kan utgjere ein økologisk 
risiko for norsk natur og/eller norsk matproduksjon. 

12.​Revidere plan- og bygningsloven med utgangspunkt i arealnøytralitet, 
naturrestaurering og naturmangfoldsloven. Loven skal forvaltast av Klima- og 
miljødepartementet. 

13.​Pålegge kommunane å gjennomføre “planvask” ved rullering av 
kommuneplanens arealdel, kor naturområde som er regulert for nedbygging 
vurderast tilbakeført til natur (LNF). 

14.​Flytte ansvaret for bestilling og kvalitetssikring av konsekvensutgreiingar for 
reguleringsplanar frå forslagsstiller til eit partsuavhengig organ. Forslagsstiller 
skal framleis finansiere utgreiingane som i dag. 

15.​Styrke natursatsordninga som gir ekstra middel til kommunar som satsar på 
ivaretaking av naturmangfald. 

16.​Styrke statsforvaltaren si myndighet og kapasitet til å følgje opp vern av 
strandsona, jordvern, og andre nasjonale retningslinjer og forbod som ofte 
blir forsøkt brutt. 

17.​Utrese og innføre ei naturavgift ved nedbygging av natur og matjord. Avgifta 
skal ikkje gjelde i kommunar som allereie krev økologisk kompensasjon ved 
nedbygging. 

18.​At det skal utarbeidast ein nasjonal rettleiar for naturrestaurering som 
kommunar kan bruke for å hjelpe privatpersonar, nabolag og utbyggjare som 
ønsker eller er pålagt å restaurere natur i sitt nærområde.​
 

19.​ Opprette jaktfrie område i fagleg tilrådde, utvalte nasjonalparkar. 

 

1.3 HAV, FJORDAR OG VASSDRAG 

Dei  Grøne vil: 

1.​ Iverksette vern av våre mest sårbare havområder umiddelbart, og i løpet av 
2027 ha ein konkret tidsplan for vern av 30 prosent av havområda våre, som 
inkluderer avgrensingar på kommersielt fiske, som blant anna bunntråling. 

2.​ Stanse all ny oljeleiing og alle planar om mineralutvinning på havbotnen, og 
arbeide for globale avtaler om moratorium på slike aktivitetar i havet.​
 



3.​ At sårbare og verdifulle område som Lofoten, Vesterålen og Senja, 
iskantsonen, polarfronten i Barentshavet og Norskehavet, havområda rundt 
Jan Mayen, Mørebankene, Iverryggen og Skagerrak vernast frå industriell 
aktivitet på havbotnen. 

4.​ Styrke arbeidet med miljøforsvarleg opprydding i giftige botnmassar og 
forureining i hamner, elvemunningar, fjorder, elver og innsjøer. 

5.​ Seie nei til all deponering av gruveavfall i sjø, inklusive i Førdefjorden og 
Repparfjorden, og legge til rette for alternativ bruk av restmasser frå gruver 
og tunnelar. 

6.​ Prioritere avgjerande tiltak for å redde villaksbestanden, som skjerpande krav 
til lakseoppdrett, beskytte lakseførande vassdrag mot utbygging, sikre 
vandringsvegar og miljøforbetring for villfisk i allereie regulerte vassdrag, 
samt utvide grensene for dei nasjonale laksefjordene. 

7.​ Etablere eit statleg finansiert restaureringsprosjekt for Oslofjorden, med 
mellom anna krav til jordbruksareal og utskilling og gjenvinning av nitrogen 
frå avløp for alle kommunar i nedbørsfeltet til Oslofjorden.  

8.​ Styrke kunnskapen om påverknad frå havvind-installasjonar på marine 
økosystem, marine næringar, sjøfugl og trekkvegar, og sikre at denne blir tatt 
hensyn til i all havvindutbygging.  

9.​ Lage og iverksette effektive planar for gjenoppbygging av utryddingstruga 
artar i og ved havet og styrke svake bestandar av for eksempel sjøfugl. 

10.​Sikre at ny havmiljølov også skal gjelde utanfor territorialfarvatnet i norske 
havområde, og  inkludere bestemmingar om områdevern, utvalte naturtypar 
og prioriterte artar. 

11.​ Sikre gjennomføring av store fredningsområde og nullfiskesonar i Oslofjorden 
basert på faglegetilrådingar for å gjenoppbygge fiskebestandar og eit intakt 
økosystem. 

12.​Innføre eit system med ein kartbasert marin arealplan som ein integrert del av 
dei heilskaplege forvaltningsplanane for norske havområde, som dekker 
havområda Nordsjøen-Skagerrak, Norskehavet og Barentshavet og som set 
områdespesifikke rammer for alle typar verksemd til havs. 

13.​Styrke kapasiteten på havforvaltning hos miljøstyresmaktene for å vere i 
stand til å håndtere auka aktivitet langs kysten og på havet, samt vekst i 
havøkonomien. 



14.​Iverksette fleire tiltak og betre overvaking for å motverke spreiing av 
havnespy, og andre fremmande artar, langs norskekysten. 

1.4 MILJØGIFTER OG FORUREINING 

Dei Grøne vil: 

1.​ Innføre avgift på utslepp av ulike miljøgifter og mikroplast basert på 
mengdene som blir sleppt ut, inntil produkter og verksemder som medfører 
slike utslepp er forbode eller fasa ut av marknaden.. 

2.​ Sikre at klede, mat, leikar, kosmetikk, emballasje og andre forbrukarprodukt 
som omsetjast i Noreg skal vere trygge og giftfrie, og forby produksjon og 
import av alle perfluorerte stoff i forbrukarprodukt. 

3.​ Jobbe internasjonalt for endring av produsentansvaret for miljøgifter, slik at 
bevisbyrden på skadelege effektar blir lagt til produsent, og ikkje til forbrukar. 

4.​ Sikre rein luft i norske byar og lokalsamfunn, ved å skjerpe krava til luftkvalitet 
i tråd med Folkehelseinstituttets tilrådingar. 

5.​ Kartlegge omfanget av import, omsetning, bruk og avfallshandtering knytt til 
«evighetskjemikalier» som PFAS i Norge, avbøte skadene, og kompensere 
dokumenterbare helse- og miljøskadar frå tidligere bruk og omsetning av slike 
stoff. 

6.​ Forby plastprodukt med helse- og miljøskadelege tilsetnadsstoffer, som 
hormonhermare, flammehemmare, PFAS og liknande. 

7.​ Forby eingongsgrillar. 

8.​ Styrke norsk forsking på miljøgifter og forureining, inkludert forsking på 
miljøgiftar sin effekt på barn. 

9.​ Belønne tiltak som beskyttar insekt, dyr og menneske mot unaudsyn bruk av 
utandørs belysning, og få norske nasjonalparkar og andre verneområde 
godkjende som ”International Dark Sky Park”. 

10.​Begrense støy som skadar livskvalitet, helse og dyr. Forby oppskyting av 
fyrverkeri i privat regi, og legge til rette for at det offentlege i staden kan 
nytte seg av alternativ til fyrverkeri. 

1.5 PLAST 

Dei Grøne vil: 



1.​ At Noreg bidreg til at ein global plastavtale blir sterkast mogleg og følgjast 
opp av flest moglege land, for å stanse opphoping og spreiing av plast både i 
hav og på land.  

2.​ Utvide dagens produsentansvarsordningar, mellom anna til å gjelde all plast, 
med mål om at produsentar påleggast fullt produktegarskap. Dette inneber 
ansvar for og finansiering av gjenvinning og resirkulering av eigne produkt, og 
effektiv opprydding av eigne produkt som ikkje gjenvinnast eller resirkulerast. 

3.​ Innføre ein eigen plastskatt med mål om 90 prosent reduksjon i bruk av plast, 
for å gjere resirkulert plast billigare enn ny fossil plast, gi høg 
gjenvinningsgrad og finansiere handtering av eit avfallssystem. 

4.​ Finansiere utfasing av gummigranulat på alle kunstgrasbaner i samarbeid med 
relevante aktørar. 

5.​ Jobbe fram ein einhetleg nasjonal plan for innsamling, sortering og 
materialgjenvinning av avfall, særleg plastavfall i Noreg. 

6.​ Opprette eit plastregister for å få betre kontroll med plasten som omsettast 
på den norske marknaden. 

7.​ Fase ut bruk av plast i produkt som klede og kosmetikk og eingongsplast der 
det finst eller kan utviklast gode alternativ, og forby bruk av plast i produkt 
som ofte hamnar i naturen. 

8.​ Redusere spreiing av mikroplast til naturen frå kjelder som bildekk, fartøy, 
landbruk, tekstiler, måling, hudpleieprodukt og vaskemiddel, gjennom krav til 
rensing av avløp og overvatn. 

9.​ Sette krav til deponering og rensing av mikroplast frå snø som måkast frå 
byrom og sterkt trafikkerte vegar. 

10.​Belønne aktørar som sikrar opprydding av søppel i norsk natur, og styrke 
programma som bidreg til dette både til lands og til havs. 

11.​ Øke gjenvinningsgraden av plastemballasje til 70 prosent innan 2030 og 
legge til rette for mest mogleg kortreist gjenvinning. 

12.​Støtte forsking på materialteknikk for å finne nye, meir miljøvennlege måtar å 
produsere produkt som i dag krev plast, som i bildekk. 

 

1.6 ANNA AVFALL 

Dei Grøne vil: 



1.​ Kartlegge Noregs kapasitet for lagring av farleg avfall, tilrettelegge for auke 
av kapasiteten og for etablering av trygge løysingar for lagring av farleg avfall, 
inkludert det norske atomavfallet. 

2.​ Arbeide for å redusere miljøbelastinga frå tekstilnæringa ved å fase ut tekstil 
som ikkje er laga for gjenvinning, og innføre fleire tiltak for effektiv 
innsamling, sortering, gjenbruk og materialgjenvinning. 

3.​ Innføre ei avgift på deponering av gruveavfall og restmassar, for å stimulere 
til auka gjenbruk av massane. 

4.​ Få på plass eit pliktig nasjonalt båtregister for å stanse mengda mislegheldte 
småbåtar som søkk eller hensettast i naturen.  

5.​ Auke kunnskapen om sirkulære avløpsløysingar for gjenbruk av viktige 
næringsstoff i landbruk og grøntanlegg. Kunnskapen skal testast i 
byutviklingsområde og renseanlegg med mål om at det skal skalerast opp. 

6.​ Sikre utarbeiding av ei forskrift, med hjemmel i Forureniningsloven, som 
klargjer ansvaret båthamner har for at vedlikehald og rensing av småbåtar 
ikkje fører til utslepp av miljøgifter, mikroplast frå botnstoff eller anna 
forureining, samt at miljømyndigheita tilførast tilstrekkelege ressursar til å 
føre naudsynt tilsyn og oppfølging av båthamnene. 

7.​ Arbeide for etablering av fleire og betre ettersorteringsanlegg i Noreg. 

8.​ Setje strengare miljøkrav for bruk og handtering av EPS (isopor). 

1.7 DYREVERN OG DYREVELFERD 

Dei Grøne vil:  

1.​ Grunnlovsfeste dyrs eigenverdi, og styrke krav til dyrevelferd i alle forskrifter 
og tilskot for dyrehald, jakt og fangst, i tråd med dyrs artstypiske og 
individuelle behov. 

2.​ Forebygge dyretragedier og dårleg dyrevelferd ved å auke ressursane til 
tilsyn med dyrehold og opprette eit eige Dyretilsyn under Klima- og 
miljødepartementet. 

3.​ Styrke dyrepolitiet i alle landets politidistrikt og Økokrims arbeid mot 
dyrevelferdskriminalitet. Innføre forbod mot bruk, deling og oppbevaring av 
overgrepsbilde av alle dyr. 



4.​ Sikre tilstrekkeleg veterinærdekning for produksjonsdyr ved å auke statleg 
finansierte studieplassar for veterinærar, og innføre og sikre langsiktige 
middel til mentorordningar i distrikta.  

5.​ Auke  midla til dyrevernsorganisasjonar som jobbar for heimlause og 
mishandla dyr, informasjon- og folkeopplysningsarbeid om dyrs åtferd og 
eigenverdi. 

6.​ Støtte opp om omsorgsprogram for heimlause dyr gjennom samarbeid og 
offentleg økonomisk støtte til frivillige og veterinærar, og finansiere fleire 
gratisklinikkar for dyr. 

7.​ Stramme inn reglane for avliving og kastrering av dyr. Vi vil iverksette det 
vedtatte forbodet mot kirurgisk kastrering av grisunger og forby metodar 
som medfører unødvendige lidingar, som CO₂-avliving av griser. 

8.​ Fullføre utfasinga av burhøns og maserasjon av hanekyllingar i eggindustrien. 

9.​ Igangsette tiltak med mål om å minske bruken av unødvendige og smertefulle 
dyreforsøk. 

10.​Stanse veksten i norsk oppdrettsindustri inntil dyrevelferdsproblematikken er 
løyst, ved å inkludere forureining, dødelegheit og andre 
dyrevelferdsparameter i trafikklyssystemet. 

11.​ Ha som langsiktig mål å halvere kjøttforbruket, av hensyn til Noregs 
sjølvforsyningsgrad, dyrevelferd, folkehelse og klima, og sørge for at 
dyrevelferd systematisk prioriterast fremfor produksjonsvekst i landbruket. 

12.​Auke statleg investeringsstøtte til små og mellomstore fjøs som må 
ombyggast i tråd med lausdriftskravet innan 2034.  

13.​Innføre gjetarordningar og bonusutbetalingar til beitedyreigare som aukar 
dyrevelferden, ved å ha mindre og sunnare besetning, meir tilsyn, mindre tap 
av dyr og færre rovdyrkonfliktar. 

14.​Stille krav om kortare dyretransportar og legge til rette for auka bruk av lokale 
gards- og bygdeslakteri og mobile slakteri. 

15.​Fjerne subsidiane til selfangst og avvikle den kommersielle kvalfangsten. 

16.​Forby jakt i yngletida, og problematiske jaktmetodar som bogejakt, hiuttak, 
og fellefangst på stedeigne artar som for eksempel mår. 

17.​Innføre obligatorisk ID-merking av alle familiedyr som kan chippast og innføre 
krav om kurs og sertifisering av oppdrettare av familiedyr. 



18.​Forby sal i butikk av fugl, reptilar og smådyr som av velferdshensyn ikkje skal 
haldast i bur, og auke kontroll og tilsyn med øvrige dyr i dyrebutikkar.  

19.​Forby import av produkter frå pelsdyroppdrett. 

20.​Innføre eit totalforbod mot bruk og sal av blyammunisjon til jakt.​
 

21.​ Forby avl og import av dyrerasar som genetisk medfører store helseproblem 
eller lidingar for dyra, som hundar med skjelettlidingar eller for korte 
neseparti.​
 

22.​Avvikle dei kommersielle opplysningskontora for kjøtt, meieri og egg. 
Opprette eit statleg næringsuavhengig kosthalds-informasjonskontor med 
bakgrunn i fakta og forsking frå Helsedirektoratet.​
 

23.​Omstille norsk kylling-, kalkun-, svine-, og eggproduksjon ved å krevje 
sunnare rasar og sikre individa meir plass, naturleg stimuli, miljøberikingar, 
betre luft og tilgang på dagslys og uteområde.​
 

24.​Forby bruk og avl av hurtigvoksande kylling- og kalkunrasar samt rasar av 
andre artar med betydelege dyrevelferdsproblem.​
 

25.​At daglegvarekjedene skal bidra til å finansiere kostbare dyrevelferdstiltak i 
landbruket, som for eksempel lausdriftkrav for storfe og auka arealkrav til gris.​
 

26.​Sikre alle dyr i norsk landbruk tilgang til utemoglegheiter og nok plass til å 
utøve sin naturlege åtferd, herunder innføre betydeleg auka arealkrav for gris, 
fjørfe og småfe. 

1.8 ENERGI 

Dei Grøne vil:  

1.​ Innføre ei flat straumstøtte til alle husstandar i område med høg straumpris i 
vinterhalvåret, som utbetalast uavhengig av forbruk. 

2.​ Ha eit nasjonalt mål om å redusere energiforbruket i norske bygg til 
maksimalt 56 TWh elforbruk og 69 TWh energiforbruk innan 2030. For å få til 
dette vil vi innføre strengare krav, gi tilbod om meir statleg energirettleiing og 
sørge for at både det offentlege og private kan få tilskot til tiltak som sparer 
energi eller nettkapasitet. 

3.​ Stoppe alle planar om å sende kraft frå land til olje- og gassinstallasjonar.  



4.​ Utarbeide nasjonale retningslinjer for prioritering av prosjekt som søkjer 
tilknytting til straumnettet. Det grøne skiftet og Noregs klima- og miljømål 
samt beredskap leggjast til grunn for prioriteringa. 

5.​ Stille krav om nær nullenergi for offentlege nybygg, og energiklasse A, B eller 
C for bygg som leigast av det offentlege og som ikkje er verna eller har 
særeigen historisk verdi. 

6.​ Gi Enova eit tydeleg formål om å bidra til å redusere energiforbruket i norske 
hushald og næringslivet, og auke støtteordningar til energieffektivisering og 
lokal energiproduksjon i privatbustadar og næringslivet. 

7.​ Fjerne barrierar i lovverk og reguleringar slik at det vert lagt til rette for 
fornybar energiforsyning i lokalsamfunn, der straum kan produserast, delast 
og lagrast med  redusert behov for langtrekkjande straumnett. 

8.​ Etablere trygge og rimelige lån til husstandar for å redusere energiforbruket, 
lagre energi og ta i bruk fornybare kjelder til energi utan naturinngrep. 

9.​ Få på plass eit rammeverk som sikrar at batteri kan utnyttast både som 
energilager i bygg og som balansekraft i nettet, og spesielt satse på at 
potensialet i elbilbatterier utløysast. 

10.​Sikre god lokal medverknad i alle konsesjons- og søknadsprosessar, og fjerne 
praksisen med bruk av forhandstiltreding for kraftkonsesjonar og utbygging, 
slik at mellom anna urfolk kan sikrast reell deltaking og innflyting i tråd med 
rettane dei har. 

11.​ Seie nei til utbygging av vasskraft i verna vassdrag. Opprusting og 
effektutvidingar av vasskraftverk skal berre gjennomførast der vilkår og tiltak 
samla sett ikkje har negativ verknad på miljøet samanlikna med dagens 
tilstand. 

12.​Utvikle ein heilskapleg plan som kartlegg kva område i landet vårt som eignar 
seg for nye utbyggingar av fornybar energi, for å sikre at det berre byggast i 
område som ikkje risikerer nedbygging av urørt natur, reinbeite eller andre 
viktige natur- og friluftsområde.  

13.​Satse stort på vindkraft til havs på norsk sokkel, under føresetnad av at 
naturkonsekvensane er forsvarlege og at hensynet til marine økosystem og 
næringar, sjøfugl og trekkvegar alltid ivaretakast. 

14.​Følge opp Stortingets vedtatte mål om at Noreg innan 2030 skal produsere 8 
TWh solstraum. Solenergi skal i hovudsak etablerast på eksisterande 
bygningar og allereie utbygde areal.  



15.​Sikre at kommunar kan stille krav om solstraum og andre former for fornybar 
energi i reguleringsplanar. 

16.​Åpne for utreiing og etablering av kjernekraftverk, som ikkje bidreg til å 
forsinke omstillinga bort frå petroleum. Det må stillast krav om utnytting av 
overskotsvarme og påkobling til straumnettet, og staten må både sikrast 
inntektar og stå ansvarleg for varig lagring. Ei avgift per produsert KWh 
innførast, slik at kostnadar til varig lagring og sanering dekkast. 

17.​Avlaste straumnettet gjennom å stille krav om utnytting av overskotssvarme, 
fjordvarme og bergvarme, frikoble fjernvarmeprisen frå straumprisen og få 
bygd ut fleire fjernvarmeanlegg, med strenge miljøkrav til bruk av biomasse. 

18.​Stimulere til auka produksjon av biogass frå avfall med eit eige nasjonalt 
støtteprogram gjennom Enova/Bionova og takstreduksjonar for 
biogasskjøretøy, og sikre tilgang på biogass over heile landet. 

19.​Behalde, fornye og auke talet mellomlandsforbindelsar, og samarbeide tett 
med andre land om å erstatte fossil energi med fornybar og sikre 
forsyningssikkerheit. Havvindparkar på norsk sokkel etablerast med 
hybridkablar slik at produsert energi utnyttast best mogleg. Gevinst frå sal av 
straum gjennom kablane må komme innbyggjarane til gode gjennom 
straumstøtte. 

20.​Bidra til å bygge opp verdikjeder for grønt hydrogen når det ikkje går på 
bekostning av anna omstilling. Det skal brukast der andre 
nullutsleppsløysingar ikkje er mogleg, som i langdistanse luft- og skipsfart og 
noko prosessindustri.   

21.​Etablere betre prisreguleringsregime for å sikre at vi ikkje får uføreseielege 
prishopp. Energi er ei nødvendigheit og sterkt varierande prisar er ein trussel 
for både privatøkonomi og bedriftar.​
 

22.​Gjere det enklare og meir attraktivt å bygge ut konfliktfri nærenergi som ikkje 
øydelegg natur, som til dømes minivindkraftverk, solceller og meir effektiv 
straumutveksling lokalt.​
 

23.​Stille krav om solenergi på offentlege bygg over ein viss storleik, viss tak eller 
andre relevante flater er eigna for det.​
 

24.​Innføre momsfritak for viktige energisparingstiltak for hushaldningar, som for 
eksempel etterisolering, solceller på tak og varmepumper.​
 



25.​Innføre ein garantert minstepris for hushaldningar som sel overskotsstraum 
t.d. frå eigne batteri og solceller. 

 

 
2. VELFERD HEILE LIVET 
​
VISJON 2045 

 
 

Sjå for deg dagar med god tid. Fuglekvitter når du vaknar. Utanfor vindauget ser du 
nokre nabobarn sjekke kva bær som er modne i felleshagen. Ein annan kjedar seg 
og er på veg mot eit tre å klatre opp i. Ei dame med rullator trillar forbi, her går heile 
nabolaget si oldemor litt forsiktig mot innbyggjartorget. Du smiler, klar for å dele 
idear og prate med andre på torget. 

Vi menneske veks, kviler og lever i naturens rytmar. Gjennom livet vekslar behova 
for å gje og ta imot. Alle treng vi andre, og alle har vi noko å bidra med. Framtidas 
berekraftige velferdssamfunn er eit økosystem der livet utspelar seg i samspel med 
andre liv, og alle får delta likeverdig. Dei Grøne vil byggje eit samfunn der folk har 
betre tid og blir mindre einsame, der overskotet delast likare mellom oss, og vi 
lettare kan finne kortreiste gleder og trygge fellesskap. 

Barna har ein trygg og leiken oppvekst, i kontakt med det som veks og gror. Dei 
veks opp i eit samfunn som gjev dei rom til å utforske, undre seg og leike fritt. Dei 
leikar og lærer meir ute i naturen, der barnas naturlege nysgjerrigheit kan boltre 
seg. Det er mogleg fordi stadene vi bur er meir kompakte, menneskevennlege og 
naturvennlege. Foreldre kan ha låge skuldrer og la barna leike trygt i gata. Mindre 
skjermtid og meir varierte skuledagar opnar for skaparglede, utforsking og samspel. 
Når barn får vere barn, kan fridomen og empatien deira inspirere oss alle. 

I den framtida vi ser for oss blir ungdommen høyrt og teken på alvor, og opplever at 
samfunnet treng dei. Eldre opplever at kompetansen deira kjem samfunnet til gode. 
Grunnleggjande økonomisk tryggleik gjer at vi kan senke skuldrene, vere kreative 
og tenkje langsiktig. Samfunnet mobiliserer rundt deg den dagen ei livskrise 
rammar. Kortare arbeidsdagar gjev tid til omsorg og leik for alle aldrar. I ei grønare 
framtid har vi moglegheita til å bu meir sosialt, livet ut, og kan saman dyrke hagar, 
meiningsfulle kvardagar, fellesskap og gode nærmiljø. 



​
 

SAMAN OM VELFERDEN  

Dei Grøne arbeider heilskapleg mot fattigdom og utanforskap. Det er unødvendig at 
born veks opp i fattigdom i vårt rike samfunn. Vi vil fordele betre, ta tak i systemfeila 
som slit folk ut, og lytte til menneske med ulike erfaringar, så vi saman skapar kloke 
løysingar. Slik kan vi sikre framleis god velferd heile livet. 

Velferdsstatens ordningar skal bidra til økonomisk tryggleik uansett kva for kort vi 
har fått tildelt. Dei Grøne vil sikre eit framleis sterkt offentleg velferdstilbod til alle. 
Private og ideelle aktørar kan utfylle dei offentlege tenestene og gje eit større 
mangfald. For å møte morgondagens utfordringar treng vi å mobilisere både 
fellesskapet sine midlar og banda mellom oss menneske, og gje folk tid og 
moglegheit til å bidra til kvarandre sine liv i lokalsamfunna vi er ein del av. Vi er 
kvarandre sin velferd.​
 

 

2.1 INKLUDERING OG KAMP MOT 
FATTIGDOM  
 

GODE LIV FOR ALLE​
Alle tener på at flest mogleg er inkluderte. Eit inkluderande samfunn krev eit sterkt 
sosialt tryggingsnett og aktiv kamp mot fattigdom. Små skilnader bevarer tilliten 
mellom folk og viljen til å slutte opp om felles løysingar, og rustar oss betre til å 
gjennomføre endringane som klima- og naturkrisa krev av oss. Dei Grøne vil føre ein 
målretta politikk for eit sosialt rettferdig lågutsleppssamfunn, der vi deler meir og 
inkluderer mangfaldet. 

Det bør bli enklare å bidra samstundes som ein mottek hjelp frå velferdsstaten. 
Målet vårt er gode liv, der folk ikkje står åleine med utfordringane, og samstundes 
får stille opp for andre. I dag er tenesteapparatet ofte for vanskeleg å navigere i for 
den som søkjer hjelp og støtte. Dei Grøne arbeider for meir menneskevennlege 
system. Vi vil kjempe mot familiefattigdom, slik at alle born og unge kan få ein god 
start på livet. 

 
 



BU SOSIALT OG JOBBE MED MEINING 

Grønn bustadpolitikk handlar om å sikre alle tilgang på ein rimeleg bustad det er 
godt å bu i, med lågt miljøavtrykk, og å gi rom for fellesskap og samspel. Dei Grøne 
vil bruke arkitektur for å utvikle gode stader der vi kan bruke mindre plass og energi, 
ha god universell utforming og bu meir sosialt. Vi vil gjenreise den sosiale 
bustadpolitikken. 

Arbeid er ein av dei viktigaste nøklane til verdiskaping og inntekt, inkludering, helse 
og meining i samfunnet vårt, så det er eit mål at flest mogleg skal ha lønna arbeid og 
trivast i jobben sin. Dei Grøne vil verne om grunnleggjande rettar i arbeidslivet, som 
fast tilsetjing og innflytelse over eigne arbeidsvilkår. Vi vil leggje til rette for høg 
organisasjonsgrad, ein sterk arbeidsmiljølov og godt samarbeid mellom partane i 
arbeidslivet og staten. Arbeidslivssamarbeidet byggjer på og skaper gjensidig tillit, 
og bidreg til at vi har produktive og innovative bedrifter som tek vare på sitt 
samfunnsansvar. Det er særleg viktig når norsk arbeidsliv skal omstille seg ut av 
oljealderen og ny teknologi gjer at mange arbeidsoppgåver blir utførde på nye 
måtar. I eit arbeidsliv som endrar seg stadig raskare og skal gjennom ein stor 
omstilling, blir det viktig å gjere det lettare å kombinere arbeid og andre aktivitetar, 
som utdanning, i alle fasar av livet. Arbeidslivet skal vere raust ved å ha plass til 
kronisk sjuke, uføre og funksjonshemma, det føreset eit trygt tryggingsnett, 
tilrettelegging, vern mot diskriminering, at ein ser folk for kva dei kan, og kjempar 
mot fordomar. 

 

BETRE TID 

Samtidig som det er eit gode å få arbeide, er fritida dyrebar. Dei siste tiåra har 
samfunnet vårt vorte rikare og rikare, utan at vi har fått meir fritid. Ein stadig større 
del av oss opplever at jobben tek så mykje tid og energi at det går utover privatlivet 
og anna engasjement. Nokon møter veggen, og sjukemeldingar kostar både den 
enkelte og samfunnet dyrt. Difor vil Dei Grøne arbeide for å redusere arbeidstida og 
arbeidspresset over tid, og samarbeide med partane i arbeidslivet for å prioritere 
betre livskvalitet framfor auka kjøpekraft. Med meir tid til det som er viktig for oss, 
kan vi leve meir berekraftig, gje livsgleda rom, og lettare vere der for kvarandre. 

Dei Grøne arbeider for ein alderdom ein kan gle seg til. Noregs innbyggjarar lever 
stadig lenger, og er stort sett friskare enn før. Eldre er ein ressurs og representerer 
verdiar, kompetanse og innsikt samfunnet har behov for. Dei Grøne vil leggje til rette 
for eit seniorvennleg samfunn, der eldre trygt kan bu heime, med tilgang på 
fellesareal, nødvendige tenester og mellommenneskelege møte. Samfunnet må 
leggje til rette for at eldre kan få vere ein ressurs for yngre generasjonar i nærmiljøet 



sitt. Saman skapar vi eit samfunn der alle blir sette, høyrde og verdsette gjennom 
heile livet. 

 

2.1 VÅRE LØYSINGAR 

2.1.1 FORDELING OG FATTIGDOMSBEKJEMPELSE 

MDG vil: 

1.​ Utrede å samordne ein felles portal for offentlege velferdstilbod med tilgang 
på faste vegleiarar, så brukarane berre treng å sende inn opplysningar, 
søknader og dokumentasjon éin gong for varige behov. 

2.​ Arbeide for å halvere familiefattigdomen i Noreg, mellom anna ved å doble og 
skattleggje barnetrygda, auke barnetrygda for einslege forsørgjarar med 50 
prosent, og prisjustere ho kvart år. 

3.​ Redusere inntektsskatten for folk med låg inntekt, slik at alle opp til 
medianinntekt får lågare skatt. Vi vil gjere dette ved at innslagspunktet for å 
betale skatt blir heva. 

4.​ Samordne tenester for familiar i vedvarande låginntekt og andre menneske 
med langvarige og samansette behov, på tvers av forvaltningsnivå og aktørar. 
Familiar skal få heilskapleg oppfølging av ein familiekoordinator som kjenner 
både born og vaksne. 

5.​ Arbeide for at kollektivtransporten har familiarabattar, er universelt utforma 
og tilpassa born og unge. 

6.​ Innføre ein meir tillitsbasert sosialstøtte, ein garantert grunninntekt 
(borgarlønn) ein får tildelt over tid, som reduserer byråkrati og ikkje føreset 
sal av eigendelar. Sosialhjelpssatsane bør dekkje grunnleggjande behov etter 
SIFOs referansebudsjett. 

7.​ Beskytte folk mot gjeldsfellar ved å forby marknadsføring av forbrukslån og 
kredittkort, setje eit tak for renter på forbrukslån, og kraftig avgrense 
moglegheitene til å tene på inkassoinnkreving gjennom ny inkassolov. 

8.​ Gi NAV-tilsette større rom for å arbeide sosialfagleg ved å forenkle og 
avbyråkratisere ytelsane, styrke saksbehandlingskapasiteten, og sikre 
etterutdanning og bemanning. 



9.​ Styrke og forenkle bustøtta ved å rekne ut støtta for seks månader, ikkje 
krevje tilbakebetaling ut frå høgare inntekt som berre varer ei kortare stund, 
og halde arbeidsinntekta til born under 21 år i hushaldet utanfor rekninga. 

10.​Gjennomgå velferdsytelsar for å sikre at det blir gitt reell kompensasjon for 
merkostnadar ved å ha funksjonsnedsetting og kronisk sjukdom. 

11.​ Samordne utbetalingsdatoar for velferdsytelsar betre, og sikre automatisk 
beskjed om komande viktige fristar. 

12.​Gjere det enklare å leve godt med lite pengar, ved å halde allemannsretten i 
hevd, styrke landsomfattande deleordningar, som folkebibliotek og BUA, og 
sikre betre tilgang til kultur og nærnatur som fellesgode. 

13.​Auke eingongsstønaden ved fødsel og adopsjon til 2G. 

14.​Gi medforelder sjølvstendig oppteningsrett til foreldrepengar. 

15.​Styrke velferdsrettane til sjølvstendig næringsdrivande for sjukepengar, 
dagpengar og pensjon når ein ikkje er i fast tilsetjingsforhold, og gjere det 
enklare å kombinere born og familieliv med å drive eiga verksemd. 

16.​På sikt arbeide for ein universell grunninntekt slik at alle får dekka 
grunnleggjande behov. 

2.1.2 FØREBYGGE UNGT UTANFORSKAP  
MDG vil:  

1.​ Opprette forsøksprosjekt med frivillig arbeidsår for ungdom over 15 år som er 
ferdige med grunnskulen.​
 

2.​ Styrke praktisk utfalding i skulen, yrkesfaga og dei alternative utdanningsløpa, 
og praksisnære jobbtiltak for å inkludere fleire i arbeidslivet.​
 

3.​ Gjennomføre prøveordningar der unge opp til 30 år som står utanfor arbeid 
og utdanning, får inntektssikring i form av ungdomslønn. Dei unge skal få 
tilbod om god vegleiing og individuell tilrettelegging for lågtterskel, 
arbeidsretta aktivitet.​
 

4.​ Tilby sommarjobb til alle mellom 16 og 19 år som ønskjer det, i samarbeid med 
kommunar og næringsliv.​
 

5.​ Sikre at kommunane har ressursar til at barn og unge over heile landet har 
tilgang til trygge sosiale møteplassar, oppsøkande ungdomsarbeid og 



meiropne bibliotek.​
 

6.​ Styrke områdesatsingane og særleg det førebyggjande arbeidet for unge, 
med familieråd, foreldreråd og trivselsvandringar, for å mobilisere lokale 
fellesskap.​
 

7.​ Utvikle ein heilskapleg plan for førebygging av ungdomskriminalitet, med 
verkty for å styrkje dialog og samarbeid mellom føresette, skule, barnevern, 
konfliktråd, politi og andre offentlege aktørar, og organisasjonar og 
lokalsamfunn.​
 

8.​ Flytte ansvaret for rusoppfølging for ungdom til helsevesenet, og sikre at alle 
unge med utfordringar blir møtt med fokus på bakanforliggjande årsaker og 
får tilbod om tryggleik, meistring og meining.​
 

9.​ Arbeide tverrfagleg og tverrkulturelt med å byggje tillit i ungdomsmiljøa, og 
etablere regional erfaringsutveksling for ungdomsarbeidarar, 
minoritetsrådgjevarar og ressurspersonar frå ulike miljø som kan bidra til 
brobygging i storsamfunnet. 

 

2.1.3 ARBEIDSLIV OG ARBEIDSINKLUDERING 

MDG vil: 

1.​ Sikre arbeidsmiljølova sine føresegner om at fast tilsetjing òg omfattar 
vikarbyrå, kjempe mot ufrivillig deltid og auke delen heile stillingar i helse- og 
omsorgssektoren i samarbeid med partane i arbeidslivet. 

2.​ Samarbeide med partane i arbeidslivet om å redusere normalarbeidstida, med 
stor fleksibilitet for den enkelte arbeidsplass. Målet er å finne gode løysingar 
for å ta ut produktivitetsvekst i meir fritid og mindre press i alle fasar av livet. 

3.​ Etablere forsøksordningar med redusert arbeidstid. 

4.​ Gjennomføre ein grøn kompetansereform saman med partane i arbeidslivet 
og opplæringsaktørar, for grøn vidareutdanning, omstilling frå petroleumsfag 
og ekstraordinære tiltak i særleg utsette bransjar. 

5.​ Utrede dei langsiktige konsekvensane av aukande automatisering av vare- og 
tenesteproduksjon, for å motverke auka ulikskap og sikre staten sitt 
skattegrunnlag. 



6.​ Arbeide meir heilskapleg med langsiktig oppfølging av funksjonshindra og 
kronikarar, med tanke på universell utforming, tilrettelegging, mobilitet og 
arbeidsinkludering. 

7.​ Gjere funksjonsassistanse og lønnstilskot i arbeid, arbeidstiltak eller praksis til 
ein rett i arbeidslivet knytt til alle former for funksjonsnedsetjing, òg for uføre. 
Ordninga må kunne samordnast med BPA. 

8.​ Styrkje og utvide ordninga med omsorgsstønad, omsorgsdagar og 
pleiepengar. Desse skal vere ei skattefri yting og ikkje lønn, men gje 
pensjonspoeng. 

9.​ Tilpasse regelen mot innleige av arbeidstakarar slik at verksemder har 
moglegheit til å leige inn kompetanse og erfaring til klart avgrensa prosjekt 
som ikkje er ein del av den faste verksemda. 

10.​Bevare reglane om kollektiv søksmålsrett og vurdere å utvide dei til å gjelde 
klassifisering av arbeidstakarar for å sikre rettane til arbeidstakarar i 
plattformøkonomien. 

11.​ Gje arbeidsgivar meir økonomisk ansvar for langtidsjukefråvær og mindre 
ansvar for korttidsfråvær, for å gjere sjukelønnsordninga og oppfølginga meir 
treffsikker og førebyggjande mot langvarig utanforskap. 

12.​Forsvare sjukelønnsordninga for alle arbeidstakarar. 

13.​Arbeide for forsøksordning med å fjerne aktivitetskrav og andre avgrensingar 
for dei som får dagpengar, sosialstøtte, arbeidsavklaringspengar (AAP) og 
uføretrygd. Heller sikre fleire ein aktivitetsrett og tilby nyttige 
lågterskeltilbod. 

14.​Styrkje AAP-ordninga som avbrotsfri inntektssikring utan karenstid eller lang 
ventetid, trekkje ventetid for behandling frå perioden og forlengje 
maksgrensa til fire år. 

15.​Auke innsatsen mot arbeidslivskriminalitet ved å tilføre Arbeidstilsynet, NAV 
og Skatteetaten ressursar til å handheve arbeidsmiljølova. 

16.​Sikre rett til utdanning som arbeidstiltak for funksjonshemma og trygda, ved 
å fjerne avgrensingar som varigheitsføresegna, krav om heiltidsstudium og 
nedre aldersgrense. 

17.​Opne for lågare uføregrad enn 50 prosent og sikre at dette blir samordna 
med gjeldande lover for å unngå uføretrygdefellar eller pensjonsfellar. 



18.​Sikre at tiltaksarrangørar, attføringsbedrifter og andre som gjennom anbod 
bidreg til arbeidsinkludering, får føreseielege rammevilkår og blir nytta som 
ein del av arbeidsmarknadstilbodet. 

19.​Sikre rask tilgang på kvalifisert arbeidskraft gjennom eit enkelt og føreseieleg 
regelverk for arbeidsinnvandring. Vi skal utrede korleis personar utanfor EU 
kan få same vilkår for mellombels arbeidstillating som EU-borgarar. 

20.​Gje arbeidsinnvandrarar informasjon om rettar og plikter i arbeidslivet, og 
tilbod om gratis norskopplæring. 

21.​Auke fribeløpet for uføre til minst 1 G, eller til same nivå som frikortordninga 
dersom det er høgare. Utbetalte feriepengar skal ikkje telje med i grunnlaget 
for årets inntekter. 

22.​Innføre målretta tiltak for å oppmuntre arbeidsgivarar til å inkludere 
nevroutypiske arbeidstakarar, til dømes tilsette med autisme.   

2.1.4 BUSTADPOLITIKK 

MDG vil:  

1.​ Gjennomføre ein bustadsosial reform som inkluderer førebygging av 
bustadutfordringar, tiltak som fremjar god bukvalitet, god universell 
utforming og sosiale buformer, og som sikrar trygge og langsiktige bustader 
til ein overkommeleg pris. 

2.​ Gje kommunane moglegheit til å krevje at ein del av einingane i nye 
bustadprosjekt blir sette av til allmennbustader og burettslag. 

3.​ Leggje til rette for etablering av allmennbustader og utvikling av 
ikkje-kommersielle utleigeselskap eigde av ideelle organisasjonar og det 
offentlege. 

4.​ Balansere og utbetre leigetakarane sine rettar i husleigelova for eit meir 
rettferdig leigemarknad. 

5.​ Utrede tiltak for å jamne ut skeivfordelinga mellom dei som leiger og dei som 
eig bustad, som bustadskatt eller endringar i skattefrådraget for bustadlån. 

6.​ Utvide ordninga med startlån og vurdere å gjere vilkåra meir gunstige for å 
hjelpe førstegangsetablerarar inn på bustadmarknaden. 

7.​ Styrkje samarbeidet mellom staten, kommunar og innbyggjarar om 
områdeløft der det er levekårsutfordringar. 



8.​ Styrkje bygging av sosiale buformer og bufellesskap på tvers av alder og 
demografi. Leggje betre til rette for bygging av mikrohus og økolandsbyar 
som nyttar naturmateriale og er energi- og arealeffektive, mellom anna 
gjennom innovasjonsmidlar og tilskotsordningar. 

9.​ Stille krav om grøntområde, deleløysingar og fellesareal i alle større 
bustadprosjekt. 

10.​Gjere det enklare for unge å kome inn på bustadmarknaden ved å frita 
førstegangskjøparar for dokumentavgift. 

11.​ Gje kommunar moglegheit til å innføre strengare regulering av korttidsutleige 
for å sikre at bustader blir brukte til å bu i, ikkje som investeringsobjekt. 

2.1.5 SENIORPOLITIKK 

MDG vil:  

1.​ Utrede fleire moglegheiter for eit arbeidsliv tilpassa ulike livsfasar og ein meir 
fleksibel pensjonsalder. 

2.​ Fjerne dei øvre aldersgrensene på rettar eldre menneske med nedsett 
funksjon har, slik at dei som har helse til å delta, kan halde fram med å vere 
aktive i samfunnet. 

3.​ Sikre kompetent oppfølging av eldre si psykiske helse i heimesjukepleia og på 
sjukeheim. 

4.​ Tilby eit sunt og variert kosthald for matglede på alle offentlege institusjonar. 

5.​ Arbeide for eit mangfaldig aktivitetstilbod i sjukeheim og på dagsenter. 

6.​ Ivareta minoritetar med tolking, omsetjing og tilrettelegging i 
omsorgstenestene. 

7.​ Leggje til rette for kunnskap om og aksept for mangfald òg på sjukeheim. 

8.​ Byggje for eit aldersvennleg samfunn som legg til rette for eit aktivt liv og 
gode møteplassar mellom generasjonar. 

9.​ Innføre sosial resept på fastlegekontoret, med ein frivilligkoordinator som 
hjelper einsame til å finne aktivitetar dei vil trivast med. 

10.​Sikre at eldre med dårleg digital kapasitet har fullgode alternativ som gjev 
tilgang til alle viktige samfunnstenester. 

11.​ Heve minste pensjonsnivå i folketrygda over EUs fattigdomsgrense (EU60). 



​
2.2 OPPVEKST OG KUNNSKAP 

​
LAT BORNA LEIKE!   

Det å vere born har ein unik eigenverdi. Det er ikkje eit mål at borna våre så raskt som 
mogleg skal bli effektive, flinke unge vaksne. Som motkraft til ein stadig meir 
gjennomorganisert barndom er det viktig for Dei Grøne å la borna leike og utvikle seg på 
eigne premissar. Ein god barnehage og skule har omsorg for borna og tek vare på borna si 
nysgjerrigheit og læringslyst. Her får borna leike trygt, røre seg og utforske nærmiljøet. 
Kompetente vaksne med tid til å ivareta kvart enkelt born sitt grunnleggjande behov og rom 
for eit stort og mangfaldig spekter av born. Utviklinga til barnet skal takast vare på gjennom 
heile utdanningsløpet – både kjenslemessig, motorisk, intellektuelt, sosialt og som skapande 
menneske. Dei Grøne vil redusere omfanget av testing og målstyring og gje lærarane større 
fagleg handlingsrom. 

Dei fleste born og unge i Noreg lever gode liv i trygge familiar, men likevel veks for mange 
opp i utrygge omsorgsmiljø. Det offentlege sitt mål i familiepolitikken bør først og fremst 
vere å styrkje foreldra si omsorgsevne gjennom støtte og rettleiing. For dei mest utsette 
borna må samfunnet stille opp meir, og då er tidleg innsats viktig. Tida som ungdom og ung 
vaksen kan vere ei sårbar fase i livet for mange. Alle våre unge skal ha moglegheit til å bli 
trygge og sjølvstendige menneske som kan delta, påverke og skape. Dei Grøne vil ha eit 
samfunn med mindre press og stress, fordi livskvalitet betyr noko. 

 
 

VARIERT KOMPETANSE FOR FRAMTIDA 

Ein kreativ og inkluderande sirkulærøkonomi treng dei menneskelege ressursane 
som finst i kvar og ein av oss. Engasjerte medborgarar, handverkarar, helsepersonell, 
kulturarbeidarar, teknologar, akademikarar og mange fleire er avgjerande for å 
omstille Noreg. Difor må grunnopplæringa vere variert. Mangfaldet av born og unge, 
som skal bli til heile mangfaldet av vaksne, må få både utfordringar, meistring og 
lærelyst. 

Utdanningstilbodet skal ruste ungdom for arbeid, samspel og samfunnsdeltaking. 
For å sikre viktig kompetanse for framtida, og eit meir inkluderande arbeidsliv og 
sivilsamfunn, må skulen ta i bruk fleire praktiske arbeidsmåtar og ruste opp 
fagopplæringa. Tida vår krev kunnskap, innovasjon og endringsevne for å sikre 
overgangen til eit berekraftig og sirkulært samfunn. Samfunnet er i rask endring og 
har store behov for praktisk, teknisk, helsefagleg, pedagogisk og samarbeidande 
kompetanse. Dei Grøne vil sikre alle tilgang til relevant og fleksibel 



kompetanseheving heile livet. Vi treng meir internasjonalt samarbeid om utdanning 
og utvikling. Når mange perspektiv slepp til, blir samfunnet klokare. 

Dei Grøne anerkjenner at studentar ofte lever uforutsigbare liv med lite pengar, 
prestasjonspress, skiftande sosiale nettverk og færre rettar til til dømes dagpengar 
ved arbeidsløyse. Dette kan medverke til at studentar er utsette for psykiske plager. 
Dei Grøne vil førebyggje uhelse ved å styrkje studentøkonomien, betre tilgangen på 
studentbustader og møteplassar, og leggje til rette for gode overgangar til 
arbeidslivet. 

 

2.2 VÅRE LØYSINGER 

2.2.1 GOD BORNDOM OG FAMILIELIV 

MDG vil: 

FATTIGDOMSBEKJEMPELSE OG SAMHANDLING FOR BORNA 

1.​ Kjempe mot familiefattigdom gjennom auka økonomisk støtte til familien, 
primært gjennom barnetrygda. 

2.​ Styrkje samhandlinga mellom tenester som arbeider med born, unge og 
familiane deira, mellom anna gjennom ei tydelegare plassering av ansvaret for 
å koordinere tenestene sin innsats, og det må setjast av tid til dette arbeidet. 

3.​ At prinsippet om barnet sitt beste skal liggje til grunn for heile 
tenestetilbodet gjennom oppveksten og bli følgt tett opp. 

 

EIN GOD START FOR FAMILIEN 

4.​ Bevare dagens foreldrepermisjon med foreldrekvotar på 15 veker kvar.​
 

5.​ Bevare kontantstøtta og utvide ho til å gjelde fram til barnet er 2 år.​
 

6.​ Sikre god svangerskaps-, fødsels- og barselomsorg og god oppfølging ved 
adopsjon eller fosterheimsplassering. Det skal givast heilskaplege hjelpetiltak, 
særleg om det er mistanke om omsorgssvikt.​
 

7.​ Sikre alle kommande foreldre tilgang til foreldrerettleiing.​
 



8.​ Arbeide for betre og tryggare internasjonal regulering av handelen med 
biologisk arvestoff for donorunnfanging, i samråd med norske og 
internasjonale foreiningar for donorunnfødde.​
 

9.​ Sikre born sin rett til samvær og omsorg med begge foreldra, òg etter 
samlivsbrot, ved å likestille foreldra i barnelova og forvaltninga av denne. 
Barnet sitt beste skal alltid vege tyngst.​
 

STØTTE TIL BARN OG FORELDRE MED FUNKSJONSHINDER 

10.​Sikre at born med funksjonsnedsetjingar, sjukdom eller utypisk utvikling får 
oppfylt dei lovfesta rettane sine til opplæring, helsehjelp, kommunikasjon, 
omsorg, samvær, leik og deltaking, på lik line med andre born. 

11.​ Sikre at foreldre med funksjonshinder får rett støtte til å utøve foreldrerolla, 
og at tilsette innan helse, omsorg og barnevern har oppdatert kunnskap om 
både synlege og usynlege funksjonsnedsetjingar. 

12.​Sikre kunnskap og kompetanse om funksjonsnedsetjingar, nevromangfald, 
teiknspråk og alternativ og supplerande kommunikasjon (ASK) i pedagogiske, 
helse- og sosialfaglege utdanningar. 

 

2.2.2 BARNEVERN OG FAMILIEVERN 
MDG vil: 

1.​ Sikre at born sin rett til å bli høyrde blir ivareteken i barnevernet.​
 

2.​ Sikre fleire lågterskeltilbod for familiar i sårbare situasjonar, inkludert 
førebyggjande familieråd og foreldreråd som mobiliserer ressursar i 
nettverket rundt.​
 

3.​ Styrkje familievernet og meklingstilbodet til familiar som treng det.​
 

4.​ Sikre kompetanse om vald, overgrep og traume hos alle som arbeider med 
born, gjennom utdanning og systematisk kursing og kompetanseheving.​
 

5.​ Vidareføre tiltaka i kompetansesatsinga på det kommunale barnevernet.​
 

6.​ Styrkje fosterforeldre sine rettar og sikre at dei får tilgang til god rettleiing og 
støtte, og betre moglegheiter for frikjøp.​
 



7.​ At staten skal ha ansvar for spesialiserte fosterheimar for born som ikkje bør 
vere på institusjon.​
 

8.​ Auke rekrutteringa av fosterheimar, og rekruttere fleire beredskapsheimar og 
fosterheimar som tek imot sysken, for å sikre at sysken kan plasserast i same 
fosterheim dersom dei ønskjer det.​
 

9.​ Gje statsforvaltaren mynde til å påleggje interkommunalt samarbeid om 
barnevern i særlege tilfelle.​
 

10.​Gje personar under 18 år som har rusproblem, lik rett til behandling i 
spesialisthelsetenesta som dei over 18.​
 

11.​Styrkje arbeidet mot barneekteskap og sikre oppfølging av born som risikerer 
eller blir utsette for dette.​
 

12.​Sikre tilstrekkeleg samarbeid om og oppfølging av risikoutsette born og unge 
for å støtte samfunnsdeltaking, førebyggje kriminalitet og motverke eit 
livsløp mellom heim, institusjon og fengsel.​
 

13.​Sikre at born under 16 år ikkje blir fengsla, men ivaretekne av profesjonelle 
omsorgsutøvarar som ein del av det sivile samfunnet.​
 

14.​Styrkje fleirkulturell kompetanse og auke rekrutteringa av fleirkulturelle 
fosterheimar og beredskapsheimar.​
 

2.2.3 BORNEHAGE 

MDG vil: 

TILLIT TIL DEI VOKSNE, TID TIL BORNA  

1.​ Styrkje bemanninga i barnehagane, og særleg rekruttere fleire menn. Tilsette i 
barnehagen skal ha gode vilkår for etter- og vidareutdanning.​
 

2.​ Gje barnehagepersonalet meir tid til planlegging, samarbeid og individuell 
oppfølging av borna.​
 

3.​ La pedagogar og leiarar sjølve vurdere kva for verktøy og metodar som skal 
brukast i den enkelte barnehage for å fremje skulefagleg læring eller digital 



kompetanse, og unngå nasjonale føringar om spesifikke metodar.​
 

4.​ Fremje god helse og trivsel for born og vaksne gjennom å satse på ventilasjon 
og støydemping i barnehagar, stille kvalitetskrav til bygg, bruke trygge 
materiale utan miljøgifter i leikeplassar og leiker, og ha mykje natur på 
uteområda.​
 

LEIK, TRYGGLEIK OG STØTTE FOR ALLE SLAGS BORN  

1.​ Sikre moderasjonsordningar som gjer at familiens økonomi ikkje blir eit hinder 
for at borna får gå i bornehage. 

2.​ Verne borns frie leik i bornehagen, og leggje til rette for auka bruk av naturen 
som arena for leik, læring og meistring. 

3.​ Sikre tilstrekkelege ressursar slik at kommunane kan gje fleire born 
barnehageplass raskt og i nærmiljøet, og tilretteleggje bornehagane for eit 
breitt spekter av born, både fysisk, praktisk og pedagogisk. 

4.​ Førebygge utanforskap og sikre tidleg innsats utan byråkrati, ved å gje 
kommunane rammer til å ha fast tilsette spesialpedagogar i bornehagar som 
eit allmennpedagogisk tiltak. 

5.​ Gje born på asylmottak og papirlause born rett til plass i ordinær bornehage.​
 

2.2.4 SKULE OG OPPLÆRING 

MDG vil: 

ETT STERKT LAG RUNDT ELEVEN   

6.​ Auke vaksentettleiken i skulen ved å styrkje økonomien i kommunar og 
fylkeskommunar. 

7.​ Vidareutvikle lærarnormen slik at ho fører til reelt, auka tal lærartimar med 
elevar. 

8.​ Gje lærarane meir tid til kjerneoppgåvene sine, og støtte opp under lærarens 
autoritet og pedagogiske handlingsrom i klasserommet. 

9.​ Bygge opp eit tverrfagleg lag rundt eleven med mellom anna miljøarbeidarar 
og miljøterapeutar, sosionomar, ergoterapeutar, spesialpedagogar og 



helsesjukepleiarar. Desse og skuleleiarane skal samarbeide tett med andre 
aktørar for å førebyggje mobbing, vald, skulfråvær og utanforskap. 

10.​Gje tilsette i skule, barnehage og oppvekstsektoren gode vilkår for etter- og 
vidareutdanning og nettverkssamarbeid, i Noreg og internasjonalt. 

11.​ Styrkje tilskotsordninga for rettleiing av nyutdanna lærarar der både 
nyutdanna og mentor sikrast avsett tid til rettleiing. 

12.​Redusere den samla mengda prøvar og kartleggingar i skulen, mellom anna 
avvikling av nasjonale prøvar i dagens form. 

13.​Innføre nasjonale reglar som sikrar ein mobilfri skule. Slike reglar må ha unntak 
som sikrar lærarane metodefridom og elevane sitt behov for hjelpemiddel. 

 

EIN SKOLE SOM ROMMER ALLE ELEVAR  

14.​Styrkje gratisprinsippet i skulen og løyve midlar til trykte bøker, fysisk 
læremateriell, praktisk undervisning og innfasing av skulemat. 

15.​Vidareføre retten til eit trygt og godt skulemiljø, der elevar blir utfordra fagleg 
og sosialt, men sikre at vern mot krenkingar ikkje blir ei hindring for tydeleg 
klasseleiing. 

16.​Gje elevane gode moglegheiter til å utvikle praktiske og estetiske ferdigheiter 
gjennom auka ressursar til lokale og utstyr, vidareutdanning og fleire tilsette 
med praktisk-estetisk fagbakgrunn. 

17.​Auke skulens kompetanse på elevar med stort læringspotensial, og sikre at 
lærarane har gode rammer og nok tid til å gi desse elevane tilpassa opplæring. 

18.​Skape plass for alle typar elevar gjennom eit stort løft for universell utforming 
av skular og undervisning, som inkluderer nevromangfald og usynlege 
funksjonsnedsettingar. 

19.​Behalde retten til å etablere ikkje-kommersielle private skular med annan 
pedagogisk eller religiøs profil. 

20.​Fremje rask innsats for elevar med behov for læringsstøtte, utan krav om 
diagnose. Leggje til rette for at PP-rådgivarar og spesialpedagogar i større 
grad kan arbeide i skulane og gi barn rask støtte. 

21.​Sikre funksjonshemma elevar si rett til medverknad. 



22.​Sikre at elevar med behov for teiknspråk, alternativ og supplerande 
kommunikasjon (ASK) og punktskrift får opplæring i og på eige språk. 

23.​Støtte skular som satsar på praktiske opplæringsarenaer som skulehagar, 
uteskule, naust og båtliv eller mekkeverkstad. 

24.​Sikre at det er mogleg å bruke alternative opplæringsarenaer i avgrensa 
periodar når det er det beste for eleven, og skulane ikkje har klart å 
tilretteleggje det ordinære tilbodet. 

25.​Satse på skulebiblioteka. 

26.​Sikre likeverdig opplæring for nykomne elevar. 

27.​Styrkje elevdemokratiet og løyve midlar til at skulen aktivt jobbar med 
aktivitetar og opplæring i demokratiske prinsipp og menneskerettar. 

28.​Innføre eit gratis, sunt og berekraftig skulemåltid. 

29.​Forby narkosøk i skuletida. 

BORNE- OG UNGDOMSSKULE 

30.​La praktisk læring, fysisk aktivitet, lek, frileik og utandørs utforsking få større 
plass i grunnskulen. 

31.​Redusere talet på skuletimar i grunnskulen, og gå imot forslag om obligatorisk 
heldagsskule. 

32.​Sikre ein leiken førsteklasse. Fleire vaksne rundt elevane, med kompetanse på 
lek og frileik, skal gi meistring, aktivitet og tryggleik for alle barn. 

33.​Arbeide for å utsetje skulestart til 7 år, og starte systematisk utprøving av 
fleksibel skulestart etter modenheit. 

34.​Redusere bruken av skjerm i barneskolen, blant anna ved å stoppe utsending 
av digitale einingar heim frå 1.–4. trinn, og sikre auka tilgang på trykte bøker 
og fysisk læremateriell. 

35.​Sikre at oppdaterte og tilgjengelege digitale verktøy er til disposisjon når 
læraren vurderer at det gir pedagogisk nytte. Sørgje for at digitale einingar 
blokkerer reklame, har filter som beskyttar barn mot skadelig innhald, og at 
læremiddel og læringsressursar er i tråd med reglar for personvern og 
universell utforming. 

36.​Sikre auka kompetanse og bemanning i SFO/AKS, og at barn som treng 
ekstra oppfølging i skuledagen, også får dette behovet dekka på SFO/AKS. 



37.​Fjerne alle overvåkningsbaserte digitale læremiddel, og sikre at skulens 
digitale system sikrar full datasuverenitet for å motverke at barnas rettar og 
personvern blir overkjørt. 

38.​Innføre prøveprosjekt med skulestart seinare på dagen i ungdomsskulen, 
etter modell frå Danmark. 

 

VIDAREGÅANDE OPPLÆRING OG FOLKEHØGSKULE 

39.​Sikre kvaliteten på vidaregåande opplæring for vaksne slik at alle som ønskjer 
det kan kome tilbake til vidaregåande og fullføre. 

40.​ Bevare fylkeskommunane si moglegheit til å tilpasse inntaksordningar i 
vidaregåande opplæring for ungdom etter lokale tilhøve og elevane sine val. 

41.​Styrkje samarbeidet mellom fylkeskommunar og arbeidsliv for å sørgje for 
meir relevant praksis i løpet av yrkesopplæringa. 

42.​ Sikre at det finst alternative vegar til fagbrev for ungdom som ikkje kan eller 
ønskjer å nytte dei ordinære opplæringsløpa. 

43.​ Setje krav i offentlege anbod og offentlege institusjonar om bruk av lærlingar 
og fagarbeidarar. 

44.​ Leggje til rette for ordningar der læretida i bedrift kan fordelast over heile 
opplæringstida. 

45.​ Støtte prøveprosjekt med skulestart seinare på dagen i vidaregåande. 

46.​ Gjennomføre forsøk med alternativ til dagens eksamen, og vurdere å endre 
dagens eksamensordning for å sikre ei sluttvurdering som betre 
representerer elevane sin kompetanse. 

47.​ Gi folkehøgskulane gode rammer, og jobbe for at eit mangfald av unge får 
moglegheit til å gå på folkehøgskule, uavhengig av familieøkonomi, 
funksjonsvariasjon og ulike minoritetsbakgrunnar. 

48.​ Gi fullt utstyrsstipend til elevar på linjer der det er behov for særskilt utstyr 
for å gjennomføre utdanninga. 

49.​ Auke borteboarstipendet, slik at det dekkjer ein større del av faktiske leve- 
og bokostnader. Borteboarar skal få støtte til heimreise inntil to gonger i 
halvåret. 



2.2.5 HØGARE UTDANNING OG STUDENTAR  
MDG vil: 

1.​ Auke studiestøtta med mål om å heve ho til 1,5 G, og auke studiestøtta for 
studentar med born og studentar med nedsett funksjonsevne til 2,5 G. 
Studiestøtta må justerast årleg i tråd med lønns- og prisutviklinga i 
samfunnet. 

2.​ Gjennomføre eit løft for studentars psykiske helse, ved å støtte fleire 
møteplassar og auka statlege tilskot til studentsamskipnaden sine 
helsetenester. 

3.​ Sikre god og føreseieleg finansiering for studentbustader, både bygging og 
oppgradering av eldre studentbustader til betre miljøstandard. 

4.​ Sikre ei avklaring av nasjonale rammer for plagiat og fusk. 

5.​ Sikre at universitet og høgskular legg til rette for at funksjonshindra og 
gravide får gjennomføre praksis. 

6.​ Sikre internasjonalisering gjennom å gjeninnføre gratisprinsippet for 
studentar frå land utanfor EU/EØS, gjere det enklare for studentar og 
forskarar å skaffe visum til Noreg, og støtte meir internasjonalt samarbeid i 
utdanningssektoren. 

7.​ Styrkje støtta til Students at Risk og Scholars at Risk. 

8.​ Tilby gratis norskkurs til alle internasjonale studentar og forlenga perioden 
internasjonale studentar kan få opphald for å søkje arbeid. 

9.​ Gjere det enklare for tilsette ved profesjonsutdanningane å kombinere 
undervisningsstillingar med arbeid i relevant bransje. 

10.​Styrkje kritisk tenking og etisk refleksjon knytt til digital kompetanse, som del 
av allmenndanninga gjennom heile utdanningsløpet. 

11.​ Sikre utdanningstilbod innan undervisning og helsefag for heile landet 
gjennom fleksible og desentraliserte utdanningstilbod og moglegheiter for 
vidareutdanning. 

12.​Styrkje fagskulane som arbeidslivsnær og praktisk utdanning, ved å trappe 
opp talet på studieplassar, anerkjenne høgare yrkesfagleg utdanning på 
høgare nivå i det nasjonale kvalifikasjonsrammeverket, og utrede europeiske 
ECTS-studiepoeng. 



13.​Sikre tilgjengelege løp for helsepersonell utdanna i utlandet slik at dei kan få 
autorisasjon i Noreg. 

14.​Sikre fleire vegar inn i høgare utdanning, slik at personar som ikkje oppfyller 
karakterkrav har moglegheit til å bli teken opp ved opptaksprøvar, 
motivasjonsbrev eller andre metodar for individuell vurdering. 

2.2.6 FORSKNING 
MDG vil: 

FINANSIERING 

1.​ Sikre at Noreg aukar forskingsinnsatsen til 3 % av BNP innan 2030, og at det 
blir utarbeidd ein opptrappingsplan fram mot målet der det offentlege si 
andel av innsatsen utgjer 50 %. 

2.​ At basisbevilgingane til universitet, høgskular og forskingsinstitutt blir styrkte, 
spesielt bevilgingane til langsiktig grunnleggande forsking. 

3.​  At offentleg sektor etterspør meir langvarige FoU-oppdrag. 

4.​ Sikre betre rammevilkår for arkiv, bibliotek og museum slik at dei kan betre 
ivareta sitt ansvar for forsking, bevaring og formidling. 

5.​ Vesentleg styrkje finansieringa av forsking på miljøvennleg energi og 
framtidsretta sektorar, som sol- og vindkraft, tidevasskraft, bergvarme og 
ombruk. 

6.​ Stanse all statleg finansiering av petroleumsforsking der målet er auka 
utvinning. 

7.​ Trappe opp grunnbevilginga til dei uavhengige forskingsinstitutta, slik at dei 
kan bistå i omstillinga til nytt og nyskapande næringsliv. 

REKRUTTERING 

8.​ Sikre at formålet med doktorgradsutdanninga held fram med å vere å sikre 

samfunnet sitt samla behov for forskarkompetanse, og at forskarutdanninga 

si eigenart blir bevart. 

9.​ Styrkje ordningane med nærings-PhD og PhD i offentleg sektor. 

10.​Sikre at stipendiatane får tilfredsstillande arbeidsforhold og ressursar til å 

gjennomføre doktorgraden på normert tid. 



11.​ Jobbe for fleire faste stillingar i akademia og motverke midlertidigheit. 

INTERNASJONALISERING 
12.​Styrkje forskings- og utviklingssamarbeid mellom norske og utanlandske 

forskarar gjennom tiltak som fremjar akademisk mobilitet. 

13.​Gi forfulgte forskarar og studentar frå andre land ei mellombels akademisk 
fristad i Noreg. 

14.​Styrkje arbeidet og vidareutviklinga av norsk fagspråk i akademia. 

 

2.3 HELSE OG OMSORG 
 

FOLKEHELSE ER VINN-VINN​
Den viktigaste helsepolitikken er å byggje eit samfunn som gjer folk friskare, gladare 
og mindre einsame. Mindre stress og press, men meir pusterom og tid til det som er 
viktig for den enkelte, legg grunnlaget for betre kvardagar og i sum betre helse. Det 
handlar òg om å gjere det mogleg for alle å halde seg i rørsle, ha eit godt og variert 
kosthald, finne fellesskap, og ha enkel tilgang til natur og kultur. Det inneber betre 
fordeling av pengar og moglegheiter, for å motverke sosial ulikskap i helse. 

Rein luft, rent vatn, og mat frå levande hav og jord er òg grunnleggande 
føresetnader for god helse og gode liv. Den største trusselen mot lange og gode liv i 
framtida er natur- og klimakrisa og forureining. God miljøpolitikk er òg god 
helsepolitikk. God samfunnsplanlegging er viktig for at folk kan drive med det som 
gjer dei godt på lang sikt – det som gjev meining, meistring og fellesskap, og 
styrkjer både fysisk og psykisk helse, ja, heile mennesket. 

TID FOR OMSORGS-MOBILISERING​
Dei Grøne vil at Noreg skal ha verdas beste offentlege helsevesen der alle er sikra 
likeverdige helsetenester, uavhengig av økonomi, kjønn og kulturell bakgrunn. Det 
skal ikkje vere lommeboka som avgjer kvaliteten eller omfanget av tenestene den 
enkelte får tilbod om. Ideelle aktørar er eit gode som kan avlaste det offentlege, og 
bidra til eit variert tenestetilbod som svarar på den enkeltes behov og utfordringar. 

Tilliten til fagfolka må gjenreisast. Vi vil ha ei tillitsreform som gir helse- og 
sosialarbeidarar meir handlefridom og rom for fagleg skjønn i arbeidet. Då må 
mindre tid gå til rapportering og kontroll. Vi må òg jobbe systematisk for å rekruttere 
og halde på fagfolk innan helse og omsorg, gjennom gode arbeidsforhold for 
helsepersonell. Dei Grøne meiner samtidig at vi må frigjere folk si tid til kvarandre, og 



gjere det lettare å ha tid og finne arenaer for gjensidig støtte i lokalsamfunn, 
nabolag, blant vener og familie – for å sikre alle omsorg når vi treng det som mest. 

Alle har ei psykisk helse, og kan råkast av små og større psykiske plagar i løpet av 
livet. Dei Grøne vil at førebygginga av psykiske plagar skal gjennomsyre heile 
samfunnet, så vi frå barnsbein av blir betre til å støtte kvarandre i å leve gode liv. 
Samstundes er psykisk helsevern underdimensjonert i dag, og det trengst grep for å 
få ned lange ventelister som forverrar helsa. Vi må prioritere gode kommunale 
lågterskeltiltak, og nok ressursar i spesialisthelsetenesta, inkludert døgnplassar, for å 
ivareta ein sårbar pasientgruppe. 

DEI VIKTIGE FØRSTE DAGANE​
Fødsels- og barselomsorga er avgjerande for å gi born ein best mogleg start på livet. 
God fødsels- og barselomsorg verkar førebyggjande for seinare utfordringar for den 
fødande, barnet og heile familien. Difor vil vi stanse nedskjeringane og setje i gang ei 
styrking av omsorga dei viktige første dagane av livet. Vi vil sikre at det er nok 
pengar, nok folk og nok plass til at det opplevast trygt å føde. 

RUSREFORM NO​
Menneskerettane til folk som brukar ulovlege rusmiddel må ivaretakast og styrkjast. 
Menneske med ruslidingar og avhengnad skal møtast med kunnskap, respekt og 
medmenneskelegheit. Avhengnad av rusmiddel er eit helseproblem, og både den 
som har lidinga og deira næraste skal få god støtte og fagleg basert behandling. 
Samstundes skal vi arbeide aktivt for å førebyggje og redusere skadeverknader. Eit 
godt og inkluderande samfunn er den beste førebygginga av avhengnad og 
skadeleg rusbruk. 

Dei Grøne går inn for avkriminalisering av all rusbruk og besittelse av mindre 
brukardosar i tråd med tilrådingane frå Rusreformutvalet. Ein strengt regulert 
omsetnad av cannabis vil skape eit tryggare samfunn for unge, svekkje 
inntektsgrunnlaget til kriminelle nettverk og samstundes kunne generere 
skatteinntekter til fellesskapet. 

Rusavhengige er ei sårbar gruppe som ofte fell mellom fleire stolar i 
behandlingsapparatet. Målet for behandlinga er ikkje alltid rusfridom, men å hjelpe 
menneske med å få betre helse og eit tryggare og meir verdig liv. Dei Grøne vil 
byggje ned silotenking og sikre betre koordinering og samarbeid mellom 
behandlingstilbod innan rus og psykisk helsevern. Samstundes vil vi aktivt jobbe for 
at bustadlause i gruppa får eit trygt heim å gå til. 

 
 

2.3 VÅRE LØYSINGER 



2.3.1 FOLKEHELSE 

MDG vil:  

1.​ Sikre folk si tilgang til nærnatur og moglegheiter til å gå, sykle og bevege seg 
i kvardagen. Dette skal liggje til grunn for all stedsutvikling. 

2.​ Bruke naturen aktivt i folkehelsearbeidet og helsevesenet, og utvikle og 
utvide kunnskapsbaserte tiltak som grønn resept og friluftsterapi. 

3.​ Stimulere til sunt og miljøvenleg kosthald i tråd med kunnskapsbaserte 
kosthaldsråd, i offentlege kantinar og institusjonar. Det bør alltid vere gode 
plantebaserte alternativ. 

4.​ Gjere det enklare og rimelegare å velje sunne og miljøvenlege produkt 
gjennom mellom anna å utvide og forbetre nøkkelhullsmerkinga. 

5.​ Innføre momsfritak på frukt og grønt. 

6.​ Sørgje for at alle menneske som er i det offentlege sin omsorg, får servert 
smakfull, tilpassa, næringsrik og berekraftig mat i tråd med kosthaldsråda. 

7.​ Sikre trygt drikkevatn og vassberedskap over heile landet. 

8.​ Sørgje for rein luft i norske byar og lokalsamfunn, og styrkje kontroll og 
opprydding av miljøgifter, forureining og andre utslepp. 

9.​ Støtte forsking på senskadar etter covid. 

10.​Gi fleire born moglegheit til å sykle og gå til skulen eller skulebussen ved å 
gjennomføre ein nasjonal satsing på trygge skulevegar og hjartesonar rundt 
skulane. 

11.​ Styrkje helseberedskapen og samhandlinga, mellom anna ved å involvere 
kommunane betre i helseberedskapsrådet. 

12.​Ytterlegare redusere antibiotikabruken i norsk matproduksjon, og leia an 
internasjonalt i arbeidet mot antibiotikaresistens. 

13.​Redusere sosial ulikskap i helse, og styrkje oppfølginga av korleis helse og 
uhelse rammar skeivt, i form av minoritetsstress og kjønsspesifikke 
utfordringar. 

14.​Sørgje for at folkehelsearbeid i det offentlege si regi er tilpassa mangfaldet i 
befolkninga gjennom mellom anna fleirkulturell kompetanse, informasjon på 
fleire språk og kunnskap om kjønns- og seksualitetsmangfald. 



15.​Aktivt arbeide mot kroppspress i skulen og elles i samfunnet. Vi vil forby 
marknadsføring av kosmetisk kirurgi og slankemiddel, og slå sterkare ned på 
reklame retta mot barn og unge. 

16.​Samarbeide med frivilligheita om å bekjempe einsamheit gjennom 
meiningsfulle aktivitetar og heilskaplege arbeidsretta lågterskeltilbod (som til 
dømes fontenehus), for å styrkje moglegheiten til å leve gode sjølvstendige 
liv. 

17.​Sikre god legemiddelberedskap, og jobbe for meir sjølvforsyning i framtida. 

  

2.3.2 FØDSEL OG BARSELOMSORG 
1.​ Sikre god barselomsorg og tett oppfølging ved livets start.​

 
2.​ Arbeide for jordmorstyrte einingar og fødestover i heile landet, og styrkje 

ordninga for følgjeteneste med jordmor.​
 

3.​ Innføre ein finansieringsmodell som vektlegg kvalitet og tid til omsorg, for å 
sikre ei trygg og positiv fødselsoppleving.​
 

4.​ Gjere fleirkulturell doula tilgjengeleg på alle sjukehus.​
 

5.​ Sikre at tidleg heimreise frå sjukehus skal vere mors eige val, og at oppfølging 
etter tidleg heimreise skal skje i form av heimebesøk, ikkje polikliniske avtalar.​
 

6.​ Tilby sjekk og opptrening av barselkvinner hos fysioterapeut på 
helsestasjonane og barselavdelingane.​
 

7.​ Anerkjenne ammerettleiing som naudsynt helsehjelp, og auke statsstøtta til 
frivillig ammehjelp. 

2.3.3 NÆRE HELSETENESTER 

MDG vil:  

1.​ Sikre kommunane økonomiske ressursar til å kunne ivareta sitt ansvar for 
helse- og omsorgstenester gjennom heile livsløpet.​
 

2.​ Sleppe til ideelle aktørar der desse kan avlaste dei kommunale 
helsetenestene.​
 



3.​ Vesentleg styrkje kompetansen på smertelindring og omsorg for terminale 
pasientar og pasientar i eldreomsorga som ønskjer å døy heime.​
 

4.​ Arbeide planmessig og langsiktig for å rekruttere og halde på fagfolk innan 
helse og omsorg, gjennom auka utdanningskapasitet, betre arbeidsfordeling 
og turnusordningar, og innføring av arbeidsbesparande teknologi.​
 

5.​ Sikre ei heilskapleg og samanhengande omsorg for kronisk sjuke som 
mogleggjer livskvalitet og arbeidsdeltaking. Vere merksam på dei særskilde 
behova til unge kronikarar.​
 

6.​ Avvente å utrede aktiv dødshjelp til Noreg har fått ein livshjelps- og 
palliasjonsreform, CRPD inn i menneskerettslova og ei kartlegging av 
situasjonen til folk som ønskjer hjelp til å døy eller har høg sjølvmordsrisiko.​
 

7.​ Setje i gang ein livshjelps- og palliasjonsreform som skal sikre betre lindring 
og møte dei ulike behova til personar med store lidingar eller risiko for 
sjølvmord, uavhengig av alder, diagnosar, funksjonsnedsetjingar eller forventa 
levetid.​
 

8.​ Ordninga med livstestament og framtidsfullmakt skal forbetrast slik at alle har 
enkel tilgang til å opprette dei, og kan reservere seg mot – eller stadfeste at 
gjenoppliving blir ønskja. Ønska skal visast i kjernejournalen i Helsenorge.​
 

9.​ Skjerme utsette grupper mot eigenandelar og ikkje-møtt-gebyr i 
helsetenesta.​
 

10.​Planleggje for eldrevennlege bustader i tråd med demografiske prognosar, og 
at desse blir etablerte nær eksisterande helse- og servicetenester. Tilbod av 
denne typen bustader må det informerast om, særleg overfor dei som 
nærmar seg pensjonsalder og som i dag bur utanfor by- eller bygdesentrum.​
 

11.​Sikre at folk med behov for heimetenester får rask avklaring og tilgang til 
nødvendige hjelpemiddel og praktisk tilrettelegging i heimen.​
 

12.​Førebyggje uønskte graviditetar og sikre tilgang til informasjon, rettleiing og 
oppfølging i samband med abort.​
 

13.​Styrkje førstelinjetenesta i kommunane, som skulehelsetenesta, 
helsestasjonar, lågterskeltilbod for psykisk helse og aktivitetstilbod for eldre.​
 



14.​Sikre alle tilgang til rehabilitering i etterkant av sjukdom og skade slik at ein 
kan kome raskt tilbake i jobb og på skule.​
 

15.​Styrkje habiliteringsarbeidet for born og vaksne i kommunane i lys av den 
enkeltes behov, ønskje og mål.​
 

16.​Styrkje og vidareføre fastlegeordninga.​
 

17.​Gå inn for at tannhelse på sikt skal inn i refusjonsordninga på same måte som 
andre helsetenester. 

 

2.3.4 SPESIALISTHELSETENESTEN 

MDG vil:  
1.​ Sikre eit sterkt offentleg helsevesen som alle har tilgang til.​

 
2.​ Styrkje og vidareutvikle avtalespesialistordninga for å gje fleire tilgang til 

likeverdige tenester.​
 

3.​ Erstatte helseføretaksmodellen med ein forvaltningsbasert modell slik ein har 
gjort i t.d. Skottland, og dermed sikre ein god kombinasjon av fagleg leiing og 
politisk styring.​
 

4.​ Tilpasse finansieringssystemet slik at prosedyrar som ikkje genererer 
inntekter i det innsatsstyrte systemet, òg kan prioriterast.​
 

5.​ Sørgje for at arbeidstida til helsepersonell blir prioritert til pasient- og 
fagarbeid.​
 

6.​ Auke talet på stillingar for turnuslegar og legar i starten av spesialiseringa si, 
og sikre at talet følgjer helsetenesta sitt behov for spesialistar.​
 

7.​ Utarbeide ein klima- og miljøplan for helsesektoren som set konkrete mål for 
årlege utsleppskutt og kjeldesortering.​
 

8.​ Førebyggje silotenking og sikre betre samhandling mellom helsetenestene.​
 

9.​ Sikre tilstrekkeleg og langsiktig ressurstilgang for å oppretthalde 
tilgjengelege og kompetente lokalsjukehus i heile landet.​
 



10.​Satse på innovasjon og god bruk av velferdsteknologi for å betre kvalitet og 
tilgjenge i helsetenestene.​
 

11.​ Arbeide for å gjere medisinsk cannabis tilgjengeleg som smertelindring for 
fleire som kan ha nytte av det.​
 

12.​Bevare og utvikle Ullevål sjukehus og lokalsjukehusa i Innlandet, framfor å 
sentralisere i storsjukehus på Gaustad og Moelv.​
 

13.​Styrkje forsking på og oppfølging av kvinnehelse kraftig, med vekt på 
kvinnesjukdomar og tilstandar som er alvorlege, underfinansierte eller som 
gjev låg livskvalitet. 

2.3.5 PSYKISK HELSE 

MDG vil:  

1.​ Styrkje det offentlege helsetilbodet innan psykisk helsevern, og vere opne for 
ideelle og private aktørar som styrkjer mangfaldet i tenestetilbodet og 
arbeider kunnskapsbasert.​
 

2.​ Auke kompetansen om lettare psykiske plager og meir alvorlege lidingar i 
skulen og skulehelsetenesta, og sikre betre samhandling mellom ulike 
tenester og sektorar.​
 

3.​ Styrkje kunnskapsbaserte lågterskeltiltak og rask psykisk helsehjelp i heile 
landet.​
 

4.​ Arbeide mot einsamheit og utanforskap, gjennom sosial resept og samarbeid 
med frivillig sektor om fleire lågterskel møteplassar.​
 

5.​ Utarbeide ein nasjonal strategi for å rekruttere og halde på helsepersonell 
innan psykiske helsetenester.​
 

6.​ Auke talet på døgnplassar for alvorleg psykisk sjuke i spesialisthelsetenesta 
med minst 15 %.​
 

7.​ Sørgje for eit mangfaldig og kunnskapsbasert hjelpetilbod, inkludert 
medikamentfrie alternativ, musikk-, kunst- og friluftsterapi, der det har 



dokumentert verknad.​
 

8.​ Styrkje tilbodet av overgangsbustader for pasientar i sikkerheitspsykiatrien, 
inkludert ambulante team i samarbeid mellom spesialisthelsetenesta og 
kommunale tenester.​
 

9.​ Ivareta både pasientar sine menneskerettar og samfunnsvernet innan psykisk 
helsevern. Psykisk sjuke menneske har rett til medverknad, og til å bli tekne 
vare på når dei ikkje kan ta vare på seg sjølve.​
 

10.​Sikre oppfølging av den nasjonale handlingsplanen mot sjølvmord, etablere 
ein havarikommisjon for sjølvmord, og satse på forsking og tiltak som kan få 
ned sjølvmordstala i Noreg.​
 

11.​ Styrkje rammene for frivillige hjelpetenester over chat og telefon, som kan 
avlaste dei offentlege helsetenestene, og gje frivilligsektoren betre rammer til 
å bidra med utfyllande psykisk hjelp. 

 

2.3.6 RUSPOLITIKK 

MDG vil:  

1.​ Fjerne straff for bruk og innehav av brukardosar av rusmiddel i tråd med 
tilrådingane frå Rusreformutvalet. 

2.​ Sørgje for at dei kommunale rusrådgjevande einingane har tilstrekkeleg 
kompetanse om rusmiddel og skadeførebygging, og kan fungere som eit ope 
lågterskeltilbod. 

3.​ Arbeide mot all diskriminering av rusbrukarar og ivareta menneskerettane 
deira, samt systematisk auke kompetansen og redusere stigma og fordommar 
i helsevesenet og politiet mot menneske som brukar ulovlege rusmiddel. 

4.​ Legalisere og strengt regulere sal av cannabis til eige bruk, etter modell frå 
andre land som har lukkast med dette, og med lærdom frå norsk 
alkohollovgiving. Dette omfattar eigne utsalsstader, aldersgrenser, 
opningstider og regulering av innhald. 



5.​ Greie ut om ulike modellar for strengt regulert omsetning av andre rusmiddel 
kan bidra til å redusere skadeverknadene av rusbruk for enkeltpersonar og 
samfunnet. 

6.​ Auke kompetansen og samarbeidet mellom skular og helsestasjonar for å 
sikre førebyggjande og faktabasert informasjon om rus og rusmiddelbruk 
blant unge, og for å betre følgje opp born som er pårørande eller sjølv 
rusavhengige. 

7.​ Sikre nok behandlingsplassar, inkludert døgnplassar, innanfor rusomsorga og 
psykisk helsevern, og bevare eit mangfald i tilbodet. 

8.​ Gjeninnføre fritt behandlingsval i rusomsorga med betre fagleg 
kvalitetssikring. Målet er å sikre eit mangfald av hjelpetilbod, og tilgang til 
akutt behandling når ikkje det offentlege har nok kapasitet, utan å utarme det 
offentlege tilbodet. 

9.​ Vidareføre ein restriktiv politikk for sal av alkohol gjennom å bevare 
Vinmonopolet og fjerne innreisekvotene. 

10.​Gje kommunane heimel til å unnta enkelte parkar eller andre bestemte 
offentlege område frå forbodet mot offentleg alkoholkonsum. 

11.​ Evaluere og revidere overdosestrategien kvar stortingsperiode og styrkje det 
sjølvmordsførebyggjande arbeidet i overdosestrategien. 

12.​Styrkje skadereduserande arbeid, få på plass ei nasjonal finansiering av 
utdeling av brukarutstyr, og etablere rusmiddelanalysetenester som let 
brukarar undersøkje innhaldet i ulovlege rusmiddel i trygge rammer. 

13.​Lage nasjonale faglege retningsliner for førebyggingsarbeid i kommunane, 
basert på FN sine tilrådingar. Samhandlinga mellom helsetenestene, NAV og 
dei frivillige organisasjonane på feltet må styrkjast for å førebyggje misbruk 
og avhengnad. 

14.​Opprette fleire trygge brukarrom i større kommunar, og andre stader i landet 
der det er behov. 

15.​Sikre at interesseorganisasjonar med ulike tilnærmingar til rusomsorga kan få 
støtte til informasjonsarbeid og arbeid mot rusavhengnad. 

16.​Vidareføre og styrkje heroinassistert behandling i Noreg. 

17.​Vurdere prøveprosjekt for substitusjonsbehandling av fleire typar 
rusavhengnad. Styrkje forskinga på medikamentelle behandlingar, både 
kurative og stabiliserande. 



18.​Sikre trygg overnatting og nok gode opphaldsstader for rusavhengige i 
byane, og støtte brukarstyrte bustadsinitiativ. 

19.​Setje ned eit utval som skal sjå på dagens regelverk og terskelverdiar for 
ruspåverka køyring, både for alkohol og ulovlege rusmiddel. Ulovleg 
rusmiddelbruk skal ikkje vurderast annleis enn lovleg rusmiddelbruk i 
edruelegheitsvurderingar. 

20.​Innføre fritak for eigenandelar i helsetenesta for personar med tung 
rusavhengnad. 

 

3. VERDISKAPING SOM VARER 
​
VISJON 2045 

I 2045 er Noreg ein levande økonomi, med vekstkraftige, nyskapande 
bedrifter som gjer verda betre. Verdiskapinga gjev oss gode, trygge liv 
innanfor naturens tålegrenser. Nye, sirkulære forretningsmodellar sørgjer for 
at vi har redusert ressursuttaket i økonomien, men auka innovasjonstakten 
og velferda i landet. 

Dei miljøvennlege løysingane er dei enkleste, beste og billegaste både for 
bedrifter og folk som handlar. Vi har gått bort frå bruk-og-kast-samfunnet, 
og tek heller godt vare på tinga våre med skapartrong og oppfinnsamheit. 
Det har endra heile industrien, og erstatta råvareuttak, avfall og forureining 
med ny teknologi, ansvarleg mineralutvinning og sirkulære, industrielle 
prosessar som tek vare på ressursane. 

Noreg eksporterer ikke lenger fossil energi - vi skaper i stedet varer og 
tjenester som gjør verden til et bedre sted. Kloke hoder som før jobbet i olja, 
har viktige roller innen drift, innovasjon og utvikling i et mangfold av andre 
næringer, som grønn industri, bioøkonomi, teknologibransjer, fornybar energi 
og mye, mye mer. 

Poenget er ikke at hver og en skal eie mest mulig, men at alle har tilgang til 
det de trenger. Deletjenester, holdbare produkter og utbredt reparasjon og 
gjenvinning kjennetegner samfunnet vårt. Håndverksyrkene har fått en ny 
vår, for samfunnet er avhengig av folk som kan reparere, ombruke og 
vedlikeholde det vi har. 



Folk er nærmere maten og kjenner godt til hva den betyr for helsa vår og 
verden . Maten er basert på lokale ressurser, kretsløpsbaserte metoder og 
god dyrevelferd. Vi dyrker mer frukt, grønt og korn enn noen gang før, og er 
mer selvforsynte enn på lang tid. Norge har tatt tilbake rollen som 
foregangsland innen bærekraftig verdiskaping basert på egne 
naturressurser og forvalter livet i jorda, langs kysten, i skogen og på land 
med omsorg og respekt.​

​
 

EIN MODERNE OG INKLUDERANDE SIRKULÆRØKONOMI 

Dei Grøne set naturen sine tålegrenser som ramme for økonomien, og har gode liv 
for alle som mål. I ein slik økonomi må ressursar gå mest mogleg i krinslaup og vere 
baserte på fornybare energi- og naturressursar. Dette inneber ei stor omstilling av 
verdikjeder i alle sektorar. 

I dag er norsk produksjon og forbruk i stor grad basert på lineære 
forretningsmodellar og «bruk og kast», både i kvardagslivet, næringslivet og 
storsamfunnet. For å kome til ein «ta-vare-på»-økonomi må vi minimere uttak av 
primære råvarer, satse storstilt på å ombruke og gjenvinne mineral, metall og andre 
ressursar, og ikkje minst sørgje for at tinga vi omgjev oss med varer lenge, kan 
ombrukast, og kan reparerast, delast og til sist gjenvinnast. 

Dei Grøne vil sørgje for gode rammevilkår for nytenking og innovasjon som sikrar 
berekraftig produksjon og forbruk i Noreg. Gjennom tydelege krav på vegner av 
klima og natur skal vi sikre føreseielegheit og forenkling for næringslivet. Slik styrkjer 
vi norsk konkurransekraft gjennom omstillinga som resten av verda alt er i gang med. 

 

GRØN ØKONOMISK STYRING 

Ein grøn økonomi blir styrt i eit hundreårsperspektiv. Vi førebyggjer og reduserer 
framtidige offentlege kostnader ved å løyse klima- og naturkrisa, styrkje folkehelsa, 
inkludere fleire i arbeidslivet og investere meir i omstilling og klimatilpassing. 

Dei miljøvennlege løysingane må vere dei enklaste og mest lønsame. Breie og 
rettferdige skattar skal finansiere velferdsstaten, sikre sosial fordeling og 
investeringar i infrastruktur og beredskap. Samstundes må skatte- og 
avgiftssystemet bidra til å redusere ressursforbruk, forureining og utslepp. 
Prinsippet om at forureinar betaler vil òg sørgje for ei omfordeling frå dei 



verksemdene som sit fast i gammaldagse forretningsmodellar, til dei verksemdene 
som bidreg til å løyse samfunnet sine store utfordringar. 

Heile den politiske verktøykassa må leggje til rette for sirkularitet basert på 
fornybare ressursar. Det betyr at reguleringar, skatte- og avgiftspolitikk, offentlege 
innkjøp og insentiv må ta utgangspunkt i naturen sine tålegrenser og bidra til 
sirkulære verdikjeder. 

 

EIT ROBUST OG MANGFALDIG NÆRINGSLIV ETTER OLJEALDEREN 

I fleire tiår har utvinning og eksport av olje og gass vore viktig for norsk økonomi, 
både direkte gjennom skattar og avgifter, eigarskap og utbyte, og ikkje minst 
gjennom forvaltninga av inntektene gjennom Statens pensjonsfond utland. 
Samstundes er eksport av petroleum Noreg sitt største bidrag til global oppvarming. 
I dag bind næringa opp viktige ressursar som kapital, kompetanse og kraft. Dei 
Grøne vil difor fase ut norsk olje- og gassverksemd på ein føreseieleg måte fram 
mot 2040. 

Når oljenæringa gradvis blir fasa ut, blir ressursar frigjorde til resten av norsk 
næringsliv. Det vil gje Noreg ein meir robust næringsstruktur, som er meir 
mangfaldig og rigga for nullutsleppssamfunnet. Kompetansen som i dag er bunden 
til olje og gass, er ettertrakta innan mellom anna havvind, skipsfart, karbonfangst og 
-lagring, IKT-sektoren, prosessindustri, romfart og bioøkonomi. 

Ei føreseieleg utfasing er det trygge valet. EU og Storbritannia, som i dag er våre 
viktigaste marknader for olje og gass, har ambisiøse planar for å avkarbonisere. Då er 
det avgjerande for oljeavhengige lokalsamfunn og arbeidarane i næringa at norsk 
økonomi får fleire bein å stå på. Det sosiale tryggingsnettet og partssamarbeidet er 
avgjerande for at lokalsamfunn og enkeltmenneske som treng hjelp og tiltak, får det.​
 

NYTENKING OG UTVIKLING I ALLE SEKTORAR 

Norsk økonomi står i fleire omstillingar på same tid. Samstundes som verksemder 
arbeider for å møte klima- og naturkrisa, skjer det ei rask teknologisk og digital 
utvikling. Næringslivet treng politisk handlekraft og føreseielegheit for å auke farten 
på og målrette omstillingane. 

Omstillinga krev eit godt økosystem av kunnskap, teknologi, innovasjon og 
næringsliv. Vi vil satse på forsking og utvikling, og fjerne barrierar knytte til 
kvalifisert arbeidskraft og tilgang på kapital og marknader som hindrar nyskapande 
verksemder i å vekse. Dei Grøne har stor tru på skaparkrafta som finst hos gründerar 



og små bedrifter. Vi vil leggje til rette for at små spirar kan vekse seg større, bli 
framtidas hjørnesteinsbedrifter og gje Noreg eksportinntekter baserte på varer og 
tenester som forbetrar verda. 

EIT BEREKRAFTIG MATSYSTEM OG BIOØKONOMI 

Målet for norsk matproduksjon må vere best mogleg mat, basert på våre eigne 
naturressursar. I ein verd prega av geopolitisk uro og klimaendringar er lokal 
matproduksjon og -foredling ein viktig del av beredskapen vår. Dei Grøne sin 
matpolitikk anerkjenner at kosthald, folkehelse og jordas helse heng saman. Vi må ta 
tak i strukturane som favoriserer stordrift, og heller bruke verkemidla slik at 
resultatet blir bra både for bønder, dyr, menneske og lokalsamfunn. Matpolitikken til 
Dei Grøne sikrar god forvaltning av naturressursane, god dyrevelferd, trygg mat og 
at dei som produserer maten vår har ei lønn å leve av. 

Dei Grøne vil auke norsk produksjon av frukt, bær, grønsaker og matkorn ved å 
belønne bruk av areal som er eigna til mat til menneske direkte framfor mat via 
husdyr. Kjøt, fisk, mjølk og egg må baserast på norske fôr- og beiteressursar. 

Potensialet i bioøkonomien er enormt. Dei Grøne vil forvalte ressursane på land og 
langs kysten med reell balanse mellom verdiskaping, arena for friluftsliv og 
rekreasjon, og livsgrunnlag for artar og økosystem. For skognæringa må vi auke 
verdiskapinga frå kvar tømmerstokk og ha større kontroll på uttaket av skog. 
Fiskeriressursane må forvaltast og vidareforedlast lokalt, medan havbruket må 
omstille seg ut av enorme miljø- og dyrevelferdsproblem. Slik kan vi sørgje for at 
framtidige generasjonar kan halde fram med å hauste av naturen og skape gode liv 
og lokalsamfunn baserte på ho. 

 

3. VÅRE LØYSINGER 

3.1 TRYGT UT AV OLJEALDEREN  

MDG vil: 

1.​ At Stortinget skal innføre eit mål om at norsk olje og gass skal avviklast innan 
2040.​
 

2.​ At Noreg på kort sikt skal vere ein stabil gassleverandør til Europa.​
 

3.​ Umiddelbart stanse all leiting etter nye olje- og gassførekomstar.​
 



4.​ At økonomiske insentiv samla sett skal gje ei føreseieleg og gradvis utfasing 
av norsk olje og gass, der felt med høg karbonintensitet, høgt kraftforbruk og 
låg lønsemd blir fasa ut først.​
 

5.​ Seie nei til alle investeringar på eksisterande olje- og gassfelt som aukar eller 
forlenger produksjonen.​
 

6.​ Stoppe alle planar om å sende kraft frå land til olje- og gassinstallasjonar.​
 

7.​ Etablere ein omstillingskommisjon saman med partane i arbeidslivet og andre 
relevante aktørar, som skal sikre ei trygg og føreseieleg gjennomføring av 
omstillinga bort frå fossil energi.​
 

8.​ Iverksetje sysselsetjingstiltak i lokalsamfunn som blir råka spesielt av 
oljeutfasing.​
 

9.​ Etablere ei omstillingsavgift per utvunne fat olje og gass som avheng av 
utsleppsintensitet, i tråd med prinsippet om at forureinar betaler. 
Omstillingsavgifta skal brukast til klimakutt og klimatilpassing i Noreg, og 
Sokkeldirektoratet skal rapportere årleg på utsleppsintensitet for kvart felt for 
å vise kva felt som er mest forureinande.​
 

10.​Trappe opp CO₂-avgifta på utslepp frå petroleumsverksemd i tråd med 
1,5-gradersmålet, inkludert ei oppjustering òg etter 2030.​
 

11.​ Etablere ei statleg støtteordning for plugging av brønnar og avslutning av 
felt. Ordninga fritar ikkje selskapa for ansvaret som følgjer av petroleumslova, 
men skal bidra til å kome i gang tidlegare med dette arbeidet.​
 

12.​Ta initiativ til ein global avtale mellom land som produserer fossile brensel om 
å avgrense tilbodet av slike brensel, gjennom forpliktande langsiktige planar.​
 

13.​Stille krav til dokumentasjon og openheit rundt petroleumsindustrien si 
marknadsføring og informasjonsarbeid, og innføre reguleringar som 
avgrensar slik aktivitet.​
 

14.​Fase ut Equinor sitt eigarskap i prosjekt innan olje og gass i utlandet seinast 
innan 2028.​
 

15.​Vurdere lågare arbeidsgivaravgift i ein periode for kommunar som er særleg 
påverka av grøn omstilling. 

 



3.2 NÆRINGSPOLITIKK FOR SIRKULÆRØKONOMI 
MDG vil: 

1.​ Styre næringslivet meir i det store og mindre i det små. Staten skal fastsetje 
overordna rammevilkår som sikrar naturen sine tålegrenser og unngå politikk 
som aktivt plukkar vinnarar, med unntak der Noreg har særlege 
konkurransefortrinn.​
 

2.​ Ha ein skatte- og avgiftspolitikk som sørgjer for at det alltid er 
konkurransedyktig med lang levetid på produkt, reparasjon, ombruk, 
vedlikehald, gjenvinning og bruk av resirkulerte materialar.​
 

3.​ Leggje til rette for god utvikling i næringar der Noreg har særlege 
konkurransefortrinn, er viktig i ein internasjonal sirkulærøkonomi og som gjev 
gode lokalsamfunn. Det kan vere innan energi, bioøkonomi, tenestenæring, 
kultur- og servicenæring, IKT og maritim næring.​
 

4.​ Styrkje Enova sitt punktutsleppsprogram og andre klimatiltak i industrien for 
å kutte utslepp og gjere norsk industri konkurransedyktig i framtida.​
 

5.​ Redusere og på sikt avvikle subsidiar til ikkje-sirkulær industri, og sikre 
betydeleg tilgang til statleg kapital gjennom minoritetseigarskap i sirkulære 
industriprosjekt.​
 

6.​ Innføre utvida produsentansvar der selskap må ta ansvar og kostnader for at 
vara dei produserer inngår i eit sirkulært livsløp med lang levetid, reparasjon, 
ombruk og gjenvinning.​
 

7.​ Trappe ned og på sikt avvikle CO₂-kompensasjonsordninga, som er meint å 
hindre at utsleppsintensiv industri flyttar til andre land. EUs klimatoll må 
kombinerast med reell omstilling av norsk industri for å halde ho 
konkurransedyktig og framtidsretta.​
 

8.​ Sikre norske verksemder marknadstilgang i nabolanda våre ved å bevare 
EØS-avtalen, ta igjen etterslepet på gjennomføring av EØS-relevante reglar, 
vere tettare påkopla EU sine prosessar og jobbe for fullverdig medlemskap i 
EU.​
 

9.​ Samarbeide tett med EU om sikker og berekraftig forsyning av strategiske og 
kritiske råvarer, verdikjeder og teknologi.​
 



10.​Satse på Fensfeltet og eventuelt andre mineralfunn på norsk jord som 
føregangsfelt for naturvenleg gruvedrift som kan utkonkurrere gruvedrift der 
menneskerettar ikkje blir respekterte.​
 

11.​ Innføre økodesigndirektivet frå EU, som sikrar at varer som blir produserte, er 
laga for å brukast lenge, reparerast og gjenvinnast.​
 

12.​Innføre rivestans og heller ha som hovudregel å gjenbruke offentlege bygg 
og infrastruktur. Nybygg må byggjast med lang levetid og designast for 
ombruk.​
 

13.​Bruke den offentlege innkjøpsmakta til å auke etterspurnaden etter 
reparasjon, vedlikehald, ombruk og gjenvunne varer.​
 

14.​Gjere innovasjon innan sirkulære forretningsmodellar, på line med teknologi, 
til ein prioritet i det offentlege verkemiddelapparatet.​
 

15.​Byggje opp lokale verdikjeder og lokalt ansvar for gjenvinning, ved å stille krav 
til del avfall som må gjenvinnast i Noreg, vurdere statlege investeringar i 
avfallshandtering og forby eksport av avfall som ikkje er lett resirkulerbart.​
 

16.​Jobbe for at datasenter som blir etablerte i Noreg, får norsk eller europeisk 
eigarskap, at straumforsyninga til desse er basert på fornybar energi, og at 
overskotsvarme blir gjenbrukt.​
 

17.​Opprette «Reparatørsats», som skal vere ei ny tilskotsordning for 
reparatørbedrifter og andre tiltak og forsking som fremjar reparasjon i 
samfunnet.​
 

18.​Opprette eit nasjonalt klyngeprogram for reparatørar.​
 

19.​Arbeide for å innføre og vidareutvikle fleire former for naturbaserte vatn- og 
avløpssystem, eller andre løysingar som separerer gråvatn, brunvatn m.m. for 
mindre vassforbruk og betre gjenbruk av ressursar, anten det er som mindre 
desentraliserte anlegg eller for større leilegheitsbygg eller bydelar.​
 

20.​Sikre full utfasing av torv i hagejord og dyrkingsmedium innan 2030.​
 

21.​Revidere plan- og bygningslova slik at kommunar og andre kan stille krav om 
utsleppsfri bygge- og anleggsverksemd når utbygginga skjer i privat regi eller 
av andre offentlege aktørar enn kommunen. 
 



 
 

 

3.3 GRÜNDARAR OG SMÅBEDRIFTER 
MDG vil: 

1.​ Auke tilgangen på risikokapital gjennom det næringsretta 
verkemiddelapparatet, særleg ordningar som også utløyser privat kapital.​
 

2.​ Leggje til rette for og styrkje inkubatorar og lokale næringsmiljø, samt 
folkefinansieringsplattformer som kan bidra til å få i gang ein verksemd.​
 

3.​ Gjere det lettare å lukkast internasjonalt ved å sikre nasjonal medfinansiering 
til ulike EU-program.​
 

4.​ Utvide ordningar som SkatteFUNN for å stimulere til investeringar i 
innovasjon.​
 

5.​ Innføre moglegheit for betalingsutsetjing av skattar og avgifter for 
oppstartsbedrifter som ikkje går med overskot.​
 

6.​ Forbetre opsjonsbeskatningsordninga, slik at det blir lettare for 
oppstartsbedrifter å tiltrekkje seg kvalifisert arbeidskraft.​
 

7.​ Gjere det mogleg for oppstarts- og vekstselskap å gjennomsnittsberekne 
formuesverdien over 5 år for å hindre tilfeldige utslag ved kapitalinnhenting.​
 

8.​ Utrede moglegheita for at verdien av selskap som blir introdusert på børs, blir 
jamna ut mot selskapet si verdi dei siste 5 åra, og at dette blir gjort dei første 
3 åra selskapet er notert, for å unngå urimeleg høge skattekrav mot eigarar.​
 

9.​ Gjere det enklare å starte og drive små bedrifter ved å forenkle 
rapporteringspraksis og samspel med regulerande styresmakter og 
verkemiddelapparat.​
 

10.​Styrkje sosiale rettar og sikkerheitsnett for sjølvstendig næringsdrivande.​
 

11.​Styrkje program der småbedrifter kan bruke offentleg sektor for å teste og 
skalere nye løysingar, og leggje til rette for deltaking i offentlege anskaffingar.​
 



12.​Styrkje inkubatorar og lokale næringsmiljø, klynger og samspel mellom 
opplæringsinstitusjonar, forsking, næringsliv og det offentlege.​
 

13.​Sørgje for at norske bedrifter raskare får klimateknologi ut i marknaden, 
gjennom mellom anna Innovasjon Noreg, Forskningsrådet og Siva.​
 

14.​Styrkje støtta til FoU-prosjekt gjennom Innovasjon Noreg og Noregs 
forskingsråd.​
 

15.​Satse på næringsretta forsking ved å skape betre koplingar mellom akademia 
og næringsliv for å kommersialisere idear.​
 

16.​Auke omsetnadsgrensa for registrering i mva-registeret, slik at oppstarts- og 
småbedrifter har ein omsetnad som tilsvarar ei reell inntekt å leve av før dei 
treng å ta moms på varer og tenester.​
 

17.​Redusere og forenkle rapporteringskravet for små- og mellomstore bedrifter.  

 
 

3.4 EIN GRØN ØKONOMISK KURS 
MDG vil: 
 

1.​ Ha ei økonomisk styring av landet som i langt større grad blir innretta i tråd 
med planeten sine tålegrenser og FNs berekraftsmål. Nasjonalbudsjettet må 
inkludere forpliktande mål og budsjett for både økologisk berekraft og 
livskvalitet.​
 

2.​ Utvikle ordninga med eiga «grøn bok» i statsbudsjettet til å bli eit integrert, 
overordna og effektivt styringsverktøy for klimagassutslepp og materiell 
forbruk. Miljøbelastninga frå import og eksport må inkluderast.​
 

3.​ Gjennomføre ein sirkulærvask av lover og reguleringar, slik at rammevilkåra 
som i dag legg til grunn ein bruk-og-kast-økonomi heller stimulerer til 
sirkularitet.​
 

4.​ Gjennomføre nasjonale og regionale verdistrømsanalysar og 
ressursrekneskap.​
 



5.​ Etablere ein nasjonal og sektorovergripande sirkulærstrategi med mål og 
tiltak som gjer Noreg til ein sirkulærøkonomi, basert på fornybare ressursar.​
 

6.​ Nedsetje ein kommisjon med mål om å forankre og vedta oppdaterte 
retningsliner for den økonomiske politikken, St.meld. nr. 29 (2000–2001), i lys 
av kunnskapen vi i dag har om truslane mot planeten sitt livsgrunnlag og 
aukande sosial ulikskap.​
 

7.​ Stille strengare openheitskrav til eigarskap av samfunnskritisk infrastruktur, 
som vegar, baner, kablar, nett, datasenter, vatn og avløp. Slik infrastruktur skal 
som hovudregel eigast av det offentlege eller samvirke.​
 

8.​ Arbeide for å finne ein god måte å dele opp dei største selskapa, som nærmar 
seg ein form for monopolistisk kontroll over marknadene sine, for å sikre god 
konkurranse og betre vilkår for forbrukarar, arbeidarar og mindre aktørar.​
  

3.5 SKATT OG AVGIFTER  
MDG vil: 

1.​ Ha eit progressivt og meir omfordelande skattesystem med større 
botnfrådrag og høgare sats for dei høgaste inntektene.​
 

2.​ Sørgje for at dei miljøvennlege vala er mest lønsame, gjennom avgifter på 
miljøpåverknad ved produksjon og sal av varer og tenester.​
 

3.​ Auke gjenbruk i alle verdikjeder ved å gradvis innføre avgift på bruk av nye 
råvarer i produksjon og sal av varer og tenester.​
 

4.​ Auke klimaavgiftene gradvis, slik at utsleppa går ned i tråd med klimamåla 
våre.​
 

5.​ Innføre ei klimabelønningsordning der enkelte miljøavgifter blir delte ut igjen 
til folk, på ein måte som tek omsyn til geografiske forskjellar.​
 

6.​ Følgje opp skatteutvalet sitt forslag om å samordne skatt på pensjon og skatt 
på inntekt for dei høgaste pensjonane.​
 



7.​ Innføre arveavgift med eit høgt botnfrådrag.​
 

8.​ Auke botnfrådraget i formuesskatten kraftig og auke skattesatsen for dei aller 
største formuene.​
 

9.​ Innføre nasjonal eigedomsskatt på næringseigedom.​
 

10.​Sikre at auka avgifter næringslivet betaler for avgifter på klimagassutslepp, 
naturinngrep, miljøgifter og materiell forbruk, blir kanalisert tilbake til 
næringslivet i form av tilskot til investeringar i grøne løysingar eller andre 
skatte- og avgiftslette.​
 

11.​ Utrede løysingar for skattlegging av teknologigigantar som haustar gevinstar 
av effektivisering frå til dømes kunstig intelligens, slik at dei skattar til Noreg 
for verdiar skapte i Noreg.​
 

12.​Tette smotthol i skattesystemet ved å sjå på regelverket for frådrag for renter 
til nærståande utanfor konsern, revurdere fritaksmetoden for selskap sitt 
overskot i andre selskap, og følgje opp det internasjonale arbeidet mot 
overskotsflytting.​
 

13.​Vere ein pådrivar i det internasjonale samarbeidet for bekjemping av 
skatteparadis, mellom anna ved å støtte opp om ein global skattekonvensjon.​
 

14.​Bidra til ein mangfaldig økonomi og bekjempe usunn konsentrasjon av 
marknadsmakt, mellom anna ved å styrkje konkurranselovgivinga.​
 

15.​Innføre avgift på innsamling og sal av persondata. 

  

3.6 OFFENTLEGE INNKJØP 
MDG vil: 

1.​ At staten i større grad brukar innkjøpsmakta si til å drive omstilling av 
økonomien gjennom å etterspørje varer og tenester som er klima- og 



naturvennlege og sirkulære.​
 

2.​ Etablere tilrådde standardar for grøne krav ved offentlege innkjøp i dialog 
med leverandørar, slik at næringslivet kan innovere og tilpasse 
produktutviklinga si.​
 

3.​ Sikre at sosiale krav, som seriøsitet i arbeidslivet, blir gjennomførte så langt 
det er mogleg i offentlege innkjøp.​
 

4.​ Sikre at offentlege innkjøp blir delte i mindre kontraktar når det er mogleg, 
slik at mindre verksemder og oppstartsselskap lettare kan delta.​
 

5.​ Støtte innkjøpsmiljøa med døme, rettleiing, opplæring, malar, verktøy og 
hjelpetenester.​
 

6.​ Synleggjere miljøeffekten av offentlege anskaffingar både nasjonalt og for 
kvar verksemd, slik at innkjøparar, verksemdsleiarar og allmenta kan lære av 
kvarandre og bli inspirerte.​
 

7.​ Endre anskaffingsforskrifta ved å tydeleggje kva vekting av klima- og 
miljøomsyn i anskaffingar inneber. 

 

3.7 MATSYSTEMET 
MDG vil: 

1.​ At sunt kosthald, som er bra for miljøet, helsa og dyrevelferda, skal leggjast til 
grunn for formidling og servering på skular, institusjonar og til allmenta.​
 

2.​ At kosthaldsråda skal baserast på brei forsking om mat som er bra for både 
folkehelse og miljø i eit langsiktig perspektiv. Risiko knytt til bruk av kunstige 
næringsmiddel, prosesseringsmetodar og sprøytemiddel skal tydeleggjerast.​
 

3.​ At det blir arbeidd for merkeordningar som gjer det enkelt for forbrukaren å 
velje mat som både i produksjon og konsum er sunn og berekraftig.​
 



4.​ Sikre at matkastelova sørgjer for at det blir slutt på destruksjon av fullverdig 
mat som ikkje tilfredsstiller pakkestandardar.​
 

5.​ At det offentlege brukar innkjøpsmakta si til å velje kortreiste, sunne og 
økologiske matvarer. Minst 20 prosent av innkjøp og konsum skal vere 
økologiske, norskproduserte råvarer innan 2030.​
 

6.​ Styrkje konkurranselovgivinga i daglegvarebransjen for å sikre eit robust 
matmarknad som understøttar tilgang til sunne matvarer i butikkane, enklare 
tilgang for bøndene til kundane, og prisar som blir sette i rimeleg forhold til 
behov for marginar.​
 

7.​ Fremje direktesalskanalar, som REKO-ring, marknader og kooperativ, for å 
styrkje særleg mindre gardsbruk og marknadshagar sine økonomiske 
marginar.​
 

8.​ Utvide mottaksplikt for grønt-, sopp-, bær- og fruktnæringa gjennom 
samvirkeordning slik at norske varer blir tilgjengelege på marknaden i alle 
regionar.​
 

9.​ At staten må bidra med finansieringsordningar til foredlingsverksemder for 
lokale råvarer, som møller, meieri, slakteri og grøntdistribusjon.​
 

10.​Sørgje for at det blir kartlagt kva konsekvensar den internasjonale utviklinga 
innan kunstig framstilling av animalsk mat kan få for norsk fiskeeksport og 
kjøt- og mjølkeproduksjon. 

 

3.8 JORDBRUK 
MDG vil: 

1.​ Føre ein jordbrukspolitikk som tek vare på langsiktige og berekraftige 
løysingar, gjev lønsemd til fleire bønder og gjer det attraktivt å produsere 
mat.​
 

2.​ Oppnå mål om 60 prosent sjølvforsyning innan 2030 ved å prioritere dyrking 
av grønsaker, korn, belgvekstar, sopp, frukt og bær, og oppmuntre til eit meir 
plantebasert kosthald.​
 



3.​ Tillate dyrking av industriell hamp i Noreg til bruk i fôr til husdyr og fisk, samt 
fiber, tekstil- og bygningsmaterialar.​
 

4.​ Tette inntektsgapet mellom landbruket og andre yrkesgrupper. 
Arbeidstilsynet skal få fullmakter til å følgje opp tilfelle med lønsutbetalingar 
under gjeldande minstelønn. Det må innførast betre avløysarordning slik at 
også bønder kan ta fri.​
 

5.​ Gje matjorda langt strengare nasjonalt vern ved at dispensasjonar frå 
jordvern berre kan gjevast av nasjonal planstyresmakt, og ved at måltalet for 
nedbygging blir rettsleg bindande for arealpolitikken.​
 

6.​ Ha eit tollvern som sikrar norske bønder lønsemd. Tollvernet skal sikre større 
tilgang til norskproduserte grønsaker, frukt og bær i marknaden i ein lengre 
sesong, og favorisere miljøvennleg produksjon og god dyrevelferd.​
 

7.​ At kjøt- og mjølkeproduksjon utelukkande skal vere basert på bruk av lokale 
beiteressursar og innanlands kraftfôrproduksjon. Importerte kraftfôrråvarer 
skal fasast ut.​
 

8.​ Framskunde kartlegginga av jordkvalitetar som gjev kunnskap om 
dyrkingspotensial for ulike avlingar. Regelverket rundt driveplikt og 
produksjonstilskot må rettast inn slik at potensialet for produksjon av korn, 
gras, poteter, frukt og grønsaker blir betre utnytta over heile landet.​
 

9.​ Auke talet på bruk i drift, innføre ordningar som gjer det enklare å kome inn i 
landbruket, særleg for unge, og etablere lokale produsentmiljø og 
arbeidsfellesskap.​
 

10.​At bu- og driveplikta må skjerpast inn, slik at landbruksareal over heile landet 
er i bruk, og at landbruket bidreg til berekraftige lokalsamfunn.​
 

11.​Kutte fossile utslepp i jordbruket, mellom anna ved å subsidiere innkjøp av 
nullutsleppskøyretøy og styrkje Enova sine ordningar for primærnæringane.​
 

12.​Auke støtteordningar for tiltak som bidreg til jordas evne til fordrøying, 
karbonbinding og klimarobust matproduksjon.​
 

13.​Føre ein tilskots- og kvotepolitikk som opprettheld små og mellomstore bruk, 
ved å redusere mjølkekvotetaket og gjeninnføre toppavgrensingar for 
husdyrtilskot.​
 



14.​Auke tilskotet til små og mellomstore grøntprodusentar. Tilskot skal òg 
gjevast ved bruk av areal som ikkje er registrert som jordbruksareal.​
 

15.​Styrkje rådgjevingstenester for bønder som ønskjer å leggje om til 
regenerativt og/eller økologisk landbruk. Minst 20 prosent av 
jordbruksproduksjonen skal vere økologisk innan 2030.​
 

16.​Ha eit føre var-prinsipp for bruk av genmodifisering i matproduksjon. 
Regelverket må sikre at langsiktige konsekvensar for artar og økosystem blir 
dokumenterte før produksjonsmetodar og matvarer blir distribuerte, og at 
makt ikkje blir konsentrert til få aktørar.​
 

17.​Anerkjenne og styrkje landbrukssamvirket, som ein føresetnad for landbruk 
over heile landet, og oppretthalde dagens ordning med henteplikt og 
marknadsreguleringar.​
 

18.​Auke støtta til førebyggjande tiltak mot tap av dyr på beite og omstilling til 
buskapar som er robuste for utmarksbeite. Bønder som likevel ikkje kan nytte 
seg av beiterettar på grunn av rovdyr, må kompenserast.​
 

19.​Gjennomføre ei nasjonal, statsstøtta satsing på opparbeiding av 
vasningsanlegg og vassmagasin, for å sikre best mogleg tilgang til vatn for 
jordbruket og annan infrastruktur ved tørke – anlegg som òg kan fungere som 
vassreservoar ved store skogbrannar o.a. i framtida.​
  

3.9 FISKERI 
MDG vil: 

1.​ Gradvis og føreseieleg overføre ein betydeleg del av kvotene frå 
havfiskeflåten til kystfiskeflåten.​
 

2.​ Sikre rekruttering og sysselsetjing ved tildeling av kvoter, særleg rekruttering 
av unge.​
 

3.​ Sikre at kvotene i større grad enn i dag blir sette etter faglege råd, og i mindre 
grad etter politiske omsyn.​
 



4.​ Behalde deltakarlova, havressurslova og fiskesalslova, med strenge grenser 
for tal kvoter eit reiarlag kan eige.​
 

5.​ Forby botntråling.​
 

6.​ Arbeide internasjonalt mot overbeskatting av fisk og andre marine artar, og 
for ein økosystembasert havforvaltning.​
 

7.​ At kvotebytte internasjonalt må skje utan at ein overfører kvoter frå 
kystfiskeflåten til havfiskeflåten.​
 

8.​ Ikkje lukke grupper i fiskeria som er opne i dag.​
 

9.​ Over tid endre kvotesystemet slik at energieffektivitet og låge 
klimagassutslepp blir belønna, og stille strenge krav til klimaomstilling i 
fiskerinæringa.​
 

10.​Redusere spøkelsesfiske ved å lovfeste krav om sporbart eigarskap for alt 
fiskereiskap og stimulere til bruk og utvikling av biologisk nedbrytbare 
reiskapar.​
 

11.​ Følgje opp forslaga frå Kystfiskeutvalet om eiga lov og forvaltning for 
kystfisket i Finnmark.  

3.10 OPPDRETT OG HAVBRUK 
MDG vil: 

1.​ Gjennomføre ei omstilling av heile havbruksnæringa i retning av integrert, 
sirkulært havbruk med nullutslepp. Omfanget av oppdrettsindustrien skal 
tilpassast eit nivå som er forsvarleg med omsyn til miljø og dyrevelferd. 

2.​ Berre gje nye, tidsavgrensa konsesjonar til oppdrettsanlegg som oppfyller 
strenge krav til null lus, rømming og utslepp, oppsamling og utnytting av 
bioavfall, andre miljøomsyn og dødelegheit på under 5 prosent. Vekst på 
eksisterande anlegg må oppfylle dei same krava, og alle eksisterande anlegg 
skal ha dei same krava innan 2030. 



3.​ Bringje dyrevelferda i oppdrettsnæringa i samsvar med dyrevelferdslova, 
mellom anna ved å avvikle lusebehandling med reinsefisk og termisk avlusing, 
samt utvide krava til rapportering av sjukdommar. 

4.​ Innføre ein ny modell for skattlegging av havbruksnæringa for å fremje 
berekraftige løysingar. Innretningar kan vere at skattenivå blir differensiert 
basert på oppnåing av miljøkrav, eller ein kombinasjon av grunnrenteskatt og 
ei miljødifferensiert produksjonsavgift. 

5.​ Utvide grensene for nasjonale laksefjorder og avvikle all oppdrettsindustri i 
desse fjordane. 

6.​ Berre tillate landbaserte oppdrettsanlegg på allereie utbygde areal. 

7.​ Forby oppdrett av torsk i sjø til det kan dokumenterast fagleg at 
torskeoppdrett kan drivast heilt utan negativ påverknad på vill torsk. 

8.​ Byggje opp berekraftig fôrproduksjon i Noreg, med eit mål om at 50 prosent 
av fôret til norsk oppdrettsfisk skal kome frå norske ressursar innan 2035. 
Produksjonsomfanget i næringa må tilpassast dette målet. 

9.​ Innføre forbod mot å tømme kjemikaliar frå lusebehandling nær sårbare 
område. 

10.​Inkludere dødelegheit som faktor i trafikklyssystemet for regulering av 
produksjonstillatingar for fiskeoppdrett. 

3.11 SKOGBRUK 
MDG vil: 

1.​ Arbeide for eit skogbruk som utviklar ei lønnsam skognæring som tek vare på 
skogen som leveområde og økosystem, og som bidreg til auka 
naturmangfald.​
 

2.​ Verne minst ti prosent av produktiv skog innan 2030.​
 

3.​ Innføre forbod mot all flatehogst i ur- og naturskog, altså skog der det ikkje 
har vore flatehogd etter 1940, og gjere all hogst i denne typen skog 
søknadspliktig.​
 

4.​ Styrkje kartlegginga av artar, vegetasjonstypar og økosystem i norsk natur. 
Det skal stillast krav om at kartlegging av skog blir utført av biologisk og 
økologisk fagleg kompetent personell som ikkje har bindingar til næringar 



som har interesser i bruk av naturressursane.​
 

5.​ Styrkje og samordne støtteordningane for skogeigarar som ønskjer å gå over 
til meir skånsam og naturvennleg skogsdrift, og fjerne miljøskadelege 
subsidiar.​
 

6.​ Revidere skoglova med mål om at forskrifta på sjølvstendig grunnlag stiller 
alle nødvendige krav til miljøomsyn, samstundes som ho eksplisitt legg til 
rette for straffeforfølging ved grove brot.​
 

7.​ Auke konkurransekrafta for tre som byggjemateriale gjennom å sikre at større 
offentlege prosjekt blir bygde med høg andel trevirke.​
 

8.​ Krevje reguleringsplan for løyve til bygging av nye skogsbilvegar, med 
strenge vurderingar i forhold til friluftsliv, naturfare og biologisk mangfald.​
 

9.​ Forlenge levetida til tre gjennom å auke rotasjonstida i skogbruket, for å ta 
betre vare på biologisk mangfald og auke karbonlagring i skog.​
 

10.​Avvikle bruk av plantevernmiddel og gjødsling i skogsområde.​
 

11.​ Auke løyvingane til frivillig skogvern, og sikre eit høgt og føreseieleg 
støttenivå. 

 

4. DEMOKRATI FOR ALLE 
 

VISJON 2045​
 

 
I 2045 treng ein ikkje frykta å vera annleis, for samfunnet er like trygt for 
alle. Likestilling og moglegheit til å delta i samfunnet og eigen kvardag vert 
sikra uavhengig av funksjon og identitet. Deltaking i samfunnet skapar 
livskvalitet og byggjer tilhøyrsel og tillit, nedanfrå og opp. Alle slags folk har 
moglegheit til å bli leiarar eller politikarar, uavhengig av etnisitet, 
funksjonsvariasjon og økonomisk bakgrunn. Mangfaldet bidreg til at vi finn 
enda betre løysningar på utfordringane som dukkar opp. 



 
Det har blitt vanleg å engasjere seg i sine lokalsamfunn gjennom 
kvardagsdemokratiet: velforeningar, skular, frivilligheit, innbyggarinvolvering 
og andre former for grasrotinitiativ. Politisk og økonomisk makt og 
påverknad er spreidd i befolkninga. Fleire er medlem i ideelle og politiske 
organisasjonar og parti, og vegen til påverknad er kort. 16-åringar har 
stemmerett, unge opplever at deira engasjement betyr noko, og politikarar 
lyttar. Det norske demokratiet er eit levande folkestyre, og sikrar både 
rettsstaten og menneskerettane våre. 
 
Frie, uavhengige media fortset å sørga for ein opplyst offentleg debatt 
mellom menneske utan maskingenerert desinformasjon. Ansvarlege rammer 
for teknologi og kunstig intelligens gjer at desse blir brukt trygt og til det 
beste for menneske. Tilliten er stor, men ikkje naiv: openheit og ettersyn 
hindrar korrupsjon. Vi snakkar med kvarandre på tvers av politiske skilnader. 
Det er stort rom for usemje, men ikkje for hatprat. Vi bygger vidare på ein 
kultur der me er interesserte i å lytte til folk som er annleis enn oss sjølve. 
Alle har likestilt tilgang til arbeid og helsehjelp, og diskriminering og vald får 
prioritert oppfølging som gir konsekvensar. Vi tar betre vare på våre mange 
språk, livssyn og tradisjonar, som samar og minoritetar trygt kan vera stolte 
av og vise fram.  
 
Saman tar vi gode val, ikkje berre for oss sjølve, men også på vegner av dei 
som kjem etter oss, for naturen, og i solidaritet med medmenneska vi deler 
planeten med. 

 
 

 
 

TRYGGLEIK FRÅ DISKRIMINERING 

Samfunnet må aktivt motarbeida diskriminering mot utsette grupper både i 
lovverket, systema og i menneskas kvardag. Dessverre er det framleis slik at enkelte 
grupper har systematisk dårlegare moglegheiter og blir utsett for 
forskjellsbehandling, strukturell diskriminering og stigmatisering. Det skjer på grunn 
av mellom anna hudfarge, religion, alder, funksjonshindringar, seksuell orientering, 
samlivsform, kjønnsuttrykk og kjønnsidentitet. Dei Grøne jobbar for eit samfunn 
utan rasisme og diskriminering, og er derfor eit antirasistisk parti. Eit samfunn der 
flest mogleg lever trygge liv, utan frykt for å bevega seg eller ytra seg i det 
offentlege rom, er eit betre samfunn for alle.  
 



LIK RETT TIL Å DELTA 
Dei Grøne vil jobbe for full likestilling uavhengig av kropp og kognisjon. 
Funksjonsvarierte møter i dag hindre for å dra i ei gravferd eller på eit politisk møte, 
sjølv om ein får assistanse for å dra på legetime eller jobb. Dei som er gifte får ikkje 
alltid leve saman, og foreldrerolla blir det sjeldan tilrettelagt for. Omkring 90% av 
bygningar er ikkje rullestoltilgjengelege og menneske med usynlege 
funksjonsnedsetjingar får knapt tilrettelegging for å kunne delta i samfunnet. 
Sjølvbestemming og sjølvstendig deltaking er viktige prinsipp for frigjering av 
funksjonshindra. Dei Grøne vil sikre lik rett til brukarstyrt personleg assistanse (BPA) 
i heile landet, og sørgje for at hinder for deltaking raskt blir fjerna, spesielt innan 
arbeid, utdanning og politisk deltaking.  

 
EIN NY VÅR FOR DEMOKRATIET  
Dei Grøne vil styrkje lokaldemokratiet og sivilsamfunnet, og jobbe for demokratisk 
kontroll over infrastruktur og viktige tenester. Alle innbyggjarar skal ha reell 
moglegheit til å ta del i avgjerder som gjeld seg sjølve og sitt nærmiljø, òg dei 
gruppene som er svakt representerte i demokratiet. Forsøk på å svekke demokratiet 
i verda kan gi aukande mistillit og distanse mellom system og borgarar - begge 
vegar. Avgjerdsprosessar må vere transparente og tilgjengelege, og heile tida ha 
som mål å inkludere fleire. 
 
Rettsstaten og vern av menneskerettane er ein føresetnad for eit mangfaldig og 
jambyrdig samfunn med tryggleik og fridom for den enkelte. Vi har ingen garanti 
mot autoritære krefter i framtida, og må førebygge med sterke institusjonar og brei 
deltaking. Eit velfungerande demokrati er ferskvare. Sjølv om vi har eit sunt 
demokrati med høg tillit mellom folk, må vi til ei kvar tid fornye og forsterke det.  
 

FRIE MEDIER OG DIGITALE GRENSER 
I digitale offentlege rom, der algoritmane regjerer, blir enkeltmenneske og grupper 
lett isolerte frå meiningsmotstandarar og andre perspektiv. For å motvirke denne 
fragmenteringa må vi aktivt jobbe for å bygge gjensidig forståing for ulike verdisyn. 
Eit mangfald av frie, uavhengige media og ein opplyst offentleg debatt er 
avgjerande motkrefter mot ekkokammer og polarisering, og viktig for at fleire 
innbyggjarar skal orke og tore å vere politisk aktive. Dei Grøne vil jobbe for gode 
rammevilkår for redaktørstyrte og journalistiske media på tvers av plattformar og 
teknologiske distribusjonskanalar. Det er avgjerande å legge til rette for ein 
offentleg samtale som er både konstruktiv og tilgjengeleg for alle. 
 
Teknologi og digitalisering har skapt fantastiske moglegheiter til samspel på kryss og 
tvers av kloden, men det er òg ein informasjonsmarknad der sterke aktørar allereie 
har fått for mykje makt. Kunstig intelligens vil òg forrykke maktbalansen i samfunnet 



og auke utfordringar med falske nyhende og desinformasjon. Dei som ikkje klarar å 
halde seg oppdaterte eller ha god kjeldekritikk risikerer å hamne utanfor. Dei Grøne 
vil vere i forkant med regulering og bruke føre-var-prinsipp for å sikre ei sunn 
utvikling. 
 

LIKEVERDIGE SAMFUNN ER TRYGGARE 

Den grøne rørsla bygger vidare på fridomane kvinnerørsla og andre 
rettsforkjemparar har kjempa fram. Likestilling skal vere ein sterk verdi i vårt 
samfunn. Kvinner tener framleis systematisk dårlegare enn menn, og ein kjønnsdelt 
arbeidsmarknad gir underskot på menn i omsorgsyrke og oppvekstsektoren. 
Barselkvinner opplever utryggleik i ein sårbar og avgjerande fase for både dei sjølve 
og barnet, og mange menn får ikkje psykisk helsehjelp i tide. Dei av oss som bryt 
med samfunnets normer for kjønn og seksualitet har ikkje eit fullverdig og 
tilgjengeleg helsetilbod i dag. Vi fremjer normkritisk og feministisk politikk, som ser 
fleire typar usakleg forskjellsbehandling i samanheng.  
 
God integrering gir rom for å kunne halde sine røter levande, samtidig som ein 
tilpassar seg samfunnet ein blir ein del av. Det gir folk moglegheit til å ta ansvar for 
eigne liv, delta i lokalsamfunnet og bygge nettverk. Det gir òg viktige ressursar og 
impulsar til samfunnet, bidreg til å skape gode bumiljø, og hindrar radikalisering. 
Barn, som kjem åleine som flyktningar, må takast særskilt godt vare på og ha same 
rettar som andre barn i Noreg. Dei Grøne anerkjenner at god integrering krev 
tolmodig samarbeid mellom kommune, sivilsamfunn, skule og næringsliv. Slik vil vi 
sikre at alle slags menneske er frie til å leve trygge, mangfaldige og meiningsfulle liv. 
 

TRYGGLEIK FRÅ VALD OG OVERGREP 
Dei Grøne jobbar for eit tilstadeverande og operativt politi over heile landet, som 
held innbyggjarane trygge. Det er avgjerande å følgje opp og førebygge alvorlege 
lovbrot med store konsekvensar for dei som blir ramma, som vald og overgrep i 
nære relasjonar, gjengkriminalitet, menneskehandel og hatefulle ytringar og 
hatkriminalitet overfor minoritetar. Dei Grøne vil styrke krisesenter, overgreps- og 
valdtektsmottak, og bygge ut behandlingstilbodet for utsette og overgriparar. Alle 
som møter barn og menneske i utsette situasjonar skal ha med seg ein 
grunnleggjande kompetanse i å ta vare på valdsutsette og snu dei vonde sirklane 
dette kan setje i gang. 
 
ROM FOR Å PRAKTISERE TRADISJON OG SPRÅK 

Noreg har over lang tid undertrykt vårt urfolk samane og dei nasjonale minoritetane, 
kvener/norskfinnar, jødar, skogfinnar, romar og romanifolk/reisande. Samiske 
område er særleg sårbare for klimaendringar. Som både FNs klima- og naturpanel 
har understreka, er urfolks- og lokalkunnskap grunnleggjande i møte med 
klimaendringane. Fosen-saken viste korleis urfolks rettar framleis blir krenka, noko 



det er på høg tid at staten tar på alvor. Dei Grøne vil ta det naudsynte oppgjeret 
som Sanning- og forsoningskommisjonen etterspør. 
 
Likestilling mellom nynorsk og bokmål må realiserast, og norsk teiknspråk må bli ein 
naturleg del av samfunnet. Alternativ og supplerande kommunikasjon (ASK) må få 
offisiell status i språklova. Språkkompetansen i innvandrarmiljøa er ein ressurs for 
samfunnet vårt. Det er behov for betydelege tiltak for at brukarar av urfolks- og 
minoritetsspråka samisk, kvensk, romani og romanés skal kunne ta tilbake språket 
sitt. Sørsamisk og lulesamisk, samt samisk i kystområda, treng eit særskild løft. Dei 
Grøne vil la språkmangfaldet synast og høyrest, og utnytta moglegheitene det gir.  

 

4. VÅRE LØYSINGAR 

4.1 ANTIRASISME OG TRYGGLEIK FRÅ 
DISKRIMINERING 
Dei Grøne vil: 

1.​ Styrke arbeidet mot rasisme, antisemittisme, samansett diskriminering og 
annan kulturell, religiøs eller etnisk basert diskriminering i arbeidslivet, på 
bustadmarknaden og i skule, politi og helsevesen. 

2.​ Gjennomføra pilotprosjekt med stillingssøknader utan namn og kjønn på 
søkjar i statlege tilsetjingar. 

3.​ Innføre ei obligatorisk kvitteringsordning i politiet og tollvesenet for å 
avdekka og motvirka moglege fordomsfulle mønster og rasisme. 

4.​ Sørge for at kvart politidistrikt prioriterer etterforsking og påtale av hatefulle 
ytringar og hatkriminalitet, og tilføre politiet ressursar og kompetanse til å 
opprette spesialiserte hatkrimgrupper. 

5.​ Styrke rettstryggleiken og helseoppfølginga til personar utsett for 
menneskehandel, og gi desse rett til opphald i Noreg. 

6.​ Styrke arbeidet mot seksuell trakassering, og inkludere trakasseringssaker i 
ordninga for fri rettshjelp.   

7.​ Auke statsstøtta til organisasjonar og senter som jobbar mot hatkriminalitet, 
og formidlar viktige historiske angrep som 25. juni, 22. juli-senteret og 10. 
august-stiftinga. 

8.​ Ikkje gi statsstøtte til organisasjonar som fremjar rasistiske eller 
diskriminerande haldningar. 



9.​ Ikkje opne for tiggeforbod, sidan det er ein grunnleggjande rett å kunne be 
om hjelp, og lovfeste at arkitektur som er fiendtleg mot heimlause ikkje skal 
brukast. 

10.​Motvirke rasisme ved å styrke tilsyn og oppfølging på boligmarkedet, og gi 
heimel til sterkare sanksjonar mot diskriminering. 

 
4.2 TA BORT FUNKSJONSHINDER 
Dei Grøne vil: 

1.​ Gi alle likestilte liv uavhengig av funksjon ved å legge til rette for 
sjølvbestemming, sjølvstendig deltaking og moglegheita til å bidra i 
samfunnet og eigen kvardag. 

2.​ Opprette ein sanning- og forsoningskommisjon som skal granske historiske 
og noverande systematiske brot på menneskerettane til menneske med 
funksjonsnedsetjingar, og bidra til å gjenopprette deira tillit til det offentlege. 

3.​ Ta inn FN-konvensjonen om rettane til menneske med nedsett funksjonsevne 
(CRPD) i menneskerettslova, på same måte som FNs barnekonvensjon og 
FNs kvinnekonvensjon. 

4.​ Sikre at brukarstyrt personleg assistanse (BPA) tar vare på retten som alle har 
til å leve frie liv uavhengig av funksjonsevne. Vi vil vurdere behovet for å 
organisere BPA i ei eiga lov, og om ordninga bør vere statleg styrt for å sikre 
lik rett uavhengig av kvar ein bur. 

5.​ Lage retningslinjer for korleis det offentlege forklarar vurderingar av 
“uforholdsmessig byrde” i saker om universell utforming og tilrettelegging for 
deltaking, slik at diskrimineringsnemnda kan vurdere samhøvet. 

6.​ Sikre at folk med utviklingshemming eller andre kognitive 
funksjonsnedsetjingar får reell sjølvbestemming i eige liv, ved å utarbeide ei 
lov og eit system for beslutningsstøtte. Inntil dette er på plass må dagens 
verjemålsordning betrast. 

7.​ Stanse skjult institusjonalisering av personar med funksjonsnedsetjing og 
lovfeste at ingen unge skal bu på aldersinstitusjonar mot sin vilje. 

8.​ Sikre umiddelbar hjelp når kritiske hjelpemiddel sviktar, som hjelpemiddel til 
rørsle- eller kommunikasjon, samt rett til rask reparasjon og eit forsvarleg 
lånehjelpemiddel innan eit døgn så langt det er mogleg. 

9.​ Lage ein plan for å gjere offentlege bygningar tilgjengelege for menneske 
med mobilitetshjelpemiddel, syns- og høyrsle-hjelpemiddel, sensorisk 



sensitivitet og andre funksjonsnedsetjingar som utmatting. Offentlege 
tenester som ikkje kan gjerast tilgjengelege, må flyttast til eigna bygg. 

10.​Gjennomgå plan- og bygningslova for å utbetre reglar for universell 
utforming som underbygger moglegheita for å delta og bu sjølvstendig.  

11.​ Utvide og betre potten til aktivitetshjelpemiddel for alle over 26 år, slik at 
vaksne kan søke løpande gjennom heile året. 

12.​Sikre menneske som har funksjonsnedsetjingar reell og sjølvstendig 
medverking i arbeid med NOU-er og andre prosessar som påverkar deira 
levekår.  

13.​Innføre ordninga European Disability Card i Noreg i samarbeid med EU-land 
og gjere det mogleg for tilrettelagt parkering (såkalla HC-kort) til fleire utan å 
måtte oppgi kva adresser ein skal besøke.  

14.​Gjere kollektivløysingar tilgjengelege for funksjonsvarierte. Dersom det av 
tungtvegande grunnar ikkje er mogleg med sjølvstendig kollektivreise, bør 
utvida rett til tilpassa elbil, parkeringstillating og TT-kort givast.  

15.​Tilpasse sykkelveier til raske elektriske mobilitetshjelpemiddel, og gjere 
naturopplevingar tilgjengelege på måtar som er skånsame for naturen.  

16.​Innføre ein lovfesta plikt for alle kommunar å tilby ledsagerbevis, samt sørge 
for at arrangement og kulturtilbod som mottar offentleg støtte skal tillate 
gratis tilgang for følge.  

17.​Gjennomføre pilotprosjekt med servicehund til personar med usynlege eller 
ikkje-fysiske funksjonsnedsetjingar. 

18.​Greia ut øyremerka statleg finansiering av fritidskontakt-tilbodet hjå 
kommunane, med formål om å sikre alle god tilgang til fritidsaktivitetar.​
 

4.3 LIKESTILLING OG SJØLVBESTEMMING  
Dei Grøne vil: 

1.​ Jobbe for at alle får lik løn for likt arbeid uavhengig av kjønn, i samarbeid med 
partane i arbeidslivet. 

2.​ Arbeide aktivt med å kjempe mot stereotypiar og fordommar i arbeidslivet, 
og fremje mangfaldig rekruttering gjennom mentorordningar, kjønnspoeng 
eller kvotering, der det er naudsynt for å sikre like moglegheiter. 



3.​ Opne opp for at medforelder kan ta omsorgspermisjon dei seks første vekene 
etter fødsel. 

4.​ Innføre likestilt foreldreskap i ny barnelov, og foreslå tiltak for å styrke 
medforelders omsorgsrettar og stimulere til ei meir balansert fordeling av 
omsorgsansvaret.  

5.​ Instruere NAV til å praktisere bidragsreglar kjønnsnøytralt i samsvar med 
hovudregel i lova, og legge avtaler og dom til grunn for utrekning av bidrag. 

6.​ Sikre auka satsing og forsking på kvinnehelse, og auke kompetansen om og 
tilrettelegging for menstruasjon og overgangsalder. 

7.​ Sikre ein samanhengande svangerskaps-, fødsels- og barsels- og 
adopsjonsomsorg, med finansiering som sikrar kvalitet og tid til omsorg.  

8.​ Erstatte dagens abortnemnd med eit rådgivande og støttande organ som eit 
frivillig tilbud retta mot kvinner og foreldre som vurderer å avbryte 
svangerskapet. 

9.​ Greia ut å grunnlovsfeste sjølvbestemming i reproduktive spørsmål. 

10.​Sette i gang prøveprosjekt med sjølvbestemmingssenter. Senteret skal gi 
støtte til gravide og deira partnarar, gjennom balansert informasjon om abort 
og fosterdiagnostikk og støtte til gravide som vil gjennomføre krevjande 
svangerskap. Senteret skal vegleia helsepersonell om 
sjølvbestemmingsstøtte til utsette og marginaliserte gravide. 

11.​ Forby tvangsterilisering og tvangsabort og erstatte tvungne avgrensingar på 
seksualitet og reproduktiv helse med beslutningsstøtte for menneske med 
kognitive funksjonsnedsetjingar eller alvorleg psykisk sjukdom. 

12.​Gi gratis prevensjon og graviditetstestar til alle under 20 år. 

13.​Gå gjennom sexkjøpslova og hallikparagrafen, for å styrke vernet mot 
utnytting og tvang, og betre sexarbeidaranes rettar og tryggleik. Vi vil gjere 
det enkelt og trygt å kome seg ut av ufrivillig prostitusjon.​
 

4.4 SKEIVES RETTAR OG KJØNNSMANGFALD 
Dei Grøne vil: 

1.​ Styrke undervisninga om seksualitet, grensesetting og etikk i vidaregåande 
skular, samt relevante profesjonsutdanningar. 



2.​ Sikre tilsette i helse- og sosialtenestene og politiet betre kompetanse om 
kjønns-, relasjons- og seksualitetsmangfald. Vi vil tydeleggjere retten til vern 
mot diskriminering på grunn av aseksualitet, normbrytande seksualitet, og 
normbrytande relasjonar som er lovlege og mellom samtykkande vaksne. 

3.​ La helsetilstand og åtferdsmønster vere avgjerande for i kva grad ein kan bli 
blodgjevar, ikkje kjønn eller seksuell orientering.  

4.​ Innføre ein tredje juridisk kjønnskategori. 

5.​ Opprette ei erstatningsordning for dei som har blitt tvinga til sterilisering på 
bakgrunn av utviklingshemming, psykisk helsebehandling, som føresetnad for 
å endre juridisk kjønn eller på bakgrunn av andre minoritetsidentitetar.  

6.​ At helsestasjonen for kjønn og seksualitet i Oslo kommune får status som 
nasjonalt sexologisk kunnskapssenter og tverrfagleg behandlingsinstitusjon 
for personar som bryt kjønns-, seksualitets- og relasjonsnormar. 

7.​ Ikkje utføre kjønnsnormerande kirurgi på interkjønnbarn utan at det er akutt 
medisinsk nødvendig, og utsetje behandling til barnet sjølv kan fatte 
avgjerder om eiga helse. 

8.​ Sikre at transpersonar og ikkje-binære får god tilgang til naudsynt helsehjelp, 
hjelpemiddel og eit velfungerande behandlingstilbod, med vekt på 
pasientanes sjølvopplevde behov. Dette inkluderer å vurdere fleire enn ei 
nasjonal behandlingseining. 

9.​ Sikre oppdatert og respektfull helsehjelp til transpersonar, samt tilgang på 
hjelpemiddel, og auke kompetansen om transhelse hjå helsepersonell.  

10.​Ta sterk avstand frå hatretorikk og diskriminerande politiske kampanjar retta 
mot transpersonar, både internasjonalt og i Noreg, og aktivt motarbeide 
forsøk på å undergrave transpersonars rettar og tryggleik gjennom auka 
kompetanse, bevisstgjering og tydelegare vern mot diskriminering. 

11.​ Finansiere meir forsking om kjønnsinkongruens og transhelse, og fremje tett 
dialog mellom behandlingsinstitusjonane og dei ulike brukarorganisasjonane. 

12.​Gjennomgå tidlegare behandlingsprosessar til transpersonar som ønskjer det. 

13.​Sikre eit desentralisert helsetilbod for transpersoner i heile Noreg, og jobbe 
for å avvikle Rikshospitalets monopol på kjønnsbekreftande behandling. 

14.​Sikre at alle nye skulebygg og offentlege institusjonar skal ha tilgjengelege 
kjønnsnøytrale toalett- og garderobemoglegheiter.  



15.​Arbeide for at lovforbod mot normbrytande seksualitet, legning, 
kjønnsuttrykk, eller mot sex mellom menneske av same kjønn blir fjerna over 
heile verda. 

4.5 VERN MOT VALD OG OVERGREP 
Dei Grøne vil: 

1.​ Styrke og innføre målretta tiltak for å kjempe mot vald mot kvinner og vald i 
nære relasjonar.  

2.​ Sikre at alle som jobbar med barn får grunnleggjande kompetanse om vald og 
traumeforståing, og veit kvar dei kan varsle og søke råd om dei mistenker vald 
eller overgrep. 

3.​ Innføre samtykkelov, slik at seksuell omgang utan samtykke blir definert som 
valdtekt.  

4.​ Styrke statens barnehus, krisesenter og tilbod til ofre for vald i nære 
relasjonar i alle deler av landet, gjennom betre rammevilkår og samarbeid. 

5.​ Gi alle barn under 18 år utsett for vald og/eller overgrep tilgang til barnehusa. 
Sikre at barnehusa har gode nok rammer til å oppfylle barnas rettar og 
oppfølgingsbehov. 

6.​ Stille strengare krav til politiattest for personar som skal jobbe med barn, og 
inkludere fleire valdslovbrot som i dag ikkje gir merknad på 
barneomsorgsattesten. 

7.​ Bygge ut hjelpe- og behandlingstilbodet til både valdsutsette, valdsutøvarar 
og overgriparar, herunder tilbodet til unge overgriparar, så ein har tilgang på 
hjelp uansett kva kommune ein bur i. 

8.​ Gjenreise rusavhengiges tillit til å rapportere vald og overgrep i rusmiljøet, 
gjennom ein nasjonal kampanje i politiet og ved å sikre tilgang til eigna 
krisesentertilbod og hjelp til personar i aktiv rus. 

9.​ Auka innsatsen mot trakassering, vald og overgrep mot personar med nedsett 
funksjon, gjere det enklare å melde frå og styrke oppfølginga. Jobbe for at 
krisesenter blir universelt utforma og får auka kompetanse på 
funksjonshindringar. 

10.​Sørge for at helse- og sosialtenestene har kompetanse og kapasitet til å 
ivareta alle overgrepsutsette, med fokus på sårbare minoritetar som 
funksjonshemma, rusavhengige, sexarbeidarar, papirlause eller nykomne 
asylsøkjarar.  



11.​ Iverksette informasjons- og haldningskampanjar både i skulen og retta mot 
befolkninga for å førebygge valdtekter og annan vald mot kvinner. 

12.​Auka fokus på at bevismateriale frå overgrepsofre blir sikra utan opphald, på 
en tryggande og skånsam måte. Der det er langt til overgrepsmottak, skal 
legevakt ha naudsynt utstyr og kompetanse for å sikre bevis. 

13.​Prioritere ressursar i politiet til auka bruk av valdsalarm og omvendt 
valdsalarm for å styrke rettstryggleiken og tryggleiken til ofre for vald. 

14.​Jobbe for ei lovendring der ilegging av kontaktforbod blir omdefinert frå å 
vere ei straff til eit førebyggjande tryggingstiltak. 

15.​Styrke politiets arbeid mot vald i nære relasjonar og etablere fleire 
RISK-spesialeiningar (risikoanalyse og kriminalitetsførebygging av vald i nære 
relasjonar). Målet er at RISK er eit landsdekkande program innan 2026.  

16.​Styrke kunnskapsgrunnlaget om koplinga mellom vald og overgrep mot dyr, 
og vald og overgrep mot barn og i nære relasjonar, og sikre at barnevernet 
blir varsla når omsorgspersonar blir dømde for vald mot dyr. 

17.​Revidere valdserstatningslova med formål om å styrke ordninga og rettane til 
valdsutsette.​
 

4.6 DEMOKRATI 
Dei Grøne vil: 

1.​ Gjennomføre pilotprosjekt med folkepanel, som består av eit tilfeldig og  
representativt utval av befolkninga, som sit i kortare periodar enn folkevalde 
for å ta stilling i breie problemstillingar. 

2.​ Gjere sakspapir og stemmegjeving frå både Stortinget, kommunestyre og 
fylkesting meir oversiktleg for innbyggjarar, mellom anna gjennom felles 
digitale løysingar som òg er tilgjengelege i maskinlesbart format.  

3.​ Opprette eit ope tilgjengeleg lobbyregister for Stortinget. 

4.​ Senke stemmerettsalderen til 16 år. 

5.​ Innføre ein nasjonal forslagsrett der borgarar kan få ei sak handsama på 
Stortinget med eit tilstrekkeleg tal på underskrifter. 

6.​ Styrke dei kommunale- og fylkeskommunale barne- og ungdomsråda, råda 
for funksjonshemma og råda for eldre. 



7.​ Skjerpe karanteneloven med opp til to års karantene og lengre saksforbod 
mot statsrådar, statssekretærar, politiske rådgjevarar og toppbyråkratar som 
går over i stillingar der dei skal påverke styresmaktene i saker dei sjølve har 
jobba med.  

8.​ Ikkje innføre heildigitale val, men vidareføre praksisen med papirbaserte 
stortings- og lokalval av tryggings- og personvernomsyn. 

9.​ Gjere informasjon om Stortingets arbeid tilgjengeleg som TV-kanal med 
tilrettelegging for blinde og døve. 

10.​Sikre lik og føreseieleg honorering av folkevalde i kommunar og fylke 
gjennom at ordninga blir administrert på statleg nivå, og slik at ingen kan få 
meir enn statsministeren i totale honorar. 

11.​ Sikre at kandidatar til stortingsvalet må oppgi gåver/verdiar dei mottar på lik 
linje med partia.  

12.​Sikre eit levande og medlemsbasert partidemokrati ved at berre norske 
statsborgarar kan donere pengar til parti, at partia får mva-fritak og at delar 
av den statlege partifinanseringa blir basert på medlemstal i partia. 

13.​Sikre at offentligheitslova blir følgt i større grad enn i dag, mellom anna 
utrede nye sanksjonar for grove brot på lova, og utrede å styrke 
meirinnsynsbestemminga. 

14.​Sikre at alle som utøver samfunnsoppgåver på vegne av det offentlege, eller 
som mottar mykje støtte, blir omfatta av offentligheitslova, forvaltningslova 
og arkivlova. 

15.​Sikre innsynsrett i algoritmar og system med kunstig intelligens når desse blir 
brukt i offentlege organ. 

16.​Styrke den digitale vernebuinga og avgrense sårbarheiter ved å reversere 
vedtak om storskala overvaking og lagring av data om befolkninga utan 
konkret mistanke hos politiet og etterretningstenesta.​
  

4.7 DIGITALISERING OG KUNSTIG INTELLIGENS 
Dei Grøne vil:​
 

DIGITALE RETTAR 

1.​ Gi innbyggjarane ein enklare kvardag og betre kontakt med det offentlege 
gjennom gradvis og smidig utvikling av digitale tenester tett på dei som 



kjenner behovet, og unngå gigantiske IT-prosjekt som ikkje leverer det som er 
lova. 

2.​ At svindelforsøk på nett og over telefon skal kjempast mot med strengare 
lovgjeving og ansvarleggjering av selskapa som formidlar svindelforsøk. 

3.​ Gjennomføre ein digital lovvask for å sikre teknologinøytrale forskrifter og 
regelverk som ikkje står i vegen for betre tenester og deling av offentlege 
data. 

4.​ Auke investeringane i utdanning og etterutdanning innan teknologifag, med 
mål om at fleire kjem i arbeid og arbeidsmarknadens behov blir møtt. 

5.​ Lovverk og straffereaksjonar må tilpassast digital og teknologisk utvikling, 
både framsteg og tilbakesteg, slik som å sikre betre tiltak og straff mot 
doxing, svindel og digitale overgrep. 

6.​ Styrke privatlivets fred og personvernet til norske innbyggjarar gjennom å 
styrke retten til å gløymast, retten til å reservere seg frå datainnsamling og å 
forby automatisk bruk av ansiktsgjenkjenning i det offentlege rommet og i 
butikklokale.  

7.​ Styrke tryggleiken, privatlivets fred og personvernet til norske innbyggjarar 
ved å sikre at ende-til-ende-kryptert kommunikasjon og datalagring er og blir 
verande lovleg. Bakdører for styresmaktene i slike tenester vil medføre risiko 
for misbruk av kriminelle og framande makter. Tilbydarar av slik kryptering skal 
ikkje kunne påleggast å lage bakdører. 

8.​ At kommunikasjon med offentlege instansar er universelt utforma for 
borgarar med ulike digitale moglegheiter og at det skal vere mogleg å nytte 
alternativ til digitale løysingar.  

9.​ Auke den digitale kompetansen og sikre tydelege ansvarslinjer i offentleg 
forvaltning på område der digitaliseringsbehovet er stort, som helse, 
utdanning og justis. 

10.​Gjere programvare utvikla av eller på vegner av det offentlege tilgjengeleg 
under frie lisensar og sikre at det offentlege legg til rette for bruk av fri 
programvare, open kjeldekode, opne filformat og standardar i si verksemd der 
det er hensiktsmessig. 

11.​ Gjere alle offentlege data fritt tilgjengelege i strukturert format, så lenge det 
ikkje går utover personvern eller rikets tryggleik. 

12.​Stille krav til openheit om korleis algoritmar som tar avgjerder som gjeld den 
enkelte fungerer, for både offentlege og private verksemder. Algoritmar må 



kunne etterprøvast for å sikre rettferdig og lovmessig bruk. ​
  

SOSIALE MEDIA OG AVHENGIGHEITSSKAPANDE TEKNOLOGI 

13.​Pålegge sosiale media å ha ein ansvarleg redaktør for visning av innhald, 
utforming av algoritmar og marknadsføring på det sosiale mediet, og 
bøtelegging ved vedvarande og hyppige brot på norsk lov på plattforma.  

14.​Stimulere til samarbeid mellom bransje, offentlege styresmakter og 
forskingsmiljø for å utvikle tilgjengelege og samfunnsbyggande sosiale 
medier, og samarbeide med allmennkringkastingsselskap i Norden og Europa 
for å sikre meir redaktørstyrt journalistikk i nordisk og europeisk offentlegheit. 

15.​Styrke finansiering av tilsyn slik at ingen kan sleppe unna med brot på norske 
forbrukar- og personvernslover. 

16.​Tydeleg merke brukarar og innhald som ikkje er laga av menneske, eller 
finansiert av kommersielle og statlege aktørar på sosiale media. 

17.​Setje ei aldersgrense for sosiale media der personopplysningar blir lagra og 
blir delt til 15 år, men gå imot tiltak som gjer det umogleg å vere anonym på 
internett. 

18.​Regulere avhengigheitsskapande og overvakingsbasert teknologi strengt, i 
takt og dialog med EUs arbeid med dette. 

19.​Greie ut verkemiddel for sikring av like konkurransevilkår og jobbe for at alle 
medie- og teknologiselskap som tener pengar i Noreg, eller på brukardata 
generert av norske brukarar, betaler skatt av fortenesta i Noreg. 

KUNSTIG INTELLIGENS 

20.​Kategorisere kunstig intelligens etter risiko, og regulere bruk deretter, i tråd 
med EUs AI ACT. Tilsyn med dette bør samlast i eitt tilsynsorgan med 
overordna ansvar, så ansvaret ikkje blir fragmentert mellom fleire organ. 

21.​Bidra til ei positiv utvikling og meir demokratisk tilgang til kunstig intelligens 
gjennom å lage norsk offentleg infrastruktur for kunstig intelligens og 
europeisk samarbeid a la CERN. 

22.​Sikre at opphavspersonar framleis har eigarskap til sine åndsverk og kan 
avgrense og bli kompensert for bruk av sine åndsverk til trening av kunstig 
intelligens. 

23.​Samarbeide internasjonalt om å førebyggje alvorlege truslar mot 
menneskeætta ved kunstig intelligens. 



24.​Styrke forskinga på kunstig intelligens, inkludert dei etiske sidene og 
konsekvensane ved autonom kunstig intelligens og forklarbarhet. ​
 

4.8 MEDIER OG OFFENTLEGHEIT 
Dei Grøne vil: 

1.​ Krevje tydeleg merking av reklame for å unngå at det kan forvekslast med 
redaksjonelt innhald. 

2.​ Etablere eit ope og løpande oppdatert aksjeeigarregister med gratis tilgang 
for pressa og ålmenta, og krevje at alle reelle eigarar med meir enn 10 prosent 
innflyting får plikt til registrering. 

3.​ Innføre ei effektiv lovpålagt regulering av sosiale medier i Noreg, for å 
motvirke hatprat, radikalisering og bevisst spreiing av desinformasjon frå 
framande makter. Arbeide for å styrke reguleringa av sosiale media på tvers 
av EU/EØS-området, med fokus på å kvele hatprat og antidemokratisk 
manipulasjon basert på løgn. 

4.​ Ta vare på det nordiske språkfellesskapet og legge til rette for fellesnordisk 
samfunnsdebatt. 

5.​ Gi redaktørstyrte media gode og føreseielege rammevilkår, inkludert NRK 
som allmennkringkastar med eit bredt samfunnsoppdrag. 

6.​ Pålegge alle riksdekkjande kommersielle fjernsynskanalar å legge til rette for 
program for personar med funksjonsnedsetjingar gjennom teksting, 
teiknspråktolking, synstolking, lydtekst eller andre teknikkar. 

7.​ Sikre eit sterkt kjeldevern for redaktørstyrte media. 

8.​ Styrke vernet av varslarar slik at det blir enklare å avsløre skadelege forhold 
utan å bli straffa eller utsett for andre negative sanksjonar. 

9.​ Gjere Noreg til ei internasjonal trygg hamn for gravande journalistar, kjelder 
og varslarar. 

10.​Auka pressestøtta årleg i takt med inflasjon- og prisvekst, og vurdere å auke 
den ytterlegare. Dette for å sikre rom for grundig og fritt journalistisk arbeid 
som er mindre avhengig av både annonsørar og klikk-innhald. 

11.​ Styrke biblioteka som arena for frilynt diskusjon og samfunnsdebatt, samt 
bibliotekas kompetanse i å undervise i kjeldekritikk og mediekompetanse 
retta mot ungdom. 



12.​Sørge for at data frå offentlege databasar er gratis tilgjengeleg for ålmenta. 

13.​Lovfeste merking av KI-genererte bilde i reklame, forby retusjert reklame og 
jobbe for strengare marknadsføringsreglar som tryggjar barn og unge mot 
målretta reklame i sosiale media. 

 

4.9 RETTSSTAT, MENNESKERETTAR OG POLITI 
Dei Grøne vil: 

1.​ Grunnlovsfeste påtalemaktas sjølvstende og uavhengig utnemning av 
dommarar. Vi vil gjennomgå sårbarheiter i rettsstaten og redusere desse. 

2.​ Forsvare ytringsfridomen og retten til å ytre seg om politiske, religiøse og 
andre system. 

3.​ Melde Noreg inn i individklageordningane under FNs barnekonvensjon, FNs 
konvensjon for økonomiske, sosiale og kulturelle rettar og FNs konvensjon 
om rettane til menneske med nedsett funksjonsevne. 

4.​ Organisere og finansiere domstolane på ein måte som tar vare på 
rettstryggleik og  effektivitet. Det inneber mellom anna å sikre opptak av lyd 
og bilde. 

5.​ Styrke og utvide ordninga med fri rettshjelp til fleire felt og auke støtta til 
organisasjonar som gir fri rettshjelp. 

6.​ Auke salærsatsane for straffesaker og fri rettshjelp i tråd med salærrådets 
forslag. 

7.​ Støtte ordningar med midlertidig opphald for menneskerettsforsvararar som 
er under sterkt press, for å gi dei moglegheit til å arbeide utan å risikere å bli 
angripne.  

8.​ Styrke retten til informasjon og innsyn etter openheitslova, offentleglova og 
miljøinformasjonslova.  

9.​ Arbeide for eit politi som møter befolkningas behov for respons og 
oppfølging. 

10.​Gå mot generell væpning av politiet. 

11.​ Sikre at regelverk og praksis for bruk av politiarrest ivaretar dei 
menneskerettslege krava knytt til isolasjon og til å framstillast for fengsling 
innan 48 timar etter pågriping. 



12.​Endre satsane for forenkla førelegg ved trafikkmisferd, så dei blir ein 
prosentdel av månadsløna. 

13.​Styrke politiets og tollvesenets internasjonale samarbeid for å kjempe mot 
organisert og grensekryssande kriminalitet, inkludert menneskehandel, og 
styrke høvet til å stille mistenkte for krigsbrotsverk for retten. 

14.​Styrke arbeidet for å avdekke og reagere på miljøkriminalitet ved å intensivere 
tilsyn, kontroll, handheving og sanksjonering, samt auke strafferammene og 
bøtenivåa for auka allmennpreventiv effekt.  

15.​Prioritere og utvikle alternative straffereaksjonar til fengselsstraff, herunder 
utvide bruken av samfunnsstraff og elektronisk fotlenke, samt mekling, 
gjenopprettande rett og bruk av konfliktråd i straffesaker. 

16.​Gjennomføre ein menneskerettsleg lovvask for å sikre at lover, forskrifter og 
regelverk følgjer opp internasjonale forpliktingar, menneskerettane, 
konvensjonar og EØS-rett. 

17.​Gi ofre og etterlatte etter alvorlege lovbrot betre informasjon rundt 
prøvelauslatingar og høve til å få større avstand til den som har permisjon. Vi 
vil opne for at permisjonar og prøvelauslatingar kan gjennomførast andre 
stader enn i heimkommunen. 

18.​Staten må levere ei fullgod løysing for digital identifisering (som BankID) til 
dei i Noreg som ikkje får i dag. 

19.​Redusere strafferammer ved brot på innreiseforbodet i utlendingslova og lova 
må ikkje brukast som grunnlag for fengsling av barn. 

  

4.10 KRIMINALOMSORG 

Dei Grøne vil:  

1.​ Løyve fleire midlar til kriminalomsorga for å betre soningstilbodet, redusere 
bruken av isolasjon til eit absolutt minimum, og sikre at menneskerettar og 
behov for aktivitet, helsehjelp, oppfølging og sosial kontakt blir oppfylt. 

2.​ Sikre eit samhandlingsløft mellom offentlege, private og frivillige aktørar for 
betre tilbakeføring og meir heilskapleg planlegging før, under og etter soning. 

3.​ Betre helseoppfølginga under soning og utvide moglegheita til soning i 
behandlingsinstitusjon. 

4.​ Styrke friomsorgen og sikre gode rammevilkår for straff i samfunnet. 



5.​ Sikre eit tverrfagleg rehabiliteringsarbeid og satse meir på rehabiliterande 
tiltak for straffedømte som er rusavhengige eller dømde for gjentakande vald 
eller overgrep. 

6.​ Satse på arbeids- og utdanningsretta tiltak, som å gi innsette 
kompetansegjevande opplæring i arbeidsdrifta, tilgang til å ta høgare 
utdanning, og praksisordningar i arbeidslivet for innsette. 

7.​ Sørge for at tidligare innsette får tilgang til ein fast kontaktperson i det 
offentlege i ein periode etter lauslating, og auke støtta til frivillige 
organisasjonars oppfølging av tidlegare innsette gjennom sosiale- og 
arbeidsretta tiltak. 

8.​ Opprette og oppgradere eigna soningsfasiliteter der kvinner og utsette 
kjønnsminoritetar kan sone trygt. 

9.​ Legge betre til rette for straffedømde med kognitive funksjonsnedsetjingar, 
utviklingshemming eller nevrodivergens, og auke kompetansen på dette blant 
tilsette i barnevern, fengsel og kriminalomsorg. 

10.​Sikre at straffegjennomføringa betre tar vare på innsettes vern mot 
umenneskeleg eller nedverdigande behandling og retten til nødvendig 
helsehjelp. 

11.​ Sikre fengslas arbeid med psykisk helsevern tilstrekkeleg med ressursar til at 
all bruk av tvang blir gjort på ein respektfull, kompetent og omsynsfull måte til 
det beste for pasientar som har behov for å bli tatt vare på. 

 

4.11 URFOLK OG NASJONALE MINORITETAR 
Dei Grøne vil: 

1.​ Gjere samanes nasjonaldag til offisiell fridag i Noreg. 

2.​ Styrke og lovfeste konsultasjonsordninga mellom Staten og Sametinget, og 
gi Sametinget forslagsrett i Stortinget.  

3.​ Innføre prosedyrar for å gi føreseielegheit i økonomiske spørsmål for 
Sametinget og andre samiske budsjettområde. 

4.​ At regjeringa årleg skal rapportere til Stortinget om oppfølginga av Sannings- 
og forsoningskommisjonens rapport. 

5.​ Etablere eit nasjonalt kompetansesenter om fornorskingspolitikk og urett, 
med ansvar for forsking, dokumentasjon, formidling og forsoningsarbeid.  



6.​ Styrke opplæringa i og vidareformidlinga av duodji, joik, matsystem, 
tradisjonell kunnskap, samisk verdsforståing og åndeligheit, samt mangfald 
innan kyrkjeliv. 

7.​ Greie ut eit permanent rådgjevande organ for regjeringa i saker som gjeld 
nasjonale minoritetar, herunder formar for medbestemming. 

8.​ Styrke skogfinske, samiske og kvenske/norskfinske kulturinstitusjonar, 
kulturorganisasjonar og kunstnar- og kulturmiljø, samt støtteordningane for 
driftstilskot og prosjekttilskot til nasjonale minoritetar. 

9.​ Jobbe for at det blir utvikla undervisningsmateriell til skule og barnehage som 
kan brukast for å gi opplæring om kvensk historie, kultur og rolle i Noreg. 

10.​Styrke forsking og formidling om urfolk og nasjonale minoritetars historie, 
språk og kultur i skular, på universitet, museum, arkiv og kulturinstitusjonar. 

11.​ Gi kvenske/norskfinske og skogfinske kulturminne eit lovfesta vern på linje 
med samiske kulturminne og etablere Norsk Skogfinsk Museum/Norjan 
metsäsuomalaismuseo som eit nasjonalt kultur- og kunnskapssenter. 

12.​At namnelova blir endra med omsyn til krav om talet på slektsledd, slik at 
skogfinnar og kvener/norskfinnar ikkje blir hindra i å ta tilbake etternamn som 
har blitt fornorska. 

13.​Gi reindrifta stabile økonomiske rammevilkår og samtidig sikre god 
dyrevelferd og forvaltning av beiteområde.  

14.​Lovfeste sjøsamanes rett til å hauste dei marine ressursane basert på Noregs 
folkerettslege plikter overfor samane som urfolk. 

15.​Styrke arbeidet for å trygge og bevare urfolks og andre minoritetars rettar 
internasjonalt, og sikre oppreisning og unnskyldningar for urett gjort mot 
urfolk og minoritetar, slik som for eksempel rom- og romanifolk. 

16.​Prioritere arbeid i skule og andre miljø for å motvirke antisemittisme og 
antisiganisme. Det skal vere trygt å vere jøde, kven/norskfinne, skogfinne, 
rom, romanifolk/tater og same i Noreg. 

17.​Bidra til at det norske romfolkets kultur blir tatt vare på og vidareført, og 
støtte arbeid som set søkelys på romanifolkets og romenes historie og kultur i 
Noreg, inkludert språka romani og romanés.​
 

4.12 SPRÅK 
Dei Grøne vil: 



1.​ Grunnlovsfeste jamstillinga mellom bokmål og nynorsk. 

2.​ Sikre minoritetars rett til eige språk og kulturell utfalding.  

3.​ Sikre likeverdige tenester og rettstryggleik for minoritetsspråklege 
innbyggjarar i tråd med tolkelova, mellom anna ved å styrke budsjetta til 
nødvendige tolketenester, og vurdere om tolk skal bli ein beskytta tittel. 

4.​ Utvide satsinga på klart språk, til all offentleg informasjon er forståeleg. 

5.​ Styrke sørsamisk og lulesamisk, og jobbe for at pite-, ume- og skoltesamisk 
på sikt kan inkluderast av minoritetsspråkpakta. Samt setje i verk nasjonale 
satsingar for å synliggjere og fremje kvensk, romani og romanés. 

6.​ Styrke det grenseoverskridande samarbeidet om språk, språkutdanning, 
læremiddelproduksjon og språkrevitalisering i Norden. 

7.​ Støtte språk- og kultursenter, språkkurs for vaksne, og etablere 
støtteordningar for omsetjing av litteratur, film og digitale verktøy til urfolks- 
og minoritetsspråk, og frå urfolksspråk til norsk. 

8.​ Utvide tolketenesta slik at teiknspråktolk kan brukast til å delta likestilt i 
kvardagen. Vaktordning for teiknspråktolkar kan ikkje basere seg på 
frivilligheit. 

9.​ Styrke arenaer for døvekultur, følgje opp plikter etter språklova om teiknspråk 
og sikre døve, deira familiar og nære sin rett til teiknspråkopplæring.  

10.​Styrke bruken av nynorsk i offentleg kommunikasjon for å gjere den reelt 
likestilt med bokmål. 

11.​ Sørge for at alternativ og supplerande kommunikasjon (ASK) blir innlemma i 
språklova, og sikre ASK-språklege og deira familiars rett til språkopplæring. 

12.​Handheve og styrke elevanes språklege rettar, og sikre at både digitale og 
fysiske læremiddel skal gjerast tilgjengelege parallelt på begge målformer. 

13.​Jobbe for at studentar går ut av lærarutdanningane med kompetanse til å 
undervise i og på nynorsk, og at lærarar har tilgang på etter- og 
vidareutdanning som styrkjer deira kompetanse i nynorsk. 

14.​Støtte universitets- og høgskulesektoren i utvikling av norsk fagterminologi 
for å hindre domenetap til engelsk, og sikre retten til å skrive avhandlingar på 
norsk. 

15.​Styrke rettane til tospråkleg fagopplæring, morsmålsopplæring og særskilt 
norskopplæring og sørge for at skulane har ressursar til å følgje opp. 



16.​Jobbe for at kvensk språk blir løfta opp eit nivå i EU si ordning for 
minoritetsspråk og får sterkare vern. 

 

5. LIVSKRAFTIGE LOKALSAMFUNN 
​
VISJON 2045 
 

 

I 2045 bur vi i venlege, frodige og oppfinnsame byar, bygder og nabolag. Uansett 
kvar i landet vi bur, opplever vi å ha gode tenester nær heimen. Det blir skapt meir 
og skjer stadig noko spennande i lokalsamfunn med kvar sin særprega 
stadsidentitet. 

Kortare avstandar, menneskevennleg stadsutvikling og arbeidstid har gjort at fleire 
kan engasjere seg i det skapande kvardagsdemokratiet: I velforeiningar, skular, 
organisasjonar og sivilsamfunn. Vi møtest på biblioteket, på fellesverkstaden og i 
parken, vi nyt og deltek i lokalt kulturliv. Her får vi høyre til, i alt vårt mangfald. Den 
daglege deltakinga byggjer tilhøyrsle og tillit, nedanfrå og opp. Vi torer å vere til 
bry for kvarandre. Vi er opne og rause overfor nykomarar, og tek dei imot for å bli 
aktive samfunnsborgarar. 

Framtidas byar, bygder og nabolag er meir sjølvhjelpne. Kommunane har låg terskel 
for å teste nye løysingar, slik at lokalt engasjement og kunnskap kjem fellesskapen 
til gode. Endringane vi skaper saman får kraft når vi tydeleg ser korleis lokale 
initiativ òg bidreg til å løyse dei store utfordringane i verda. 

Sirkulærøkonomien gjer at folk kan delta, skape og påverke meir, utan at det går ut 
over det lokale eller globale livsgrunnlaget. Bygdene og byane våre har vorte 
grønare og meir fargerike, med mindre ureining og avfall på avvege. Menneske i alle 
aldrar legg viktige premissar for stadsutviklinga, og vi vier meir merksemd til dei 
nære fellesskapa: dalen, bygda, øya – nabolaget vårt. 

 

 

  
 



GODE NABOLAG I BYER OG BYGDER 

Vi jobbar for levande og mangfaldige lokalsamfunn. Nabolaget og dei nære 
fellesskapa er avgjerande for dei sosiale liva våre, men har i liten grad vore gjenstand 
for politikk. Ved å prioritere sjølve nabolaget som grunnlag for stadsutvikling, vil vi 
byggje tilhøyrsle, frigjere tid og redusere arealbruk. 

Befolkninga i heile landet skal ha tilgang på gode velferdstenester, 
kollektivtransport, gode bustader, grøne jobbar og naudsynt infrastruktur. Busetjing 
i heile landet er viktig for verdiskaping, naturforvalting og identitet, så vel som 
beredskap og tryggleik, og vil spele ei nøkkelrolle i den grøne økonomien. Vi er 
avhengige av heile landet i det grøne skiftet. Den globale omstillinga må skje nær 
folk, der vi bur, møtest og arbeider. Ved å gje kommunane meir fridom og 
sjølvråderett, vil vi skape venlege, frodige og oppfinnsame lokalsamfunn. 

Byane må i større grad få bestemme over si eiga utvikling og prioritere å skape gode 
og sosiale byrom, men vi ønskjer å løfte arbeidet deira med betre nasjonal 
koordinering og oppfølging. Statlege styresmakter skal ha høg terskel for å leggje 
avgrensingar på kommunar som ønskjer å gjennomføre tiltak for betre 
trafikktryggleik, meir menneskevennlege byrom eller mindre biltrafikk. 

STERKARE LOKALT SJØVLSTYRE 

For å sikre demokratisk engasjement, er det viktig at avgjerdene blir tekne på nivået 
som er nærast mogleg dei det gjeld. Dei Grøne er kritiske til dei stadig aukande krava 
til kommunane og kritiske til at nye oppgåver blir lovpålagde. Dei Grøne er mot 
tvangssamanslåing av fylke og kommunar, men anerkjenner at det er krevjande for 
små kommunar å møte alle dei gjeldande lovkrava. Det bør difor opnast for 
oppgåvedifferensiering mellom kommunar, slik at lokaldemokratiet i større grad kan 
avgjere korleis velferdstenestene skal organiserast. Dei Grøne er òg positive til 
interkommunale løysingar, og vil ta vare på og styrkje moglegheitene for slikt 
samarbeid. 

Samtidig som Dei Grøne vil at kommunane skal ha myndigheit til å bestemme meir 
over korleis dei organiserer eigne tenester, har dei i dag eit for stort ansvar innan 
arealpolitikken. Mange stader blir innbyggjarane sin nærnatur bygd ned i eit 
uakseptabelt tempo og omfang, og altfor ofte går kortsiktige, økonomiske interesser 
føre verdifull natur. Det trengst ein meir heilskapleg arealpolitikk som ser større 
område i samanheng. Slik vil vi unngå at kommunar konkurrerer om å leggje til rette 
for verksemd som går ut over store naturverdiar. I praksis betyr dette at 
kommunestyra får mindre makt til å bryte retten folk har til nærnatur, livskraftige 
økosystem og samanhengande natur. Statsforvaltaren si motsegnsrett og rolle som 
tilsynsstyresmakt må òg styrkjast for å ta vare på meir natur. 



Dei Grøne er tøffe forkjemparar for naturen og klok samfunnsutvikling i heile landet. 
Plan- og bygningslova er til for å brukast, slik at vi sikrar estetikk, trivsel og berekraft, 
og ikkje let hastverk og kortsiktig økonomi overstyre viktige verdiar. 

EIN BETRE KOMMUNEØKONOMI 
Det er eit mål for Dei Grøne å flytte offentleg pengebruk frå sentralforvaltinga til dei 
kommunale tenestene folk brukar i kvardagen. Difor meiner Dei Grøne at 
kommuneøkonomien må styrkjast vesentleg gjennom auka rammefinansiering, og at 
delar av midlane som blir brukte på statlege tilskotsordningar med fordel kan førast 
over til kommuneramma. I dag blir nye initiativ i kommunane altfor ofte finansierte 
med prosjektmidlar som fell bort etter kort tid. Dei Grøne meiner dette gir 
kortsiktige satsingar som i hovudsak favoriserer større kommunar med kompetanse 
og kapasitet til å søkje midlar. Dei Grøne vil difor heller gje kommunane økonomiske 
føresetnader for å utvikle eigeninitierte prosjekt som møter lokale behov over tid. 

ET SIVILSAMFUNN SOM KNYT FOLK SAMAN  
Frivilligheita og sivilsamfunnet fører folk saman og skaper betre kvardagar. Frivillige 
og ideelle organisasjonar er dessutan ein viktig del av demokratiet, velferdstilbodet 
og beredskapen i vid forstand. Difor må det finnast romslege og føreseielege 
støtteordningar der driftsstøtte og høg føreseielegheit er normalen, og 
prosjektstøtte unntaket. 
 
Dei Grøne vil jobbe for at fleire har tid, overskot og moglegheit til å engasjere seg 
frivillig. Det er viktig å sikre gode arbeidsvilkår for dei frivillige organisasjonane, og 
samstundes sikre uavhengigheita deira. 
 
Blant mange viktige fellesskap og kulturberarar i sivilsamfunnet finn vi òg trus- og 
livssynssamfunn. Dei Grøne vil at både truande og ikkje-truande skal få leve i 
samsvar med si overtyding. Trusfridomen står side om side med eit sterkt vern av 
ytringsfridomen, som er viktig både for kritikk og forsvar av ulike livssyn. Alle, 
uansett livssyn, bør sikrast moglegheit til livsfasemarkeringar i høvelege lokale, og 
støtte og eksistensielle samtalar i livskriser. 
 

NÆRNATUR OG RØRSLE GJER LIVET RIKARE  
Naturen gir menneska høve til ro og ettertanke, men òg spektakulære opplevingar. 
Gjennom friluftsliv blir nærleik til naturen og forståing for at vi må ta vare på den 
fremja. Dei Grøne vil ta vare på og styrkje tilgangen til natur og omsynsfullt friluftsliv 
som er ein viktig del av norsk kultur. Utvikling av friluftslivstilbod er òg verdifullt for 
stadtilhøyrsle og reiseliv. Allemannsretten må sikrast, og friluftslivet bør vere lett 



tilgjengeleg for heile folket. Grøn friluftspolitikk skal ta vare på naturmangfaldet slik 
at det kan gje naturopplevingar og glede til dagens og framtidige generasjonar. 

Fysisk aktivitet får mange også glede av gjennom idrett, som er ein av dei aller 
viktigaste arenaene våre for inkludering av barn og unge. Også for vaksne tilbyr 
idrettslaga viktige dugnadsfellesskap, der mange gjer ein stor innsats med å halda 
anlegg og lokalsamfunn i gang. Både organisert og uorganisert idrett bidreg til eit 
rikare samfunn. Dei Grøne ønskjer at nye idrettsanlegg i hovudsak skal byggjast der 
det finst få av dei, og der det er fleire levekårsutfordringar. Inkluderande 
breiddeidrett der kostnadsnivået blir halden nede, slik at alle kan delta, er viktig 
førebygging. 

KULTURLIV SOM ENGASJERER OG BERIKAR 
 
KULTURLIV  SOM ENGASJERER OG BERIKAR  
Landets innbyggjarar treng tilgang til eit rikt kulturliv, uansett kvar dei bur. Forbruket 
av ting skal ned, forbruket av opplevingar skal opp. Dei Grøne sin kulturpolitikk skal 
stimulera skaparkraft og engasjement i heile breidda av det norske kulturlivet. 
 
Skapande og utøvande kunstnarar og kulturarbeidarar skal få tillit, fridom og ansvar 
innanfor føreseielege rammer. MDG vil støtta eit mangfaldig kulturliv som inspirerer 
til berekraftige val blant kulturaktørar, innbyggjarar og i samfunnet elles. 
 
Politikarar skal halda ein armlengdes avstand til kunstfaglege vurderingar, men sikra 
trygge rammer med finansierings-, utdannings- og arbeidsmoglegheiter både i 
byane og i distrikta. Kunstnarar og kulturarbeidarar skal få fridom og ressursar til å 
skapa og formidla kunst som engasjerer, til å utvikla møteplassar og ytringsrom som 
opplevast som trygge og inkluderande for alle. 
 
MDG vil leggja til rette for at kulturfeltet kan spela ei nøkkelrolle i klimapolitikken. 
Noreg må ta ei leiande rolle i å fremja kulturbaserte klimaløysingar, både nasjonalt 
og internasjonalt. MDG vil at kulturfeltet skal inkluderast i alle strategiar for å nå 
klimamåla. 

 
5. VÅRE LØYSINGAR 

5.1 LOKALT SJØLVSTYRE 

Dei Grøne vil:  



1.​ Styrkje kommunane sitt økonomiske og politiske handlingsrom gjennom å 
auka rammefinansieringa. 

2.​ Gi kommunane større råderett på samferdselsfeltet til å kunne prioritere og 
leggje til rette for mjuke trafikantar, og kutte klimagassutslepp. 

3.​ Gi kommunane rom for å prøve ut nye og innovative måtar å organisere 
tenestene til barn og unge på som fremjar inkludering og hindrar utanforskap. 

4.​ Etablere eit juridisk rammeverk for korleis folkepanel kan bli ein del av dei 
demokratiske prosessane i kommunane. 

5.​ Greie ut eit system for oppgåvedifferensiering mellom kommunar. Dette 
inneber at kommunar kan få ulikt ansvar basert på sine føresetnader.  

6.​ Gi insentiv til frivillige kommunesamanslåingar, men ikkje ta i bruk tvang som 
verkemiddel i ein ny kommunereform.  

7.​ Vere kritisk til å lovpåleggje kommunane nye oppgåver i den komande 
stortingsperioden. 

8.​ Gi kommunar moglegheit til å innføre lokal turistskatt. 

9.​ Behalde kommunane sin tilgang til å krevje inn eigedomsskatt, og opne for 
differensierte satsar på primær- og sekundærbustader. 

10.​Styrke forsøksprosjektordninga der kommunane får fridom frå lov- og 
forskriftskrav. Eventuelle forsøk kan ikkje stride med menneskerettane og 
krav til helse, miljø og tryggleik.  

11.​ Statlege samferdselsstyresmakter må ta omsyn til byutviklingsbehov i bruk av 
innvendingar, og fleire statlege og fylkeskommunale vegar bør overførast til 
kommunane i dei større byområda.  

5.2 VENLEGE, FRODIGE OG OPPFINNSAME BYAR 

Dei Grøne vil:  

1.​ Leggje “10-minutts-byen” til grunn for all byutvikling. Målet er at alle som bur i 
byar skal kunne ta seg fram til fots, med mobilitetshjelpemiddel eller på sykkel 
til det dei treng, slik at vi får meir tid, mindre ressursbruk og utslepp, levande 
nabolag med lokalhandel og kulturtilbod, og sterkare sosiale nettverk. 

2.​ At staten skal vere ein aktiv pådrivar for berekraftig by- og stadsutvikling, 
særleg der staten eig bygg, eigedommar og infrastruktur. 



3.​ Innføre ei nærnatur-lov og stimulere til nye grøne område, omprioritering av 
areal og prioritering av grøntområde framfor veg og parkering. 

4.​ Auke statens bidrag til områdesatsingar i byområde med særlege 
levekårsutfordringar. 

5.​ Styrkje den plan- og arkitekturfaglege kompetansen i kommunane og i den 
lokale involveringa i stadsutvikling, og gjenopprette riksarkitekten som ei 
nasjonal styresmakt med ansvar for å støtte opp om kvalitet og berekraft i 
by- og stadsutvikling. 

6.​ Auke investeringane i klimatilpassing for å sikre område utsette for flaum og 
ras, og gjere etablerte byområde klima- og natursmarte.Private eigedoms- og 
næringsaktørar må bidra til slike investeringar. 

7.​ Gjere det attraktivt å gjenbruke eksisterande bygg, byggje nytt med 
evigheitsperspektiv og medverke til biologisk mangfald i byane. 

8.​ Gjeninnføre forbod mot bygging av nye kjøpesenter utanfor bysentrum, og 
seie nei til utviding av eksisterande senter.  

9.​ Sikre at utbygging som blir finansiert og bestilt av staten, fylke eller 
kommunar, er forbildeprosjekt for god stadsutvikling, arkitektur og gode 
møteplassar. 

10.​Jobbe for at Noreg skal bli leiande i Europa på urbant landbruk, ved at det blir 
ein integrert del av by- og stadsutvikling. 

11.​ Innrette rammevilkåra slik at byggebransjen i større grad baserer seg på å 
renovere og energieffektivisere bygga vi har, og auke gjenbruk og 
resirkulering av bygningsdelar og materialar i byggeprosjekt. 

12.​Etablere ein digital medverknadsplattform der innbyggjarar blir inviterte til å 
definere viktige natur- og landskapsområde i nærmiljøet sitt. 

13.​Innføre nasjonale arkitekturstandardar med krav om klimavennlege bygg, 
sirkulære løysingar og estetisk kvalitet i alle offentlege byggeprosjekt. 

5.3 LEVANDE, GRØNE DISTRIKT 
Dei Grøne vil: 

1.​ Vidareutvikle bygdemiljøpakker og bygdevekstavtalar for å styrkje 
tettstadsutviklinga i distriktskommunar. 



2.​ Føre ein næringspolitikk som stimulerer til ein desentralisert næringsstruktur 
med natur- og klimavenleg verdiskaping basert på lokalt ressursgrunnlag, 
tradisjonar og kompetansemiljø. 

3.​ Aktivt jobbe for at fleire statlege arbeidsplassar blir lagde utanfor Oslo.  

4.​ Styrke regionsamarbeid for offentlege tenester som helse, utdanning og 
transport, der det kan bidra til betre oppgåveløysing.  

5.​ Sikre god, rask og rimeleg tilgang til internett via breiband eller mobilnett 
over heile landet. 

6.​ Sikre eit godt og forutsigbart luftambulansetilbod i heile landet.  

7.​ Verne om kortbanenettet som eit nødvendig kollektivtilbod i distrikta. 

8.​ Arbeide for tilstadeverande politi i heile landet, med forsvarleg responstid og 
tilstrekkeleg kapasitet, også til å drive godt førebyggingsarbeid.  

9.​ Sikre tilbod om lærar- og sjukepleiarutdanning i heile landet gjennom å styrke 
finansieringa til desentraliserte utdanningstilbod med geografisk spreiing.  

10.​Gjere fleire offentlege servicetilbod tilgjengeleg som ambulerande tenester. 

11.​ I større grad legge aktiv mobilitet til grunn for stadutvikling slik at fleire kan 
komme seg til fots eller med sykkel til det dei treng, for å få meir tid, mindre 
ressursbruk og utslepp, levande nabolag med lokalhandel og kulturtilbod og 
sterkare sosiale nettverk. 

5.4 FRIDOM FRÅ OVERFORBRUKET 

Dei Grøne vil:  

1.​ Forby reklame for fossil energi og fossile produkt, herunder fossildrivne bilar, 
cruise- og fossile flyreiser.​
 

2.​ Stille krav i stadutvikling og annan forvaltning til fysisk og sosial infrastruktur 
for deling, ombruk og resirkulering og støtte kommunar i utvikling av 
attraktive reparasjons- og resirkuleringspunkt.​
 

3.​ Legge til rette for fleire dele-, utleie- og utlånsordningar som dagens 
bildeleringer, bibliotek og BUA.​
 

4.​ Gjere det billigare å ta gode miljøval i kvardagen, gjennom ein skatte- og 
avgiftspolitikk som løner det å dele, låne, reparere og kjøpe brukt framfor å 



eige og kjøpe nytt.​
 

5.​ Fjerne meirverdiavgifta på reparasjon, gjenbruk, kollektivtransport og 
kulturopplevingar.​
 

6.​ Sikre at forbrukarar har like gode rettar ved bruk av leige- og leasingtenester, 
som ved kjøp av nye varer.​
 

7.​ Lovfeste ”retten til å reparere” ved kjøp av alle produkt, ved å stille krav om at 
forbrukar enkelt skal få informasjon om i kva grad det let seg reparere og 
tilgang på nødvendige delar.​
 

8.​ Regulere reklame i det offentlege rom strengare, stramme inn høvet til 
oppsøkjande reklame, og forby reklame som stimulerer til særleg 
miljøbelastande verksemd.​
 

9.​ Stille strengare minstekrav til levetid for at varer skal kunne seljast og 
marknadsførast i Noreg, og styrke reklamasjonsretten i forbrukarkjøpslova. 
Reklamasjonstid for elektriske artiklar som kvitevarer og fjernsyn må hevast til 
10 år.​
 

10.​Kjempe mot «fast fashion» ved å innføre avgift på klede med kort levetid, 
etablere levetidsmerking på klesplagg, og greie ut ein kastelov for å redusere 
svinn i klesindustrien. 

 

5.5 INTEGRERING OG INKLUDERING 

Dei Grøne vil:  

1.​ Tilby heilskaplege integreringstenester i lokalsamfunna, som inkluderer 
språkopplæring, arbeidsmarknadstiltak, mentorprogram, lønstilskot, 
møteplassar og kulturell vegleiing i samarbeid med næringsliv og frivilligheit.​
 

2.​ Sikre at alle barn som oppheld seg i Noreg får gå på skule, har rett og tilgang 
til å praktisere sitt morsmål og å kjenne historia si og kulturen sin. 

3.​ Sørge for at barn fødde i Noreg av papirlause får statsborgarskap ved 
fødselen. 

4.​ Gi barn på asylmottak rett til plass i ordinær barnehage.  

5.​ Gjere opplæringa i norsk språk for asylsøkjarar og innvandrarar meir praktisk 
for å bidra til raskare integrering. 



6.​ Oppheve ordninga med at einslege mindreårige asylsøkjarar mellom 16 og 18 
år berre får midlertidig opphald. Som eit minimum må desse og unge 
papirlause få fullført vidaregåande opplæring som er begynt på i Noreg. 

7.​ Sikre vidare utvikling av nynorskspråklege læremiddel og læringsressursar for 
vaksne innvandrarar, og yrkesretta språkopplæring som helsenorsk. 

8.​ Kartlegge kompetansen til folk som kjem til Noreg for å kunne tilby 
arbeidsretta opplæring eller jobb så tidleg som mogleg og gjere det enklare å 
få godkjent utdanning frå utlandet. 

9.​ Legge til rette for eit meir omfattande samarbeid og erfaringsutveksling på 
tvers av kommunar i integreringsarbeidet. ​
 

10.​Gi staten større moglegheit til å fastsetje busettingsplassar i kommunar i 
periodar der flyktningar må vente over 3 månader for å busetjast i kommunar. 

11.​ Skjerpe krava til tilsynsstyresmakter som statsforvaltaren for betre å ta vare 
på av tilsynsoppgåver overfor kommunar som buset flyktningar. Tilsynet skal 
også inkludere grunnskulane for vaksne.​
  

5.6 SIVILSAMFUNN OG FRIVILLIGHEIT 

Dei Grøne vil:  

1.​ Vere pådrivar for gode og føreseielege vilkår for det frivillige arbeidet og 
sivilsamfunnet. Tilskota bør justerast i tråd med løns- og prisvekst, 
fortrinnsvis vere fleirårige, og ha stabile tildelingskriterie der endringar blir 
varsla i god tid. 

2.​ Satse meir på frivilligheit og samarbeid mellom det offentlege og 
sivilsamfunnet for å supplere og styrke kulturtilbod og meir heilskaplege 
omsorgs- og velferdstenester.  

3.​ Sikre at alle kommunar har gode rammer for å koordinere sivilsamfunnet lokalt 
slik at gode krefter kan møtast og skape gode kvardagar for alle. 

4.​ Styrke frivilligsentralane og legge til rette for opne møteplassar i alle 
lokalsamfunn. 

5.​ Innføre ein regelstyrt MVA-kompensasjon for frivillige organisasjonar som 
også inkluderer investeringar. 



6.​ Gjennomføre ei evaluering av søknadshandsaminga i dei statlege tilskota til 
frivillige organisasjonar for å redusere ressursbruken for søkjar og 
søknadshandamar. 

7.​ Auke skattefrådraget for gåver til frivillige organisasjonar.  

8.​ Forenkle lover, reglar og rapporteringskrav som gjeld frivilligheita.  

9.​ Endre lovgivinga slik at det blir enklare for ideelle stiftingar å drive 
inntektsbringande verksemd. 

​
5.7 KUNST OG KULTUR 

Dei Grøne vil:  

1.​ Stille offentlege lokale til disposisjon for kulturlivet som atelier, 
utstillingslokale, verkstader, utsalsstader, øvingsrom, konsertlokale, lydstudio 
og liknande. 

2.​ Behalde eit desentralisert og gratis bibliotektilbod. Folkebiblioteka skal 
styrkjast som lokal møteplass, og arena for mangfaldig kulturformidling, 
læring, deleordningar og utlån av kulturprodukt.  

3.​ Styrke kulturskoletilbodet med mål om å sikre fagleg nivå, breidde, og reell 
tilgang for alle.  

4.​ Gi regelmessige og gode tilbod om kulturopplevingar for både unge og eldre, 
mellom anna ved å styrke Den kulturelle skulesekken og Den kulturelle 
spaserstokken/rullatoren, og innføre Den kulturelle beremeisa nasjonalt. 

5.​ Vidareutvilke gode og føreseielege tilskotsordningar for kunstnarar. 

6.​ Styrke norsk produksjon, formidling og eksport av musikk, film, litteratur, 
teater, dans, spel og andre kulturuttrykk. 

7.​ Sikre kulturtilbod i lokalsamfunna der folk bur og legge til rette for fleire 
kortreiste kulturopplevingar. 

8.​ Stille krav i tilskotsordningar der det er relevant om miljøvennlege 
transportformer, materialflytanalyse, avfallshandsaming. Ordningane skal løne 
fleirbruk, rehabilitering av bygg og reparasjon og deling av utstyr. 

9.​ Revidere og styrke ordninga med utstillingsvederlag og -honorar, slik at 
kunstinstitusjonar gir kunstnarar riktig kompensasjon for arbeidet med 
utstillingar og dei reelle produksjonskostnadene. 



10.​Stille krav om at offentleg støtta kulturinstitusjonar skal operere i tråd med 
tariffavtalar og standardkontraktar som sikrar rimeleg løn for arbeidet til 
skapande og utøvande kunstnarar, inkludert frilansarar.  

11.​ Sikre rettane til opphavspersonar i møte med KI, nye bruksmønstre og 
digitale plattformar for kultur, m.a. gjennom europeiske reguleringar, bruk av 
avtalelisens og kollektive vederlag. 

12.​Jobbe for brukarsentrerte modellar for vederlag frå strømming av musikk, 
film, spel og litteratur, slik at mest mogleg av det brukarar av strøymetenester 
betaler, går til dei som har laga innhaldet den enkelte brukar faktisk strøymer. 

13.​Jobbe for å sikre kulturskaparar rimeleg vederlag frå plateselskap, forlag, 
produsentar, distributørar, strøymetenester, samt ved konsertar og andre 
framføringar. 

14.​Behalde Fond for utøvande kunstnarar (FFUK) eller ei tilsvarande 
fondsordning for musikarar og den frie scenekunsten. 

15.​Styrke dei sosiale rettane til kunstnarar og frilansarar i NAV. 
 

5.8 KULTURARV 

Dei Grøne vil: 

1.​ Jobbe for god samordning av forvaltninga av materiell og immateriell 
kulturarv. 

2.​  Styrke Kulturdirektoratets ressursar til oppfølging av Noregs pliktar gjennom 
UNESCOs konvensjon om vern av den immaterielle kulturarven. 

3.​ Innføre ei kompensasjonsordning for meirkostnadar knytt til restaurering av 
freda bygningar i privat eige og pålagt arkeologisk arbeid med kulturminne. 

4.​ Satse på nye bruksområde for tradisjonelt handverk og materialkunnskap 
gjennom eit samarbeid mellom staten og næringslivet.  

5.​ Gi handverksfaga større plass i grunnskulen, og tradisjonshandverk i 
vidaregåande opplæring. 

6.​ Prioritere kulturminneforsking på klimatilpassa bygnings- og fartøyvern, 
klimapåverknad på kulturminne, minoritetars og urfolks kulturarv. 

7.​ Stimulere til auka mangfald og representativitet i forvaltninga av kulturarv, og 
sikre høyringsretten til museum og arkiv som dokumenterer nasjonale 
minoritetars historie. 



8.​ Bevare truga immaterielle uttrykk, som tradisjonell song, dans og handverk 
gjennom stipend for utøvarar og målretta støtte til formidlingsinstitusjonar 
og kompetansesenter. 

9.​ Iverksette ein nasjonal opptrappingsplan for å ta att vedlikehaldsetterslepet 
og rehabilitere museumsbygg.​
 

10.​Sikre ei jamnare fordeling av nasjonale kulturmiddel, slik at viktige 
kulturinstitusjonar som forvaltar nasjonale kunst- og kulturverdiar utanfor 
Oslo får tilstrekkelege midlar til drift og vedlikehald. 

11.​ Kartlegge og ivareta verneverdige landskap, gjennom medverknad og 
samarbeid, og sterk vektlegging av kulturminnefaglege råd. 

12.​Etablere fartøy- og bygningsvernsenter i alle fylke for kursing av båt- og 
huseigarar, opplæring av handverkarar og samarbeid med frivilligheita. 

13.​Styrke arbeidet med å digitalisere museas samlingar under frie lisensar. 

14.​Ta grep for å motvirke spekulativt forfall av verneverdige bygningar, anten 
eigaren er offentleg eller privat. 

15.​Arbeide for at nasjonalt og regionalt viktige krigsminne skal inkluderast i 
kulturminnelova. 

16.​Ta vare på NRK som arkiv- og formidlingsinstitusjon og utvikle eit system for 
årleg registrering og publisering av verk som fell i det fri når vernetida går ut. 

17.​Gi dei frivillige kulturvernorganisasjonane føreseielege rammer og faste 
årlege søkbare driftsmiddel. 

 

5.9 RELIGION OG LIVSSYN 

Dei Grøne vil:  

1.​ Sikre eit livssynsope samfunn, anerkjenne truas betydning i mange 
menneskes liv, og likebehandle alle trus- og livssynssamfunn. 

2.​ Sikre vern mot diskriminering på bakgrunn av religion, livssynstilhøyrsle og 
kulturell tilhøyrsle, og retten til religionsutfalding. 

3.​ Jobbe for stabile rammevilkår for trussamfunn.  



4.​ Vidareutvikle livssyns- og samtaletenester på offentlege institusjonar slik at 
tilbodet speiler behovet i befolkninga, og at eldre og sjuke i institusjonar kan 
få sjelesørgjarar frå den trus- eller livssynsretninga dei måtte ønske. 

5.​ Reetablere ei særleg støtteordning for musikk- og kulturpraksis i trus- og 
livssynssamfunn etter modell av Kulturrådets støtteordning for kyrkjemusikk.  

6.​ Vidareføre statleg tilskot til drift av KAs nasjonale kyrkjebyggdatabase og 
finansiere utviding av denne til å omfatte alle trus- og livssynssamfunnsbygg 
og gravplassar.  

7.​ Legge til rette for etablering av fleire livssynsfleksible seremonirom.  

8.​ Gjennomføre bevaringsstrategien for kyrkjebygg, slik at kulturhistorisk 
verdifulle kyrkjer blir bevarte og haldne tilgjengelege for befolkninga. 

9.​ Sikre økonomisk støtte til organisasjonar som arbeider for å styrke likestilling 
og rettane til kvinner og skeive innanfor trus- og livssynssamfunn, og støtte 
inkluderande barne- og ungdomsarbeid. 

 

5.10 FRILUFTSLIV, IDRETT OG FYSISK AKTIVITET 

Dei Grøne vil: 

1.​ Jobbe for at den norske friluftstradisjonen basert på eit enkelt og 
naturvennleg friluftsliv blir vidareført og styrka, mellom anna ved å 
grunnlovsfeste allemannsretten og innføre ei nærnaturlov.  

2.​ Legge til rette for eigenorganisert aktivitet og eit mangfald av rimelege 
idretts- og fritidstilbod for barn og unge.  

3.​ Auke støtta til fritidsklubbar, og idrettsklubbar som legg til rette for at barn 
kan delta uansett funksjonsnivå og bakgrunn 

4.​ Støtte dele- og utlånsordningar for hjelpemiddel, frilufts-, kultur-, aktivitets- 
og idrettsutstyr. 

5.​ Stramme inn regelverk og praksis med å tillate motorferdsel i norsk natur, og 
ikkje tillate fornøyingskøyring med motoriserte køyretøy, inkludert 
snøscooter, utanfor veg og sti.  

6.​ Verne skjergarden mot overdriven motorisering og utarbeide eit betre 
regelverk for fartsgrenser og motorstorleikar. 

7.​ Auke bevillinga til Den naturlege skulesekken for å styrke barn og unges 
kunnskap om natur og friluftsliv. 



8.​ Styrke det drukningsførebyggjande arbeidet, mellom anna gjennom å sikre 
betre symje- og livredningsundervisning, god tilgang på symjehallar, og å 
innføre ein praktisk del i opplæringa til båtførarprøven. 

9.​ Vidareføre og utvide tilskotsordninga til fjerning av ulovlege hindringar i 
strandsona. 

10.​Prioritere investeringar i anlegg for breiddeidrett og ta vare på eksisterande 
anlegg framfor å bygge nytt. Nye anlegg bør prioriterast i område som 
manglar eller har underkapasitet på idrettsanlegg. 

11.​ Behalde einerettsmodellen for pengespel, og sørge for at meir av 
idrettsmidlane frå Norsk Tipping går til breiddeidrett og til lokale klubbar.  

12.​Tette hol i dagens einerettsmodell, som reklame for pengespel sendt frå 
utlandet og tilleggskjøp i dataspel, som “skins” og “lootboxes”. 

13.​Støtte forbund for e-sport, og stimulere til representasjon og utvikling på lik 
linje med annan konkurransesport. 

14.​Sikre universell utforming av idrettsanlegg, og støtte systematisk 
inkluderingsarbeid i idretten så flest mogleg kan delta, uavhengig av økonomi 
og funksjonsvariasjon. 

15.​Sørge for at idretten er miljøvenleg gjennom å fase ut gummigranulat på 
kunstgrasanlegg, handheve fluor-forbodet i skismørjing, og støtte alternativ. 

 
6. MOBILITET I HEILE LANDET 
 
VISJON 2045 

I 2045 er kvardagsreiser og anna transport trygg og god for miljøet. Folk og 
varer vert frakta frå A til B utan utslepp og unødvendig øydelegging av 
natur. Om du bur i by eller bygd, eller er på ferie i Noreg, er det enkelt å reise 
miljøvennleg. Fordi vi har satsa på kompakt og naturvenleg stedsutvikling, er 
landet kopla saman gjennom eit smidig og effektivt transportsystem. 
Bussen, banen og toget er blitt eit naturleg førsteval. Få saknar tida da vi 
brukte skattepengar til å utvide flyplassar og motorvegar.  

Ti-minutters-byen er på plass, med kort veg til skule, arbeid og fritid. Det 
frigjer tid i kvardagen og plass i nærmiljøet. Med eit godt mobilitetstilbod, 
sykkel og bildeling, treng ikkje folk i og rundt dei største byane å kjøpe bil. 



Deletenester gjer det mogleg for alle familier, uavhengig av inntekt, å kome 
seg på helgetur og hytteferie.  

På bygda samlast gode krefter i trivelege bygdesentrum. I dei delane av 
Noreg der det fortsatt er behov for privatbilar, er det elbil som gjeld. Overalt 
er det lett å lade. Fylkesvegane, som tidlegare var farlege å køyre, er no så 
godt vedlikehaldne at folk alltid kjem trygt fram til jobb, skule og 
fritidsaktivitetar.  

Å kunne reise og bevege seg fritt er eit samfunnsgode, og grøn politikk har 
gjort dette meir tilgjengeleg for alle. Løysingane vi har utvikla er like 
tilgjengelege for oss som bur her som dei som kjem på besøk frå andre land 
og landsdelar for arbeid eller trivnad. Helskap og nytenking i 
mobilitetssektoren har gitt sirkulærøkonomien i Noreg eit kraftig løft. Noreg 
er ein attraktiv partnar for andre land med mobilitetsløysingar som kan bli 
skalert opp og bidra til globale klimakutt.​
 

VI ER ALLE MJUKE TRAFIKANTAR 
Å gå er den enklaste og mest brukte forma for transport, men mjuke trafikanter har 
likevel lenge blitt nedprioritert både i by og bygd. Vi vil snu prioriteringane, slik at 
unge, gamle og rullande enkelt og trygt kan kome seg til daglege gjeremål og 
opplevingar med føtene eller på hjul. Bustadområde må planleggast slik at gåande 
og syklende blir prioritert, skolevegar må vere trygge heilt fram til skulegarden, 
fortau og sykkelfelt må vere breie nok og drifta slik at dei er tilgjengeleg også når 
det er vinter og glatt og mykje nedbør. Å gå og sykle gir god oppleving, og ikkje 
minst overskot og energi i vårt daglege liv.   

Å REISE SAMAN SKAL FUNGERE BEST  
Dei Grøne vil gi kollektivtilbodet prioritet i trafikken og sikre eit godt kollektivtilbod i 
heile landet. Vi må sørge for jamlege avgangar, god informasjon, billigare billettar, og 
universell utforming på køyretøy og stasjon slik at alle kjem med. Bussen er ein 
arbeidshest i det norske kollektivtilbodet og kjem seg stort sett fram til dei fleste 
små og store stader, men utan hyppige avgangar sluttar folk å bruke tilbodet.  
 
Kollektivterminaler, stasjonar og haldeplassar på små og store stader må bli plassert 
og utforma slik at overgangen mellom ulike kollektivtilbod er enkel og tilgjengeg. Der 
det er skjener må det satsast kraftig på drift og vedlikehald så toga går kvar dag og 
kjem fram i tide. Togtilbodet må vere så godt og rimeleg at det kan erstatte det 
meste av dagens flyreiser og biltrafikk. Rimelege billettar skal sørge for at 
kollektivreisa alltid er det økonomisk klokaste alternativet for alle når dei skal frå A til 
B.  



TILGANG TIL BIL NÅR DET TRENGST 
Bilen kan frakte oss effektivt til mål som ikkje kan nåast med skinnegang, venger 
eller kjøl. Dei Grøne vil prioritere å vedlikehalde og forbetre det eksisterande 
vegsystemet framfor å bruke milliardbeløp på motorveiprosjekt som gir små 
tidsgevinstar, aukar biltrafikken og forbruker uforholdsmessig mykje natur. Vi vil 
heller satse på trafikktryggleik i heile vegnettet, med meir pengar til ras- og 
skredsikring, betre fartsreguleringar i tettbygde område og lågare fartsgrense på 
motorvegane. 

 
Dei Grøne vil gjere det enklare å sleppe å eige eigen bil. Å vere avhengig av bil er ein 
stor utgiftspost i kvardagen for mange. Med gode kollektivtilbod, sykkel, bildeling og 
samkøyring kan fleire få ein enklare kvardag, fleire opplevingar og eit romslegare 
budsjett. På stader med lite marknad for delingstenester vil vi sikre eit godt nettverk 
av trygge vegar og ladestasjonar som gjer det lett å bruke elbil i kvardagen.  

TIL VANNS OG I LUFTA MED MINDRE UTSLIPP 
Sjøfartsnasjonen Noreg har gode føresetnader for å bli verdsleiande på miljøvennleg 
og effektiv skipsfart. Utsleppsfri sjøtransport er i ferd med å bli ei viktig eksportvare 
og vil bidra til auka sysselsetjing langs kysten. Kystfylka har naturlege sjøvegar som 
bør utnyttast i større grad enn i dag. Hurtigbåtar og båttaxiar utan utslepp bør bli ein 
del av kollektivtransporten der det er mogleg, og kombinere passasjertransport med 
varelevering. Utsleppsfrie ferjer skal binde kystsamfunn saman og skape effektive 
korridorar for transport av folk og gods langs kysten vår. 

 
Ein del av flytrafikken kan i framtida gjennomførast utsleppsfritt, men det er 
usikkerheit knytt til særleg større fly og lengre reiser. Vi vil leggje til rette for 
utsleppsfrie flyreiser der det ikkje finst gode alternativ, slik som på kortbanenettet. 
Dei fleste flyreisene skjer mellom dei største byane våre, der mykje kan reduserast 
ved å styrkje alternativa på bakken. Internasjonale flyreiser bør reduserast, slik at dei 
utgjer ein liten del av reisene kvar innbyggjar gjer i løpet av livet. Folk må få tydeleg 
informasjon om klimaeffekten av reisene sine og vere trygge på at dei miljøvennlege 
reisemåtane blir prioriterte av politikarane. 

GODSET SKAL TRYGT HEILT FRAM 
Transport av varer krev stadig meir energi og areal, som følgje av låge 
transportkostnader globalt og at vi kjøper stadig fleire varer produsert langt unna. I 
byar, tettbygde strøk og i distrikta fører auken i lastebiltrafikk til ureining og farlege 
situasjonar. Det hastar å snu trenda. Det må løne seg med kortreiste kjøp og å frakte 
varer på miljøvenlege måtar. Difor vil vi skape gode rammevilkår og effektiv 
infrastruktur for å flytte store mengder gods frå veg og luft til sjø og bane. 



BEREKRAFTIG REISELIV 
Noreg er eit attraktivt ferieland, med alt vi har å by på. Dei Grøne ønskjer at Noreg 
går føre i å skape eit reiseliv på naturens og miljøet sine premissar, der folk kan 
oppleve vakker natur og unike opplevingar utan å undergrave naturen dei kjem for å 
oppleve. Dei Grøne vil ha kvalitet framfor kvantitet i reiselivsnæringa, og setje 
omsynet til lokalbefolkning, klima og natur først. Nærturismen må utviklast slik at dei 
korte turane er rimelege og tilgjengelege, samtidig som dei gir pusterom i og 
mellom kvardagane. Med ei heilskapleg tilrettelegging på tvers av kommunar kan 
lengre sykkelturar bli meir tilgjengelege i feriane våre.  
 

6. VÅRE LØYSINGAR 

6.1 GRØNE VERKTØY I SAMFERDSEL 
Dei Grøne vil:  

1.​ Gjere Nasjonal Transportplan (NTP) til ein heilskapleg grøn transportplan der 
klima- og naturmål, folkehelse, nullvisjon, trafikkreduksjon, byutvikling og vern 
av matjord er førande for all areal- og transportplanlegging. Vidare skal NTP 
bidra til å redusere transportbehovet, areal- og energiforbruk. 

2.​ At alle samferdselsprosjekt skal vere arealnøytrale. Eit kvart inngrep som ein 
ikkje kan unngå for å bygge vegar, jernbane og liknande må kompenserast 
ved at det blir restaurert eller reetablert natur ein annan stad. 

3.​ Stille krav om nullutslepp i alle offentlege anbod både for kollektivløysingar, 
produksjonen av transportmiddel og anleggsfasen i vegprosjekt. 

4.​ Forenkle organiseringa av samferdselssektoren med færre selskap og etatar, 
og vurdere ein felles transportetat som samordnar ressursane i berekraftig 
retning. 

5.​ At veg- og skiltforskrifter gir kommunane auka mynde til å innføre lokale 
reguleringar for betre miljø- og klimatiltak i samferdselen, som 
nullutsleppssoner, lågare fartsgrenser, nye skilt- og oppmerkingsreglar, 
dynamisk trafikkregulering og tilrettelegging for syklistar. 

6.​ Sørge for at viktige offentlege tenestetilbod og arbeidsplassar, som sjukehus 
og politi, er lokalisert til eksisterande byar og tettstader og er enkelt 
tilgjengeleg med kollektivtransport. 

7.​ Utvide ordninga med byvekstavtalar til å omfatte bylogistikk og fleire byar. 
Bevilliingane til ordninga må aukast, med klare mål om at vegkapasitet for 
privatbil i og til byane skal reduserast.  



8.​ Sikre at bruk av autonome køyretøy blir regulert slik at mål om 
trafikkreduksjon og nedgang i privatbilisme blir oppnådd. 

9.​ Skattelegge arbeidsgivarar som tilbyr fordelen av fri parkering og gi 
skattefrådrag for bidrag til gratis kollektivreiser, bildeling og subsidiering av 
el-sykkel til tilsette.   

10.​Knyte saman hamner og jernbane for å sikre miljøvennlege godskorridorar og 
auka vernebuing for samfunnskritisk transport.  

11.​ Vi vil gi kommunane fleire og sterkare verkemiddel for å redusere trafikkstøy i 
byar, medrekna høve til innføring av støyradar. 

12.​Opne for at kommunar kan la bybetenter overta trafikkoppgåver frå politiet, 
som handsaming av skilting og utsleppsfrie soner, i tillegg til misferd knytt til 
fart, støy og lyssignal. 

13.​Opne for at kommunane kan innføre automatisk trafikkontroll for å kontrollere 
mellom anna fart, og etterleving av skilt og lyssignal.  

14.​ Innføre eingongsavgift på elbil som blir differensiert etter bilens 
miljøfotavtrykk. 

6.2 SYKKEL OG GONGE 
Dei Grøne vil:  

1.​ Prioritere mjuke trafikantar i all planlegging og drift, og sørge for at statlege 
og kommunale aktørar får dette som eksplisitt mål. 

2.​ Lage ein nasjonal handlingsplan for sykkel og opprette ein nasjonal 
gjennomføringsorganisasjon. 

3.​ Stimulere til dele- og utlånsordningar for lastesyklar og andre miljøvennlege 
transportmåtar som gjer det enkelt å ikkje eige bil. 

4.​ Regulere bruk og parkering av elsparkesyklar, og annan motorisert 
mikromobilitet, av omsyn til gåande og personar med nedsett funksjonsevne. 
Kommunane må kunne ta betalt for bruk av gategrunn frå 
elsparkesykkelselskapa, på linje med andre kommersielle aktørar. 

5.​ Revidere regelverket for syklande med særleg fokus på tydeleggjering av 
vikepliktsregelverket og gjere det enklare å prioritere syklande i og gjennom 
kryss. 

6.​ Stille strenge krav til sikt i køyretøy for betre å beskytte syklistar og andre 
mjuke trafikantar som ofte ikkje blir oppdaga i blindsoner. 



7.​ Gjeninnføre refusjon for bruk av sykkel og inkludere aktivitetshjelpemiddel i 
Statens reiseregulativ. 

 

6.3 KOLLEKTIVTILBOD SOM RYGGRAD I 
PERSONTRANSPORT I HEILE LANDET 
Dei Grøne vil:  

1.​ Gjere offentleg transport til eit langt meir attraktivt og tilgjengeleg tilbod 
gjennom satsing på høgkvalitets kollektivløysingar med lågare prisar, fleire 
linjer og hyppigare avgangar. 

2.​ Innføre Noregskortet, eit nasjonalt månadskort på kollektivreiser til 499,- for 
vaksne og 249,- for barn og studentar. 

3.​ Forplikte alle kollektivtilbydarar til å tilby reiseinformasjon og billettsal i ein 
felles universelt utforma nasjonal app og digital plattform. 

4.​ Stimulere til meir dynamisk prising av kollektivtransporten, for å sikre betre 
kapasitetsutnytting og auka konkurransekraft over privatbilisme. 

5.​ Sørge for 80 prosent statleg finansieringsdel av store kollektivprosjekt. 

6.​ Auke satsinga på universell utforming av kollektivtilbodet gjennom heile reisa. 
Utforming av køyretøy, haldeplassar og stasjonar skal gjere det mogleg å 
reise sjølvstendig. 

7.​ Gjere det enklare å kombinere sykkel og gange med kollektivtransport, 
gjennom statleg satsing på å etablere snarvegar, sykkelparkering og 
sykkelhotell ved stasjonar og haldeplassar. 

8.​ Legge til rette for eit økosystem av mobilitetsløysingar der kollektivtilbod, 
sykkel, og gange, dele- og mikrokøyretøy fungerer så effektivt saman at dei 
utkonkurrerer privatbil på pris og tilgjenge i befolkningstette område. 

9.​ Legge føringar om at alle tilbydarar i mobilitetsmarknaden skal vere 
tilgjengelege i felles nettløysingar for bestillingar av kollektivreiser. 

 

6.4 TOG 
Dei Grøne vil: 



1.​ Prioritere fleire avgangar, betre punktlegheit, nedkorting av reisetid og 
vedlikehald gjennom å ta att etterslepet, forhindre feil og gjennomføre raske 
strekningsbetringar. 

2.​ Betre rutetilbodet og godskapasiteten mellom dei store byane i Noreg og 
Norden, og Noreg og resten av Europa. Det må byggjast fleire kryssings- og 
dobbeltspor og godsterminalar må utbetrast. 

3.​ Etablere fleire utanlandsruter med nattog til byar som København, Berlin og 
Stockholm. Vi vil ha fleire togsett med sovevogner og liggesete, innføre 
makspris for sovekupé  på tog, og gi høve til at fleire reisande kan bestille i 
same kupé. 

4.​ Styrke ras- og flaumsikring av heile jernbanenettet og etablere betre 
overvakingssystem for å sikre at skadar og truslar mot jernbanenettet blir 
fanga opp raskare.  

5.​ Gjere alle jernbanestrekningar utsleppsfrie.  

6.​ Gjere tiltak for å betre sikre vilt og beitedyr på alle jernbanestrekningar, 
særleg der problema er størst, slik som på Nordlandsbana og Rørosbana. 

7.​ Be om ei ny utgreiing av Nordnoregbana som adresserer de manglane som er 
påpeikt av blant andre Norsk Bane, både med tanke på klima og miljø, urfolks 
rettar, totalberedskap og tryggleik. I tillegg må det vurderast ei jernbanelinje 
mellom Finland, Sverige og Finnmark. 

8.​ Legge til rette for auka godstransport langs Ofotbanen og auke kapasiteten 
for forflytting av militært materiell på bane.  

9.​ Korte ned reisetida mellom Oslo og Kristiansand/Stavanger gjennom å 
begynne bygging av Genistreken.  

10.​Prøve ut toetasjes-tog på utvalde strekningar og tilpasse tunnelar og annan 
jernbaneinfrastruktur til å handsame toetasjes-tog fleire stader i landet. 

11.​ Jobbe for realisering av rikstunnel for jernbanen, for å auke kapasiteten til og 
gjennom Oslo. 

12.​Sikre god internettdekning på alle tog. 

13.​Redusere talet på selskap i togsektoren med mål om meir koordinert og 
effektiv drift. 

14.​Integrere flytogtilbodet i resten av regiontogsystemet, for å bruke avgrensa 
kapasitet best mogleg for flest mogleg. 



15.​Jobbe for nye måtar å bygge jernbaner på, som gir færre ferdselshinder og 
bandlegging av areal, slik som viaduktar eller tunnelar. Nye jernbanetrasear 
bør òg vurderast samkøyrt med kraftnett, vegar eller andre eksisterande 
naturinngrep. 

16.​Greia ut nye høgfartslinjer på dei mest trafikkerte jernbanestrekningane 
innanfor Noreg og til utlandet. 

6.5 DELEMOBILITET 
Dei Grøne vil:  
  

1.​ Jobbe for at deling av elbil blir den enklaste og billigaste måten å ha tilgang til 
bil for dei aller fleste nordmenn innan 2035.  

2.​ Gradvis innføre moms på heile kjøpssummen ved sal av nye elbilar, og bruke 
inntektene på å mellom anna sikre god nok ladeinfrastruktur i heile Noreg. 

3.​ Innføre bildelingsfordeler som er større enn fordelane gitt dagens elbileigarar, 
som differensierte parkeringstakstar, bomtakstar og skattefordelar. 

4.​ Gjennomføre og støtte tiltak for auka bildeling og samkøyring, der dette kan 
fremje miljømessig, økonomisk og sosial berekraft. 

5.​ Prioritere infrastruktur for delt mobilitet og mikromobilitet, som 
samkøyringsfelt og parkeringsplassar for delte bilar framfor for privatbilar. 

6.​ Vurdere dagens regelverk for delt mobilitet for å identifisere nødvendige 
endringar som kan auke bruk og konkurranseevne i forhold til privatbilar og 
støtte opp om kollektivtrafikken. 

7.​ Kartlegge og legge til rette for delte mobilitetsformar som betrar 
transporttilbodet for funksjonsvarierte. 

8.​ Sørge for at bustadforskrifter inkluderer krav om areal for delte 
mobilitetsformer.​
 

6.6 VEGTRAFIKK 
Dei Grøne vil: 

1.​ Styrke innsatsen til vedlikehald og betring av eksisterande vegar, i staden for 
dyre motorvegprosjekt. Ras- og flaumsikring, fleire midtdelarar og 
breiddeutvidingar for nødvendig trafikktryggleik må prioriterast. 

2.​ Gå imot alle nye kapasitetsaukande motorvegutbyggingar. 



3.​ Innføre hjartesoner som nasjonal standard for redusert biltrafikk og 
trafikksikring rundt skular og barnehagar. 

4.​ Trappe opp avgiftene på fossilt drivstoff, og øyremerke auken til klimaløn  og 
tiltak som fremjar miljøvennlege alternativ. Avgrense bruken av flytande 
biodrivstoff. 

5.​ Vurdere å innføre dynamisk vegprising som supplement eller alternativ til 
bompengar for å sikre meir rettferdig prising, nedgang i biltrafikken, samt 
finansiering av kollektivtiltak, og tilrettelegging for sykkel og gange.  

6.​ Etablere eit CO2-fond, tilsvarande NOX-fondet, for raskt å fase inn 
nullutsleppsteknologi for tungtransport, varebilar og bussar.  

7.​ Styrke ladeinfrastrukturen for tungtransport på ferjeleie og ved vegane langs 
dei viktigaste godstraseane, og bygge ut fleire døgnkvileplassar og gode 
rasteplassar i heile landet. 

8.​ Sette mål om at alle nye varebilar seld i Noreg er utsleppsfrie i 2027, og i 
2030 for nye lastebilar. 

9.​ Setje fartsgrense 30 km/t som standard i tettbygde strøk, og gi kommunane 
høve til å etablere soner med fartsgrense 20 km/t.  

10.​Setje maksimal fartsgrense på motorvegen til 90 km/t for å redusere 
energibruken, betre trafikktryggleiken og hindre naturtap. 

11.​ Sikre hyppigare fartskontrollar på ulykkesbelasta strekningar og område med 
høg del mjuke trafikantar, og auke bruken av fotoboksar og strekningsmåling. 

12.​Gi støtte til ombygging av HC-køyretøy til el og sikre likeverdig handsaming 
av søknadar om HC-kort på tvers av norske kommunar. 

13.​Sørge for at støy frå vegtrafikken blir redusert. 

14.​Krevje bruk av klimavennleg asfalt, utsleppsfrie byggjeplassar og gjenbruk av 
massar ved offentlege anbod.  

15.​Forme om statlege motorvegar og fylkeskommunale hovudvegar i byane til 
bulevardar og avenyar med redusert fart og omdisponering av vegareal til 
sykkelvegar, fortau,  kollektiv- eller samkøyringsfelt og plantning. 

16.​Etablere støtteordningar for reparasjon, gjenbruk og lengre levetid for 
nullutsleppskjøretøy.  

17.​Styrke tiltak mot kabotasjekjøring og grensekontroll av tungtransport, og 
sikre rettar og eit godt arbeidsmiljø for alle yrkessjåførar.  



18.​Stille krav om at inntekter frå bomstasjonar skal brukast på gonge, sykkel, 
kollektivtransport, og opne for at bompengar kan brukast til å setje ned 
kollektivprisane. 

19.​ Jobbe for at lokale styresmakter får handlingsrom til å redusere eller fjerne 
elbilrabatten gjennom bomringane. 

 

6.7 SJØ- OG LUFTFART 
Dei Grøne vil: 

1.​ Samarbeide med maritime næringar om å gjere Noreg til verdas første 
utsleppsfrie sjøfartsnasjon, og arbeide opp mot EU og IMO for felles 
insentivordningar for utsleppskutt og raskare omstilling til grøn skipsfart. 

2.​ Endre mandatet til Avinor ved å stille tydelegare klimakrav, fjerne målet om 
vekst i trafikken og i staden setje mål om monaleg utsleppsreduksjon. 

3.​ Bygge ut lading og annan infrastruktur som gjer at norske flyplassar kan 
handsame null- og lågutsleppsfly, i første omgang på kortbanenettet. Vi vil 
etablere passasjerruter for elfly før 2030 på eigna strekningar med kort 
reiseavstand.  

4.​ Avvikle fordelsprogram for flyreiser og pålegge flyselskap og reiseoperatørar  
å opplyse om alternative reisemåtar, og klimaavtrykket for dei ulike 
reisemåtane. Eventuelt avbøtande tiltak som kan kjøpast må vere sertifisert 
av styresmaktene.  

5.​ Etablere karbonavgift på ureinande flyreiser, men med lågare avgift når andre 
reisemåtar tar svært lang tid eller ikkje finst. Avgifta skal ikkje ramme 
pasienttransport eller samfunnskritiske tenestereiser, og delast ut att 
gjennom klimaløn. 

6.​ Vidareføre støtta til FOT-ruter der det er nødvendig for å oppretthalde eit 
forsvarleg og rimeleg transporttilbod. Støtta må forbehaldast pasientreiser og 
lokalbefolkninga, slik at subsidiert transportkapasitet ikkje blir ete opp av 
turisme. 

7.​ Jobbe internasjonalt for å sikre at alle flyreiser blir inkluderte i klimaavtaler og 
for å avgiftslegge fossilt flydrivstoff til bruk i utanlandsreiser. 

8.​ Seie nei til nye storflyplassar og kapasitetsaukande nye rullebaner på norske 
flyplassar. Vi seier derfor nei til tredje rullebane på Gardermoen og 
storflyplass i Lofoten. 



9.​ Avvikle ordninga med taxfree-handel på flyplassar og redusere 
taxfree-kvoten til eit minimum. 

10.​Støtte utsleppsfrie ferjesamband, snøggbåtruter og serviceskyss for 
menneske og varer med båt i staden for å erstatte båtforbindingar med bruer 
og nye vegprosjekt. 

11.​ Sørge for at tenestene frå Hurtigruta/Kystruta i større grad sikrar 
innbyggjarar eit rimeleg reisetilbod med båt mellom landsdelane, mogleggjer 
frakt av større eigedelar, og at bruk av leverandørar frå kommunane langs 
kysten løner seg. 

12.​Sikre at alle som jobbar på norskeigde båtar og båtar som går i norske farvatn 
jobbar under ordna forhold med tilstrekkeleg fritid og der HMT blir teke 
omsyn til.  

13.​Etablere eit CO2-fond for skipsfarten som blir brukt til å stimulere 
klimavennlege løysingar for nærskipsfart basert på nullutsleppsteknologi og 
energieffektivisering. 

14.​Etablere tilskotsordningar for ombygging av eksisterande fartøy til 
nullutslepp. 

15.​Etablere energistasjonar med tilstrekkeleg kapasitet i dei viktigaste 
passasjer-, gods- og fiskerihamnene og opne for deling slik at infrastrukturen 
blir nytta maksimalt.  

16.​ Regulere fleire farvatn for autonome fartøy langs kysten. 

 

6.8 BEREKRAFTIG REKREASJON OG REISELIV 
Dei Grøne vil: 

1.​ Seie nei til utbygging av nye hyttefelt for å avgrense øydelegging av natur, og 
stimulere til auka bruk av fellesløysingar som hotell og utleigehytter. 

2.​ Gjere det enklare og meir lønsamt å dele hytter gjennom mellom anna å auke 
skattefritaket for utleige. 

3.​ Legge betre til rette for sykkel- og padleturisme i Noreg med meir sikring og 
skilting av nasjonale sykkelvegar og padleleier. 
 

4.​ Utvide kommunanes moglegheit til å innføre lokalt skatteregime, for 
eksempel eigedomsskatt på fritidsbustadar. 



5.​ Styrke reiselivsnæringas satsingar på å skape heilårs, berekraftig turisme. 

6.​ Identifisere barrierar mot berekraftig fisketurisme saman med relevante 
næringslivsaktørar, for å saman utvikle ein meir berekraftig fisketurisme og 
styrke lokal tilgang på ressursane. 

7.​ Gjere fleire kulturminne tilgjengelege ved å bruke gamle vegar og tog-strekk 
som sykkelveg. 

8.​ Innføre klimamerking i all reisereklame, som gjer det lettare å velje 
miljøvennlege reisemåtar. 

9.​ Gi støtte til prosjekt med bilfrie sommarstader, som i tettstader, på øyer eller i 
bydelar, der større område midlertidig blir sett av til mjuke trafikantar og det 
blir lånt ut transport- og passasjersyklar. 

10.​Ikkje tillate fossilbasert cruisetrafikk og cruiseskip langs norskekysten. Vi seier 
nei til inngripande tiltak i farvatn som er grunngitt av omsynet til cruiseskip, 
og vil gi kommunar rett til å avgrense anløp frå turistbåtar. 

11.​ Innføre obligatorisk register også for mindre fritidsbåtar, for å klargjere eigars 
ansvar og redusere mengda mislighaldne båtar som søkk og blir forlate i 
naturen. 

12.​Bidra til at delen elektrifiserte fritidsbåtar aukar gjennom auke av avgiftene 
for fossile båtmotorar og drivstoff, innføre avgift på båtdiesel. Legge til rette 
for seglbåtar, robåtar og elektriske delebåtar. 

13.​Legge til rette for pendlarkort på belasta ferjestrekningar og andre 
transportruter, slik at ordningar med rabatterte og gratis billettar i hovudsak 
kjem lokalbefolkninga til gode. 

14.​Legge til rette for deleløysingar for fritidsbåtar, tilby lading til el-båtar, 
oppgradere fleire småbåthamner og å legge til rette for utlån av utstyr som 
gjer båtliv tilgjengeleg for fleire. 

 

7. EI TRYGGARE VERD 
 

VISJON 2045 

I 2045 samarbeider leiarar og folk godt på tvers av landegrenser og 
skiljelinjer. Europa er prega av fred, at menneskerettane blir respekterte, og 
at me har ein regelbasert verdsorden tufta på demokrati og rettsstat. ​



​
Kloke tankar og erfaringar blir delte internasjonalt slik at dei beste 
løysingane vinn fram og blir sette i gang i land etter land. Verda samarbeider 
om internasjonal lov, slik at det er openberra for alle land at dei taper på å 
bruka militær makt. Me deler løysingar, sikrar globale fellesgode og bidreg til 
grunnleggjande menneskerettar overalt der folk lever. Me har lagt bak oss 
kappløpet om å stengja grenser. Menneske frå andre stader blir tekne imot 
som ressursar og medborgarar. ​
 

Færre er på flukt, men dei som må flykta finn tryggleik og moglegheiter til å 
bidra. Sidan folk blir tekne på alvor og blir involverte betre i demokratiet, 
klarar stadig fleire land å overvinna polarisering og autoritære krefter. 
Spenningar mellom land og geopolitiske sfærar oppstår framleis, men dialog 
og innsats i eit fornya FN styrkjer moglegheita til å handtera spenningar. ​
​
I 2045 har me erkjent kva det betyr at me berre har éi klode: At 
menneskeslekta lever i eit skjebnefellesskap der samarbeid gir tryggleik.​
 

MEIR SOLIDARITET OG SAMARBEID 
Verda i dag er prega av store globale utfordringar, med krig og konflikt og aukande 
klimaendringar. På få år har talet på menneske som treng humanitær hjelp 
mangedobla seg. Altfor mange svelt, blir råka av ekstremvêr eller opplever krig og 
konflikt, og fleire enn nokon gong før er på flukt. Dei Grøne meiner at løysingane på 
vår tids globale utfordringar er tillit, dialog, sterkare solidaritet og meir internasjonalt 
samarbeid. Me må jobba saman for å utvikla alle samfunn slik at alle kan leva trygge 
liv innanfor tolegrensene til kloden. 

ALLTID FØREBUDD 
Samfunnet er sårbart. Dei Grøne vil styrkja totalberedskapen, slik at samfunnet blir 
rusta til å handtera fleire kriser samstundes – naturkriser, helsetruslar og åtak mot 
demokrati og samfunn. Noreg skal vera ein pådrivar for forsking, dialog og 
internasjonalt samarbeid for å redusere risikoen for nye kriser. Vi treng å produsere 
meir mat sjølve, byggja opp beredskapslager for mat, frø, såkorn og medisinar, og 
sikre kritisk infrastruktur og meir desentralisert energiproduksjon.​
 
To nøkkelfaktorar for god beredskap er førebygging og samarbeid på tvers. I tillegg 
må me klare å oppretthalda høg tillit i samfunnet for å kunne reagera samla og riktig 
når kriser råkar. 
 



Dei Grøne vil både bremse klimakrisa ved å kutta utslepp raskt, og ruste landet for 
dei klimaendringane me uansett må leva med framover. Også i Noreg aukar 
hyppigheita av ekstremvêr, skred og flaum. Difor er klimatilpassing ein viktig del av 
beredskapen vår. Vi vil fremje klimaløysingar som spelar på lag med naturen, styrkje 
forskinga på korleis klimaendringane påverkar matproduksjon, naturmangfald og 
infrastruktur, og sikre kompetanse om klimatilpassing over heile landet. 
 

INTERNASJONALT SAMARBEID FOR FRED 
Det beste vernet mot krig er langsiktige og forpliktande samarbeid mellom 
demokratiske statar, der menneskerettane blir respekterte og innbyggjarane har 
verdige levekår. Noreg må halda fram og forsterka innsatsen vår for avspenning og 
fredeleg konfliktløysing, samtidig som me avskrekkjer andre frå å gå til åtak ved å 
styrka forsvarsevna vår.​
 
 
 
Dei Grøne støttar opp om FN og multilaterale organisasjonar, og kjempar for ein 
tydelegare internasjonal lov- og rettsorden der menneskerettane blir realiserte for 
alle og statars suverenitet blir respektert. Sterke krefter nører no opp under 
nasjonalisme og isolasjon, med altfor enkle svar. Me lever i eit skjebnefellesskap og 
er heilt avhengige av å tenkja mindre kortsiktig og innovervendt for å ha ei framtid 
som er leveleg – for både oss, andre og naturen globalt.​
​
I vår urolege verd er fleire titals millionar menneske på flukt. For Dei Grøne er global 
solidaritet svaret. Først ved å førebyggja flukt og naud gjennom fredsarbeid, 
fordeling og kraftfulle miljøtiltak. Deretter ved å møta dei som må flykta med 
medmenneskelegheit og eit menneskerettsbasert system, forankra i FN-systemet. Å 
søkja tryggleik er ein menneskerett. I tett europeisk samarbeid vil me heidra og 
utvikla den humanistiske arven vår.​
 

STERKARE SAMAN I NORDEN OG EUROPA 
Ei verd med aukande geopolitiske spenningar, opprusting, proteksjonisme og 
framvekst av autoritære regime krev at vi samarbeider meir med land som deler 
verdiane og interessene våre. Dei Grøne vil ha meir europeisk samarbeid, og at 
Noreg skal starte forhandlingar med EU om medlemskap. EU er den viktigaste 
strategiske partnaren til Noreg for å styrke miljø- og klimapolitikken og 
energiomstillinga, og eit sentralt fredssamarbeid. Når USA har blitt ein ustabil alliert, 
er det naudsynt for Noreg å forsterke og sikre alliansane med dei me står nærast.​
 



Vi vil styrke samarbeidet ytterlegare med dei nordiske nabolanda våre. Med Sverige 
og Finland i NATO blir forsvarssamarbeidet i Norden endå meir strategisk viktig og 
slagkraftig i møte med nye og samansette truslar mot Skandinavia og i Arktis. 
Tettere samarbeid vil vere det beste vernet mot dei som prøver å utfordra 
suvereniteten til landa i Norden. 
 
Samtidig som vi understrekar at det viktigaste for ei fredeleg verd er kulturelt, 
økonomisk og politisk samarbeid mellom land og mellom folk, støttar Dei Grøne 
norsk NATO-medlemskap og opprusting av norsk forsvar som nødvendig i den tida 
vi lever i. Som strategisk plassert kystnasjon må vi vere vakne og samarbeide for 
tryggleik. Målet må alltid vera å redusere behovet for bruk av våpenmakt til eit 
minimum. Med djupe røter i fredsrørsla held Dei Grøne fram arbeidet for folkerett, 
våpenkontroll og kjernefysisk nedrusting. 

SOLIDARISK OG ANSVARLEG FORVALTNING AV FELLESGODA  
Det er berre ved å dele på goda i verda at vi kan skape ei trygg og medmenneskeleg 
verd for alle. Me skal vere ein forkjempar for at dei globale økonomiske systema 
fremjar fred og velstand i staden for utbytting og fattigdom. Noreg står i ei 
særstilling på grunn av den store oljerikdommen, det sterke demokratiet og eit 
velfungerande velferdssamfunn. Det gir oss eit ansvar – og mange moglegheiter – til 
å bidra med løysingar som verda treng.​
 
Det mest ansvarlege vi kan gjere med Statens pensjonsfond utland (SPU) er å 
investere i ei leveleg framtid – det er òg det økonomisk tryggaste på lang sikt. 
Fondet gir Noreg eit unikt økonomisk handlingsrom, òg etter at oljeutvinninga blir 
avvikla. Det kan sikre framtidig velferd og vere eit verktøy for å løysa klima- og 
naturkrisa. Framtidige generasjonar treng fyrst og fremst å ha livsgrunnlaget i behald 
– meir enn ei sparebøsse. Investeringane til fondet bør difor bidra til å innfri FNs 
berekraftsmål.​
 
Utviklingssamarbeid og bistand bidreg til ei tryggare og meir rettferdig verd. 
Nødhjelp og bistand må gjevast på mottakaren sine premiss, og unngå å skade 
økonomien, sjølvråderetten og skaparevna til mottakarlanda. Vi vil støtte 
sivilsamfunn og demokratibygging, som bidreg til å verne sårbare og marginaliserte 
grupper og forvalte naturressursar berekraftig. I tillegg til den etablerte 
bistandsprosenten vil vi innføre ein klima- og naturprosent som skal kutte 
klimautslepp, hindre øydelegging av natur og miljø, restaurere øydelagde økosystem 
og leggje naturbaserte løysingar til grunn. Den skal ikkje gå utover anna 
utviklingsarbeid og nødhjelp, eller omstillinga av Noreg. 
​
Samarbeider vi om å leve meir langsiktig her på jorda, skaper vi ei tryggare verd for 
alle. 



 

7. VÅRE LØYSINGAR 

7.1 BEREDSKAP 
Dei Grøne vil:   

1.​ Styrke og utvide det nordiske beredskapssamarbeidet, og kople oss på 
satsingar i EU for tettare integrert beredskap i møte med store og komplekse 
kriser. 

2.​ Prioritere nasjonalt eigarskap til kritisk infrastruktur. 

3.​ Sikre at omsyn til beredskap blir vektlagde i alle politikkområde, som forsvar, 
helsetenester og sjukehus, samferdsel og transport, sjølvforsyning innan 
matproduksjon, medisin og energi, samt digital infrastruktur og 
kompetansebygging. 

4.​ Utarbeide regionale klimatilpassingsplanar for heile landet, på tvers av 
sektorar og forvaltningsnivå, slik at viktige samfunnsfunksjonar, kritisk 
infrastruktur og natur blir tekne vare på i møte med eit varmare, våtare og 
villare klima. 

5.​ Styrke dei statlege støtteordningane for kartlegging, sikring og 
klimatilpassing i kommunane. 

6.​ Bevare grøntstrukturar, bekkar og våtmarksområde, særleg i tettstader, samt 
sikre at flest mogleg tak har ein miljø- og klimafunksjon, for betre å handtere 
overvatn, fremje artsmangfald og auke lokal mat- og energiproduksjon. 

7.​ Styrke Noregs evne til å avdekkje og handtere digitale åtak, mellom anna ved 
å byggje sterke fagmiljø og investere meir i forsking innan digital tryggleik og 
utvikling av sikker og robust IT-infrastruktur. 

8.​ Styrke landets beredskapslagring av medisin, medisinsk utstyr, matkorn, 
matvarer og anna samfunnskritisk materiell, samt produsere meir medisin i 
Noreg. 

9.​ Styrke kapasiteten og kompetansen til Sivilforsvaret, inkludert å auke talet på 
tenestepliktige og sikre tilstrekkelege ressursar til meir regelmessig øving. 

10.​Sikre god fleksibilitet og reservekapasitet ved sjukehusa, inkludert system for 
å auke sengetalet og for å omfordele ressursar ved katastrofar og pandemiar. 

11.​ Auke tilskotet til dei frivillige rednings- og beredskapsorganisasjonane, og 
sikre at dei ikkje taper pengar når dei deltek i redningsarbeid. 



12.​Etablere fleire tilfluktsrom og trygge opphaldsstader, setje eksisterande rom i 
stand og sørgje for at dei er dimensjonerte for og tilpassa dagens 
trusselbilete, samt gjere areala tilgjengelege, òg for fleire bruksområde i 
fredstid – inkludert å sikre universell utforming. 

13.​Opprette forsøksprosjekt med frivillig beredskapsår for dei som ikkje avtener 
militær fyrstegongsteneste. Året skal bidra til landets totalberedskap innan 
mellom anna helse, klimatilpassing og naturvern, samt personleg 
kompetanseutvikling. 

14.​Auke beredskapen mot skogbrannar gjennom tiltak som å etablere strategisk 
plasserte vassreservoar, kartleggje naturlege vasskjelder, auke overvaking og 
gjennomføre regelmessige øvingar. 

7.2 INTERNASJONALT SAMARBEID FOR FRED 
Dei Grøne vil:  

1.​ Førebyggje uro, naud og konflikt ved at Noreg deler ressursar, kompetanse 
og miljøløysingar, aukar klimafinansieringa vår og styrkjer samarbeidet vårt 
med Europa og andre relevante land. 

2.​ Jobbe for auka bruk av sivil, ikkje-valdeleg konfliktførebygging og 
konflikthandtering globalt, og styrkje innsatsen til Noreg innan diplomati, 
fredsbygging, fredsmekling, fredsforsking og fredskompetanse. 

3.​ Arbeide for å motverke demokratisk tilbakegang, og styrkje internasjonalt 
demokratiarbeid og norske bidrag i valobservasjon. 

4.​ Arbeide for folkerettsleg forpliktande og balansert global nedrusting, 
inkludert atomnedrusting, arbeid mot klasevåpen, landminer og kjemiske, 
biologiske, radiologiske og kjernefysiske våpen, samt sikre menneskeleg 
kontroll over autonome våpensystem. 

5.​ Gå gjennom regelverket for norsk våpeneksport og fleirbruksvarer, og sikre at 
folkeretten ligg til grunn for alle eksportløyve og verdikjeder, for å hindre at 
norskproduserte våpen eller ammunisjon endar hos autoritære regime og 
statar som bryt folkeretten. 

6.​ Auke den norske innsatsen innan europeisk og internasjonalt politi- og 
justissamarbeid for å styrkje arbeidet mot miljøkriminalitet og 
grensekryssande organisert kriminalitet og ekstremisme. 

7.​ Jobbe for at minoritetar, barn og unge alltid blir involverte når styresmaktene 
arbeider med freds- og humanitære spørsmål som omhandlar desse 
gruppene. 

8.​ Styrkje vernet mot og førebygginga av seksuell vald i krig og kriser, mellom 
anna ved å bidra meir til det internasjonale arbeidet med oppfølging av offer 
og straffeforfølging av gjerningspersonar og organisasjonane deira. 



9.​ Styrkje støtta til FN sitt arbeid med kartlegging av alvorlege brotsverk mot 
sivile – særleg barn – i krig, og kven av dei stridande partane som står bak 
slike brotsverk. 

10.​Bidra til å sikre rettferdig global tilgang til vaksinar, medisin, medisinsk utstyr, 
hjelpemiddel og livreddande naudhjelp til menneske på flukt. 

11.​ Bidra til reell rettsforfølging av norske framandkrigarar, ved at Noreg hentar 
heim og tek ansvar for norske statsborgarar som har vore knytt til 
terrororganisasjonar i utlandet, dersom landa dei oppheld seg i ber om det. 

12.​Sikre at Noreg alltid bistår norske barn og foreldra deira som ønskjer å 
returnere til Noreg. 

13.​Arbeide aktivt for å få slutt på okkupasjonar i strid mot folkeretten, som i 
Palestina, Vest-Sahara og Ukraina, og sikre internasjonale observatørstyrkar 
der. Norsk handel med partar frå den okkuperande makta i ulovleg okkuperte 
område må reknast som lovstridig. 

 

14.​Jobbe internasjonalt mot drap og forfølging av miljøforkjemparar, 
hjelpearbeidarar, medisinsk personell, menneskerettsforkjemparar og 
journalistar. 

15.​Støtte ein reform for styrkt representativitet og legitimitet i Tryggingsrådet i 
FN, ved å arbeide for å avslutte ordninga med vetorett for både faste og 
mellombels medlemmar av Tryggingsrådet. 



7.3 ASYL- OG FLYKTNINGPOLITIKK 

Dei Grøne vil: 

1.  ​ Ta imot fleire kvoteflyktningar enn i dag. Som eit minimum bør Noreg 
følgje tilrådingane frå FN, og i år med få asylsøkjarar bør Noreg kompensere 
med å ta inn fleire kvoteflyktningar. 

2.  ​ Ikkje returnere menneske til land som FN definerer som utrygge eller 
når det vil vere i strid med flyktningkonvensjonen. 

3.  ​ Ikkje sende asylsøkjarar til såkalla “trygge tredjeland” utan at dei er 
garanterte rettstryggleik og ein trygg asylprosedyre. 

4.  ​ Innføre foreldingsfrist for å trekkje tilbake statsborgarskap. Ingen skal 
miste statsborgarskapet sitt eller bli sende ut av landet på grunn av 
familiemedlemmars historikk. 

5.  ​ Gi asylsøkjarar gode forhold på asylmottak og moglegheit for 
mellombels arbeidstillating medan dei ventar på vedtak. Det bør leggjast til 
rette for at asylsøkjarar kan delta i frivillig arbeid, lære norsk og forsørgje seg 
sjølve. 

6.  ​ Sikre asylsøkjarar og papirlause migrantar rett til helsehjelp og juridisk 
bistand. 

7.  ​ Gi amnesti til papirlause vaksne etter 7 års opphald i Noreg, til 
papirlause vaksne som kom som mindreårige etter 4 år, og til papirlause born 
etter 2 år. 

8.  ​ Sikre at retur av folk utan lovleg opphald blir gjort i tråd med 
menneskerettane og på ein human måte, og at opphald på Trandum 
utlendingsinternat maksimalt varer éi veke. 

9.  ​ Stanse at UDI brukar aldersundersøkingar. Ved tvil om oppgitt alder 
skal dette kome asylsøkjaren til gode. 

10.  Sikre at UDI har ressursar til å få ned ventetidene i asylmottak, og til å 
behandle søknader om asyl, opphald og familiegjenforeining grundig og raskt, 
utan urimelege hinder som høge søknadsgebyr og inntektskrav. 

11.  Redusere inntektskravet for familiegjenforeining, og fjerne kravet om at 
ein ved familiegjenforeining for foreldre ikkje kan ha ektefelle eller sambuar. 



12.  Sikre at norske kommunar har romsleg og langsiktig kapasitet til å ta imot 
og ta seg av menneske på flukt. 

13.  Styrke kompetansen hos utlendingsforvaltinga og mottaksapparatet om 
sårbare asylsøkjarar, inkludert om funksjonsnedsetjingar, kjønns-, samlivs- og 
seksualitetsmangfald, kvinne- og reproduktiv helse, tru, livssyn og religiøs 
konvertering. 

14.  Overføre ansvaret for einslege mindreårige asylsøkjarar til barnevernet, og 
leggje større vekt på det som er best for barnet i asylsaker. 
Barnekonvensjonen skal alltid gå føre innvandringspolitiske omsyn. 

15.  For å gjere det som er best for barna: Unngå automatisk utvising av 
foreldre som har brote utlendingslova eller straffelova, og heller vurdere 
andre sanksjonar som tilleggstid før opphald blir gitt. 

16.  Sikre etterforsking og oppfølging av alle forsvinningssaker av barn frå 
asylmottak. 

17.  Arbeide for internasjonale avtalar som sikrar lovlege vegar til Europa for 
menneske med trong for vern, som sikrar eit sterkt og verdig felleseuropeisk 
asylsystem, vernar om retten til asyl, og gjer det mogleg med rettferdig og 
fornuftig fordeling av asylsøkjarar i Europa. 

18.  At Noreg blir ein del av EUs solidaritetsmekanisme for handtering av 
flyktningstraumen til Europa, og arbeide for å styrkje ordninga. 

19.  Styrke norsk humanitær bistand og overføringar av midlar til 
søreuropeiske land der det trengst kapasitetsbygging for å sikre rettferdig og 
human handsaming av menneske på flukt. 

20.  Ta initiativ til felleseuropeiske løysingar for tilstrekkeleg søk- og 
redningskapasitet i Middelhavet, og hindre at norske bidrag til dette går til 
pushbacks eller militære grupper. 

21.  Grunnlovfeste retten til å søkje asyl. 

22.  Arbeide for å gi menneske som flyktar på grunn av klimaendringar og 
naturøydeleggingar formell beskyttelse i internasjonal flyktningrett (utanfor 
flyktningkonvensjonen), og for at Noreg årleg tek imot eit visst tal 
klimaflyktningar. 

23.  Sikre at transpersonar som blir forfølgde på grunn av kjønnsidentiteten 
sin, får reell beskyttelse gjennom asylsystemet. 



7.4 FORSVAR 

Dei Grøne vil: 

1.  ​ Skalere opp og styrkje det internasjonale fredsarbeidet og vidareføre 
norsk medlemskap i NATO, men samstundes arbeide for å opprette ein 
europeisk forsvarsallianse dersom NATO-garantien blir svekt. Vi vil òg støtte 
ukrainsk medlemskap i NATO eller i ei framtidig europeisk allianse. 

2.  ​ Støtte hovudprinsippa i langtidsplanen for forsvaret 2025–2036, med 
auka bemanning, meir trening, oppgradering av utstyr og infrastruktur, 
innkjøp og satsing på å byggje eit framtidsretta forsvar av Noreg, Norden og 
Europa. 

3.  ​ Prioritere luftvern, langtrekkjande presisjonseld og dronesystem for ei 
eventuell styrking av langtidsplanen. 

4.  ​ Utvikle og satse meir på lettare og meir mobile forsvarskonsept. 

5.  ​ Samarbeide vidare med allierte og utvikle etterretningstenesta, 
cyberforsvaret, maritim overvaking og romdomenet, for å gje eit godt 
grunnlag for å ta avgjerder, og ei situasjonsforståing som førebyggjer konflikt. 

6.  ​ Satse på tettare samarbeid med europeiske allierte om omforente 
område for utstasjonering av allierte styrkar på norsk jord. Noreg skal alltid ha 
ein tydeleg rett til å seie opp slike avtalar. 

7.  ​ Arbeide for å minimere Forsvaret si påverknad på klima, miljø og natur, 
samstundes som den operative evna blir halden ved like og vidareutvikla, 
mellom anna ved å satse på energisjølvforsyning, simulatorteknologi og stille 
miljøkrav i Forsvaret si drift, innkjøp, utvikling av konsept og struktur. 

8.  ​ Styrkje arbeidet for likestilling, kjønnsmangfald og 
seksualitetsmangfald og mot seksuell trakassering i Forsvaret, mellom anna 
ved å sikre at varslingstenesta blir styrkt og at ombodet får eit tydelegare 
mandat til å følgje opp saker. 

9.  ​ At Forsvaret i større grad enn i dag skal ta vare på veteranar i eiga 
organisasjon. Ettervernet av veteranar med ulike utfordringar som følgje av 
teneste, kan ikkje overlatast til primærhelsetenesta aleine. 

10.  At norsk deltaking i fredsskapande internasjonale militære operasjonar 
skal behandlast i Stortinget, normalt etter initiativ frå eit FN-mandat, og 
evaluerast grundig i etterkant. 



11.  Styrkje Heimevernet og auke inntaket til førstegongstenesta. 

12.  Ruste opp aust-vest-korridorar mellom Noreg, Sverige og Finland, med 
veg og bane, i samarbeid med svenske og finske styresmakter. 

13.  Arbeide for ein styrkt europeisk akse i NATO, og vidareutvikle, forsterke 
og etablere bilateralt forsvarssamarbeid. 

14.  Bidra til europeiske militære initiativ for å sikre sjølvstende på vitale 
område som etterretning og overvaking, strategisk lufttransport og evna til å 
leie store militære operasjonar. 

15.  Opprette ei myndigheit for psykologisk forsvar, etter modell frå den 
svenske Myndigheten för psykologiskt försvar (MPF). 

16.  Styrkje norsk og europeisk sjølvstende ved å auke norsk produksjon og 
sjølvforsyning av våpen og anna forsvarsmateriell, og samarbeide tett med 
europeiske allierte om felles produksjon og teknologiutvikling. Styrkinga skal 
ikkje gå på kostnad av naturverdiar. 

7.5 NOREG I NORD 

Dei Grøne vil: 

1.  ​ Sikre busetjing, sterke lokalsamfunn og verdiskaping i våre strategiske, 
men tynt folkesette nordområde, mellom anna ved å bruke ny teknologi til å 
utvikle desentralisert vidaregåande og høgare utdanning, innovative løysingar 
innan helsesektoren og lokalt næringsliv. 

2.  ​ Greie ut om etablering av ein forskings- og næringsklynge innan 
romindustri – til dømes i trekanten Andøya–Narvik–Tromsø – og om flytting 
av Norsk Romsenter dit vil gje gevinstar knytte til innovasjon, verdiskaping og 
strategisk internasjonal posisjon, samt styrkje beredskap og 
samfunnstryggleik i nord. 

3.  ​ Oppgradere og betre vedlikehalde kritisk infrastruktur i nord, inkludert 
fylkesvegar og fiskerihamner. 

4.  ​ Ha ei ambisiøs jernbanesatsing i nord som sikrar miljøvenleg 
godstransport, berekraftig turisme og styrkt beredskap – til dømes 
utsleppsfrie tog på Nordlandsbanen, dobbeltspor for Ofotbanen og 
samarbeid med Sverige og Finland om Ishavsbanen. 



5.  ​ Etablere tryggare og grønare hamner og kystruter i nord. Dette kan 
omfatte betre støtteordningar for utsleppsfri sjøtransport og 
leverandørindustrien, kravspesifikasjonar i offentlege innkjøp og utbygging av 
landstraum i hamner. 

6.  ​ Sikre stor og stabil nok folkesetnad i dei norske busetjingane på 
Svalbard, slik at Longyearbyen held fram som eit mangfaldig og levedyktig 
norsk lokalsamfunn, og at Ny-Ålesund naturleg blir styrt og kontrollert av 
norske institusjonar og interesser. 

7.  ​ Vurdere kravet om tre års butid på fastlandet i Noreg for utanlandske 
statsborgarar for å få røysterett og vere valbare til Longyearbyen lokalstyre. 

8.  ​ Stå fast ved norsk suverenitet på Svalbard, Svalbardtraktaten og 
prinsippet om likebehandling, og avvise krav frå Russland eller andre land om 
særrettar på Svalbard, særleg krav som svekkjer Svalbardmiljølova. 

9.  ​ At Noreg viser internasjonalt leiarskap for sterkare vern av naturen i 
Arktis, etter mønster av Miljøprotokollen i Antarktistraktaten. 

10.  Verne den særleg verdifulle, artsrike og sårbare iskantsona (Polarfronten) i 
Barentshavet betre mot miljøøydeleggjande aktivitet, og definere sona i tråd 
med miljøfaglege råd. 

11.  Forvalte fisket rundt Svalbard strengare – inkludert forbod mot tråling, 
strengare regulering av fiske og omlasting i sårbare farvatn, og strengare 
kontroll av omlasting og bifangst. 

12.  Vidareutvikle Barentssamarbeidet med varsemd i lys av den nye, 
aggressive og ekspansive agendaen til Russland. Det bør samarbeidast om 
kultur, urfolk, helse, miljøvern og samfunnsutvikling, for å byggje tillit og 
venskap mellom folka i nord. Samarbeidet med Russland om atomtryggleik 
skal framleis prioriterast høgt. 

13.  Styrkje kystvakta si tilstadevering i norske farvatn i Arktis som følgje av 
den aukande maritime aktiviteten rundt Svalbard.​
​

7.6 EUROPAPOLITIKK 

Dei Grøne vil:  



1.  ​ Gå inn for nye forhandlingar med EU med mål om norsk 
EU-medlemskap, der avtalen må godkjennast ved folkerøysting. Fram til dette 
vil vi bevare EØS-avtalen og ta att etterslepet i gjennomføringa av 
EØS-relevante rettsakter. 

2.  ​ Vere ein pådrivar overfor EU og medlemslanda for å støtte politikk som 
styrkjer klima- og miljøomsyn, arbeidarrettar og andre forhold som er viktige 
berebjelkar i den norske samfunnsmodellen. 

3.  ​ Samarbeide tett med EU om utvikling og gjennomføring av 
klimapolitikken, ta initiativ til eit felles mål om eit fossilfritt Europa innan 
2040, knyte Noreg til den nye klimalova i EU og delta i LIFE – EU sitt miljø- og 
klimaprogram. 

4.  ​ Inngå bindande overnasjonale avtalar med EU som set ambisiøse 
standardar for klima-, natur- og ressursforvaltning i Europa, inkludert Noreg. 
Slike avtalar bør òg gje rom for at enkeltland kan gjennomføre endå meir 
ambisiøs politikk. 

5.  ​ Arbeide for strenge, felleseuropeiske standardar for dyrevelferd og 
antibiotikabruk, og sikre norske primærnæringars interesser i møte med EU. 

6.  ​ Sikre at dei norske energiressursane inngår i eit mangfaldig og 
desentralisert felles kraftmarknad med resten av Europa, og bidreg til å 
erstatte fossil med fornybar energi – mellom anna ved å vidareføre sjøkablar 
til nabolanda våre. 

7.  ​ Samarbeide med EU om utvikling av sirkulærøkonomien og for betre 
naturforvaltning. 

8.  ​ Vere ein pådrivar for ein nordisk samekonvensjon som skal gjere 
samhandling enklare og styrkje samisk kultur på tvers av landegrensene, samt 
ta initiativ til felles nordisk oppfølging av urett mot samar og eit program for 
formidling av urfolks- og minoritetskultur. 

9.  ​ Arbeide for at EUs "reine energi-pakke" (Clean Energy Package) blir 
implementert fullt ut i norsk rett.​
​

7.7 STATENS PENSJONSFOND UTLAND 

Dei Grøne vil:​
1.  ​ Forvalte fondet ansvarleg og langsiktig for å sikre overgangen til ei grøn 
framtid. Oljefondet, som verdas største statlege fond, må brukast til å få fart på 
overgangen frå fossil til rein energi. 



2.  ​ At eit beløp tilsvarande éin prosent av nasjonalinntekta (BNI) blir 
overført årleg frå Statens pensjonsfond utland til klimatiltak, klimatilpassing 
og naturvern i utviklingsland – uavhengig av handlingsregelen. 

3.  ​ Opne for å bruke ekstraordinære inntekter frå prisaukar forårsaka av 
internasjonale kriser, som Russlands invasjon av Ukraina, til solidarisk støtte til 
råka land og statar – uavhengig av handlingsregelen. 

4.  ​ Gå gjennom mandatet og retningslinjene til Etikkrådet, samt 
oppfølginga frå Noregs Bank av rådet sine tilrådingar, med mål om å styrkje 
fondet si påverknadskraft overfor selskap som investerer i fossil energi, 
våpenindustri, omfattande naturinngrep, alkohol, skatteparadis, sweatshops, 
eller som driv verksemd i område okkupert i strid med folkeretten. 

7.8 INTERNASJONAL HANDEL OG ØKONOMI 

Dei Grøne vil:  



1.  ​ At nye handelsavtalar stiller bindande klima- og miljøkrav i tråd med 
Parisavtalen og tilrådingane frå FNs naturpanel om å stanse tap av natur. 

2.  ​ At Noreg blir ein pådrivar for at eksisterande og nye handelsavtalar 
respekterer og støttar menneskerettar og demokrati, og ikkje undergrev 
utviklingsland sine moglegheiter til å byggje opp eigen industri og 
matproduksjon. 

3.  ​ Bruke statleg eigarskap og internasjonalt samarbeid aktivt for å kjempe 
mot skatteparadis og økonomisk hemmeleghald. 

4.  ​ Arbeide for å hindre at multinasjonale konsern unngår skatt ved å flytte 
overskot til land med låg skatt – mellom anna ved å følgje opp arbeidet til 
OECD på feltet og ved å tette hol i norske skattereglar. 

5.  ​ Styrkje høvet Økokrim og Europol har til å forfølgje finanskriminalitet 
på tvers av landegrenser. 

6.  ​ Styrkje openheitslova for næringslivet ytterlegare, slik at forbrukarar 
lett får tilgang til informasjon om produksjonsforhold. 

7.  ​ Støtte avtalar som legg til rette for auka norske investeringar i 
utviklingsland, dersom dette skjer på lokalbefolkninga sine premissar. 
Openheitslova må gjelde for slike investeringar. 

8.  ​ Arbeide for ein internasjonal Robin Hood-skatt (Tobinskatt) på handel 
med valuta og verdipapir, som skal øyremerkast tiltak for berekraftig utvikling. 

9.  ​ Støtte EUs arbeid for å sikre eigen produksjon og foredling av kritiske 
råmaterial, gitt at produksjonen oppfyller miljøkrav. 

10.  Motverke barnearbeid og moderne slaveri som ligg bak foredla ressursar 
eller råvarer brukte i Noreg eller i norsk teknologi – gjennom streng 
oppfølging av produsentane sitt ansvar i heile verdikjeda.​
  

7.9 INTERNASJONALT UTVIKLINGSSAMARBEID OG 
HUMANITÆR BISTAND 

Dei Grøne vil:  

1.  ​ Målrette norsk bistand mot tre overordna mål: mindre fattigdom i 
verda, styrking av demokratiet, og kampen mot globale utfordringar som 
klimaendringar, naturtap og pandemiar. 



2.  ​ At minst éin prosent av Noregs bruttonasjonalinntekt (BNI) skal gå til 
humanitær bistand og fattigdomsreduksjon – utan at utgifter til flyktningar 
internt i Noreg blir rekna med som del av dette. 

3.  ​ Auke norsk bistand til utdanning og helse for alle – òg i land råka av 
krig, konfliktar og kriser. 

4.  ​ Auke delen av humanitær og langsiktig bistand som går til sosiale 
tryggleiksnett som kontantoverføringar og skulemat, og ta eit globalt 
leiarskap for å fremje universell barnetrygd for alle barn. 

5.  ​ Vidareføre innsatsen mot mødredødelegheit og barnedødelegheit, 
kjempe mot feil- og underernæring blant barn, fremje naturleg amming, 
styrkje seksuell og reproduktiv helse, og støtte aktørar som gir tilgang til 
trygg og sjølvbestemt abort. 

6.  ​ Styrkje Nansenprogrammet med Noregs ekstrainntekter som følgje av 
Russlands invasjon av Ukraina – for å støtte Ukrainas forsvar og 
gjenoppbygging, bidra til at Europa blir uavhengig av russisk gass, og hindre 
høge energi- og matvareprisar. 

7.  ​ Sikre at sårbare grupper som får lite støtte frå andre land – til dømes 
skeive grupper – får tilgang til bistandsmidlar og annan støtte frå Noreg. 

8.  ​ Styrkje institusjonar som sikrar at bistand ikkje hamnar i korrupsjon 
eller maktmisbruk, inkludert å sikre at bistand ikkje fører til fortrenging av 
minoritetar eller kulturberande næringar. 

9.  ​ Styrkje lokalt leia utvikling ved å overføre meir avgjerdsmyndigheit og 
ressursar til styresmaktene i mottakarlanda og til lokale aktørar. 

 

7.10 KLIMA- OG NATURBISTAND 

Dei Grøne vil:  

1.  ​ At eit beløp tilsvarande éin prosent av nasjonalinntekta (BNI) blir 
overført årleg frå Statens pensjonsfond utland til klimatiltak, klimatilpassing 
og naturvern i utviklingsland – uavhengig av handlingsregelen. 

2.  ​ Arbeide for eit behovsbasert internasjonalt klimafinansieringsmål 
under klimaforhandlingane, og trappe opp Noregs klimafinansiering i tråd 
med vårt rettvise klimaansvar. 



3.  ​ Doble støtta til “Klima- og skoginitiativet”, og utvide initiativet til òg å 
omfatte vern av våtmarker, mangroveskogar og sjøgrasenger – i tillegg til 
regnskog. 

4.  ​ Styrkje dei Norad-støtta programma “Hav for utvikling”, “Fisk for 
utvikling” og “Landbruk for utvikling”, for å bidra til meir berekraftig forvalting 
og utvikling av hav, fiske og landbruk i utviklingsland. 

5.  ​ Auke støtta til klimatilpassing i tråd med Parisavtalen sitt mål om 
balanse mellom utsleppskutt og tilpassing, og arbeide for at finansiering av 
klimatilpassing i fattige land blir gitt som tilskot. Lån i denne samanhengen 
bør ikkje kunne rapporterast som klimafinansiering. 

6.  ​ At investeringar og planar innan klima- og naturbistand skal vere 
robuste mot framtidige klimaendringar, for å sikre eit leveleg klima og 
tilstrekkeleg vern av naturområde. 

	8.  ​Sikre at retur av folk utan lovleg opphald blir gjort i tråd med menneskerettane og på ein human måte, og at opphald på Trandum utlendingsinternat maksimalt varer éi veke. 
	9.  ​Stanse at UDI brukar aldersundersøkingar. Ved tvil om oppgitt alder skal dette kome asylsøkjaren til gode. 
	10.  Sikre at UDI har ressursar til å få ned ventetidene i asylmottak, og til å behandle søknader om asyl, opphald og familiegjenforeining grundig og raskt, utan urimelege hinder som høge søknadsgebyr og inntektskrav. 
	11.  Redusere inntektskravet for familiegjenforeining, og fjerne kravet om at ein ved familiegjenforeining for foreldre ikkje kan ha ektefelle eller sambuar. 
	12.  Sikre at norske kommunar har romsleg og langsiktig kapasitet til å ta imot og ta seg av menneske på flukt. 
	13.  Styrke kompetansen hos utlendingsforvaltinga og mottaksapparatet om sårbare asylsøkjarar, inkludert om funksjonsnedsetjingar, kjønns-, samlivs- og seksualitetsmangfald, kvinne- og reproduktiv helse, tru, livssyn og religiøs konvertering. 
	14.  Overføre ansvaret for einslege mindreårige asylsøkjarar til barnevernet, og leggje større vekt på det som er best for barnet i asylsaker. Barnekonvensjonen skal alltid gå føre innvandringspolitiske omsyn. 
	15.  For å gjere det som er best for barna: Unngå automatisk utvising av foreldre som har brote utlendingslova eller straffelova, og heller vurdere andre sanksjonar som tilleggstid før opphald blir gitt. 
	16.  Sikre etterforsking og oppfølging av alle forsvinningssaker av barn frå asylmottak. 
	17.  Arbeide for internasjonale avtalar som sikrar lovlege vegar til Europa for menneske med trong for vern, som sikrar eit sterkt og verdig felleseuropeisk asylsystem, vernar om retten til asyl, og gjer det mogleg med rettferdig og fornuftig fordeling av asylsøkjarar i Europa. 
	18.  At Noreg blir ein del av EUs solidaritetsmekanisme for handtering av flyktningstraumen til Europa, og arbeide for å styrkje ordninga. 
	19.  Styrke norsk humanitær bistand og overføringar av midlar til søreuropeiske land der det trengst kapasitetsbygging for å sikre rettferdig og human handsaming av menneske på flukt. 
	20.  Ta initiativ til felleseuropeiske løysingar for tilstrekkeleg søk- og redningskapasitet i Middelhavet, og hindre at norske bidrag til dette går til pushbacks eller militære grupper. 
	21.  Grunnlovfeste retten til å søkje asyl. 
	22.  Arbeide for å gi menneske som flyktar på grunn av klimaendringar og naturøydeleggingar formell beskyttelse i internasjonal flyktningrett (utanfor flyktningkonvensjonen), og for at Noreg årleg tek imot eit visst tal klimaflyktningar. 
	23.  Sikre at transpersonar som blir forfølgde på grunn av kjønnsidentiteten sin, får reell beskyttelse gjennom asylsystemet. 
	7.4 FORSVAR 
	Dei Grøne vil: 
	1.  ​Skalere opp og styrkje det internasjonale fredsarbeidet og vidareføre norsk medlemskap i NATO, men samstundes arbeide for å opprette ein europeisk forsvarsallianse dersom NATO-garantien blir svekt. Vi vil òg støtte ukrainsk medlemskap i NATO eller i ei framtidig europeisk allianse. 
	2.  ​Støtte hovudprinsippa i langtidsplanen for forsvaret 2025–2036, med auka bemanning, meir trening, oppgradering av utstyr og infrastruktur, innkjøp og satsing på å byggje eit framtidsretta forsvar av Noreg, Norden og Europa. 
	3.  ​Prioritere luftvern, langtrekkjande presisjonseld og dronesystem for ei eventuell styrking av langtidsplanen. 
	4.  ​Utvikle og satse meir på lettare og meir mobile forsvarskonsept. 
	5.  ​Samarbeide vidare med allierte og utvikle etterretningstenesta, cyberforsvaret, maritim overvaking og romdomenet, for å gje eit godt grunnlag for å ta avgjerder, og ei situasjonsforståing som førebyggjer konflikt. 
	6.  ​Satse på tettare samarbeid med europeiske allierte om omforente område for utstasjonering av allierte styrkar på norsk jord. Noreg skal alltid ha ein tydeleg rett til å seie opp slike avtalar. 
	7.  ​Arbeide for å minimere Forsvaret si påverknad på klima, miljø og natur, samstundes som den operative evna blir halden ved like og vidareutvikla, mellom anna ved å satse på energisjølvforsyning, simulator­teknologi og stille miljøkrav i Forsvaret si drift, innkjøp, utvikling av konsept og struktur. 
	8.  ​Styrkje arbeidet for likestilling, kjønnsmangfald og seksualitetsmangfald og mot seksuell trakassering i Forsvaret, mellom anna ved å sikre at varslings­tenesta blir styrkt og at ombodet får eit tydelegare mandat til å følgje opp saker. 
	9.  ​At Forsvaret i større grad enn i dag skal ta vare på veteranar i eiga organisasjon. Ettervernet av veteranar med ulike utfordringar som følgje av teneste, kan ikkje overlatast til primærhelsetenesta aleine. 
	10.  At norsk deltaking i fredsskapande internasjonale militære operasjonar skal behandlast i Stortinget, normalt etter initiativ frå eit FN-mandat, og evaluerast grundig i etterkant. 
	11.  Styrkje Heimevernet og auke inntaket til førstegongstenesta. 
	12.  Ruste opp aust-vest-korridorar mellom Noreg, Sverige og Finland, med veg og bane, i samarbeid med svenske og finske styresmakter. 
	13.  Arbeide for ein styrkt europeisk akse i NATO, og vidareutvikle, forsterke og etablere bilateralt forsvarssamarbeid. 
	14.  Bidra til europeiske militære initiativ for å sikre sjølvstende på vitale område som etterretning og overvaking, strategisk lufttransport og evna til å leie store militære operasjonar. 
	15.  Opprette ei myndigheit for psykologisk forsvar, etter modell frå den svenske Myndigheten för psykologiskt försvar (MPF). 
	16.  Styrkje norsk og europeisk sjølvstende ved å auke norsk produksjon og sjølvforsyning av våpen og anna forsvarsmateriell, og samarbeide tett med europeiske allierte om felles produksjon og teknologiutvikling. Styrkinga skal ikkje gå på kostnad av naturverdiar. 
	7.5 NOREG I NORD 
	Dei Grøne vil: 
	1.  ​Sikre busetjing, sterke lokalsamfunn og verdiskaping i våre strategiske, men tynt folkesette nordområde, mellom anna ved å bruke ny teknologi til å utvikle desentralisert vidaregåande og høgare utdanning, innovative løysingar innan helsesektoren og lokalt næringsliv. 
	2.  ​Greie ut om etablering av ein forskings- og næringsklynge innan romindustri – til dømes i trekanten Andøya–Narvik–Tromsø – og om flytting av Norsk Romsenter dit vil gje gevinstar knytte til innovasjon, verdiskaping og strategisk internasjonal posisjon, samt styrkje beredskap og samfunnstryggleik i nord. 
	3.  ​Oppgradere og betre vedlikehalde kritisk infrastruktur i nord, inkludert fylkesvegar og fiskerihamner. 
	4.  ​Ha ei ambisiøs jernbanesatsing i nord som sikrar miljøvenleg godstransport, berekraftig turisme og styrkt beredskap – til dømes utsleppsfrie tog på Nordlandsbanen, dobbeltspor for Ofotbanen og samarbeid med Sverige og Finland om Ishavsbanen. 
	5.  ​Etablere tryggare og grønare hamner og kystruter i nord. Dette kan omfatte betre støtteordningar for utsleppsfri sjøtransport og leverandørindustrien, kravspesifikasjonar i offentlege innkjøp og utbygging av landstraum i hamner. 
	6.  ​Sikre stor og stabil nok folkesetnad i dei norske busetjingane på Svalbard, slik at Longyearbyen held fram som eit mangfaldig og levedyktig norsk lokalsamfunn, og at Ny-Ålesund naturleg blir styrt og kontrollert av norske institusjonar og interesser. 
	7.  ​Vurdere kravet om tre års butid på fastlandet i Noreg for utanlandske statsborgarar for å få røysterett og vere valbare til Longyearbyen lokalstyre. 
	8.  ​Stå fast ved norsk suverenitet på Svalbard, Svalbardtraktaten og prinsippet om likebehandling, og avvise krav frå Russland eller andre land om særrettar på Svalbard, særleg krav som svekkjer Svalbardmiljølova. 
	9.  ​At Noreg viser internasjonalt leiarskap for sterkare vern av naturen i Arktis, etter mønster av Miljøprotokollen i Antarktistraktaten. 
	10.  Verne den særleg verdifulle, artsrike og sårbare iskantsona (Polarfronten) i Barentshavet betre mot miljøøydeleggjande aktivitet, og definere sona i tråd med miljøfaglege råd. 
	11.  Forvalte fisket rundt Svalbard strengare – inkludert forbod mot tråling, strengare regulering av fiske og omlasting i sårbare farvatn, og strengare kontroll av omlasting og bifangst. 
	12.  Vidareutvikle Barentssamarbeidet med varsemd i lys av den nye, aggressive og ekspansive agendaen til Russland. Det bør samarbeidast om kultur, urfolk, helse, miljøvern og samfunnsutvikling, for å byggje tillit og venskap mellom folka i nord. Samarbeidet med Russland om atomtryggleik skal framleis prioriterast høgt. 
	13.  Styrkje kystvakta si tilstadevering i norske farvatn i Arktis som følgje av den aukande maritime aktiviteten rundt Svalbard.​​7.6 EUROPAPOLITIKK 
	Dei Grøne vil:  
	1.  ​Gå inn for nye forhandlingar med EU med mål om norsk EU-medlemskap, der avtalen må godkjennast ved folkerøysting. Fram til dette vil vi bevare EØS-avtalen og ta att etterslepet i gjennomføringa av EØS-relevante rettsakter. 
	2.  ​Vere ein pådrivar overfor EU og medlemslanda for å støtte politikk som styrkjer klima- og miljøomsyn, arbeidarrettar og andre forhold som er viktige berebjelkar i den norske samfunnsmodellen. 
	3.  ​Samarbeide tett med EU om utvikling og gjennomføring av klimapolitikken, ta initiativ til eit felles mål om eit fossilfritt Europa innan 2040, knyte Noreg til den nye klimalova i EU og delta i LIFE – EU sitt miljø- og klimaprogram. 
	4.  ​Inngå bindande overnasjonale avtalar med EU som set ambisiøse standardar for klima-, natur- og ressursforvaltning i Europa, inkludert Noreg. Slike avtalar bør òg gje rom for at enkeltland kan gjennomføre endå meir ambisiøs politikk. 
	5.  ​Arbeide for strenge, felleseuropeiske standardar for dyrevelferd og antibiotikabruk, og sikre norske primærnæringars interesser i møte med EU. 
	6.  ​Sikre at dei norske energiressursane inngår i eit mangfaldig og desentralisert felles kraftmarknad med resten av Europa, og bidreg til å erstatte fossil med fornybar energi – mellom anna ved å vidareføre sjøkablar til nabolanda våre. 
	7.  ​Samarbeide med EU om utvikling av sirkulærøkonomien og for betre naturforvaltning. 
	8.  ​Vere ein pådrivar for ein nordisk samekonvensjon som skal gjere samhandling enklare og styrkje samisk kultur på tvers av landegrensene, samt ta initiativ til felles nordisk oppfølging av urett mot samar og eit program for formidling av urfolks- og minoritetskultur. 
	9.  ​Arbeide for at EUs "reine energi-pakke" (Clean Energy Package) blir implementert fullt ut i norsk rett.​​7.7 STATENS PENSJONSFOND UTLAND 
	1.  ​At nye handelsavtalar stiller bindande klima- og miljøkrav i tråd med Parisavtalen og tilrådingane frå FNs naturpanel om å stanse tap av natur. 
	2.  ​At Noreg blir ein pådrivar for at eksisterande og nye handelsavtalar respekterer og støttar menneskerettar og demokrati, og ikkje undergrev utviklingsland sine moglegheiter til å byggje opp eigen industri og matproduksjon. 
	3.  ​Bruke statleg eigarskap og internasjonalt samarbeid aktivt for å kjempe mot skatteparadis og økonomisk hemmeleghald. 
	4.  ​Arbeide for å hindre at multinasjonale konsern unngår skatt ved å flytte overskot til land med låg skatt – mellom anna ved å følgje opp arbeidet til OECD på feltet og ved å tette hol i norske skattereglar. 
	5.  ​Styrkje høvet Økokrim og Europol har til å forfølgje finanskriminalitet på tvers av landegrenser. 
	6.  ​Styrkje openheitslova for næringslivet ytterlegare, slik at forbrukarar lett får tilgang til informasjon om produksjonsforhold. 
	7.  ​Støtte avtalar som legg til rette for auka norske investeringar i utviklingsland, dersom dette skjer på lokalbefolkninga sine premissar. Openheitslova må gjelde for slike investeringar. 
	8.  ​Arbeide for ein internasjonal Robin Hood-skatt (Tobinskatt) på handel med valuta og verdipapir, som skal øyremerkast tiltak for berekraftig utvikling. 
	9.  ​Støtte EUs arbeid for å sikre eigen produksjon og foredling av kritiske råmaterial, gitt at produksjonen oppfyller miljøkrav. 
	10.  Motverke barnearbeid og moderne slaveri som ligg bak foredla ressursar eller råvarer brukte i Noreg eller i norsk teknologi – gjennom streng oppfølging av produsentane sitt ansvar i heile verdikjeda.​  
	7.9 INTERNASJONALT UTVIKLINGSSAMARBEID OG HUMANITÆR BISTAND 
	Dei Grøne vil:  

